ಸಂಪಾದಕರ ಮಾತು
ಸಂಸ್ಕೃತಿಯ ಸ್ವರೂಪವನ್ನು ಸಮಾಜದ ಬೇರೆ ಬೇರೆ ನೆಲೆಗಳಲ್ಲಿ ಅಥವಾ ಘಟಕಗಳಲ್ಲಿ ಕಂಡುಕೊಳ್ಳಬಹುದಾಗಿದೆ. ಸಮಾಜದ ಮೂಲ ಘಟಕವಾದ ವ್ಯಕ್ತಿಯ ಸಂಸ್ಕೃತಿಗೆ ಕುಟುಂಬವೆ ನೆಲೆ. ಮಹಿಳೆಯು ಸಮಾಜದ ನಡುವಿದ್ದು, ಅದರ ಗತಿ, ಪ್ರಗತಿ-ವಿಗತಿ, ಪರಂಪರೆಗೆ ಕಾರಣಳಾಗುವ ಜೀವಂತ ಘಟಕವಾಗಿದ್ದರೂ ಅವಳಿಗೆ ಸ್ವಾತಂತ್ರ್ಯ, ಸಮಾನತೆಗಳನ್ನು ನಿರಾಕರಿಸುತ್ತ ಬಂದಿರುವದರಿಂದ ಸಾಮಾಜಿಕ ಪಾತ್ರ ನಿರ್ವಹಣೆ ಅವಳಿಗೆ ಇರುವಂತೆಯೇ ಇಲ್ಲವೆಂದು ಪೂರ್ವಗ್ರಹಿಸಲಾಗಿದೆ. ಈ ಪೂರ್ವಗ್ರಹದ ಪರಿಣಾಮವಾಗಿ ರಾಜಕೀಯ, ಆರ್ಥಿಕ ರಂಗಗಳಲ್ಲಿ ಅವಳಿಗೆ ಪ್ರವೇಶವೇ ಇಲ್ಲದಂತೆ ಮಾಡಲಾಗಿತ್ತು. ಇದಕ್ಕೆ ಪೂರ್ವಭಾವಿಯಾಗಿ ಶಿಕ್ಷಣದಿಂದ ಅವಳನ್ನು ವಂಚಿಸಲಾಗಿತ್ತು. ‘ಅಬಲೆ’ ಎಂದು ಆಪಾಧಿಸಿ ಅವಳ ಆತ್ಮವಿಶ್ವಾಸಕ್ಕೆ ಧಕ್ಕೆ ತರಲಾಗಿತ್ತು. ಮಹಿಲೆಯ ಈ ‘ಶೂನ್ಯ ಚರಿತೆ’ಯನ್ನು ಅಲ್ಲಗಳೆದು ಅವಳಿಗೆ ಸಾಮಾಜಿಕ, ರಾಜಕೀಯ ಹಕ್ಕು ಬಾಧ್ಯತೆ ದೊರಕಿಸುವ ಪ್ರಯತ್ ೧೭೮೯ರ ‘ಫ್ರೆಂಚ್‌ರಾಜ್ಯ ಕ್ರಾಂತಿ’ಯ ನಂತರ ನಿಧಾನವಾಗಿ ನಡೆಯುತ್ತ ೨೦ನೆಯ ಶತಮಾನದ ಹೊತ್ತಿಗೆ ಮಹಿಳೆಗೆ ಶಿಕ್ಷಣಾವಕಾಶಗಳು ವಿಪುಲವಾಗಿ ಲಭಿಸುವಂತಾಯಿತು.
ಅರಿವಿನ ಸ್ಫೋಟ ಸಾಮೂಹಿಕವಾಗಿ ಆದಾಗ ವ್ಯಕ್ತಿಪ್ರಜ್ಞೆಗೆ ಚಾಲನೆ ‘ವೇಗ ಸಿಗುತ್ತದೆ. ಇವತ್ತಿನ ಮಹಿಳೆ ಒಬ್ಬ ಸಾಮಾಜಿಕ. ಉತ್ಪಾದಕ ವ್ಯಕ್ತಿಯೂ ಆಗಿ ತನ್ನ ಸಂಸ್ಕೃತಿಯ ಕಡೆಗೆ ಗಮನ ಹರಿಸಲು ಒತ್ತಾಯಿಸುತ್ತಿದ್ದಾಳೆ. ೧೯೭೫ರಲ್ಲಿ ಯುನೆಸ್ಕೋ ಪ್ರಣೀತ ‘ವಿಶ್ವ ಮಹಿಳಾ ವರ್ಷಾಚರಣೆ’ ನಡೆದಂದಿನಿಂದ ಭಾರತದಲ್ಲಿ ಮಹಿಳಾ ಜಾಗೃತಿ ವ್ಯಾಪಕಗೊಂಡಿದೆ. ಸವಾಲುಗಳನ್ನು ಎದುರಿಸುವ ಬೌದಧಿಕ, ಮಾನಸಿಕ ಸಿದ್ಧತೆಸಾಹಿತ್ಯದಿಂದ, ರಾಜಕೀಯ ಚಳವಳಿಗಳಿಂದ ಮಹಿಳೆಗೆ ಸಿಗುತ್ತಿದೆ. ಹೀಗಿದ್ದರೂ ಮಹಿಳೆಯ ವ್ಯಕ್ತಿ ಸಂಸ್ಕೃತಿ: ‘ಕುಟುಂಬ’ದ ಪರಿಧಿಯಲ್ಲಿ ಅನೂಚಾನವಾಗಿದೆ. ಸಾಮಾಜಿಕವಾಗಿ ಆಕೆ ‘ಅಬಲೆ’ಯಾಗಿ ಪರಿಗಣಿತಳಾಗಿರಬಹುದು; ಆರ್ಥಿಕವಾಗಿ ಪರಾವಲಂಬಿಯಾಗಿರಬಹುದು-ಆದರೆ ಕುಟುಂಬವೆಂಬ ಜಗತ್ತಿನಲ್ಲಿ ಸಂಪೂರ್ಣ ಕ್ರಿಯಾಶೀಲಳಾಗಿರುವ ಆಕೆ ಮನೆಯೊಡತಿಯಂತೂ ಆಗಿ ಉಳಿದಿದ್ದಾಳೆ. ಅವಳಿಗೆ ಅನಾಯಾಸ ದಕ್ಕಿರುವ ಮನೆಯೊಡೆತನದ ಈ ಅಧಿಕಾರ ಭಾವನಾ ಮೂಲದ್ದೆಂದು ಗಮನಿಸಬೇಕಾದ ಸತ್ಯ. ‘ಕುಟುಂಬದ ಕಣ್ಣು, ಹೆಣ್ಣು-(ಗೃಹಲಕ್ಷ್ಮೀ, ಭಾಗ್ಯದಲಕ್ಷ್ಮೀ, ಸೌಭಾಗ್ಯವತಿ-ಹೀಗೆ) ಎಂಬುದು ಹಳೆಯ ಮಾತಾದರೂ, ಹೊಸಕಾಲದಲ್ಲಿ ಹೆಣ್ಣು ಅದರಿಂದ ಚ್ಯುತಿಗೊಂಡಿಲ್ಲ. ಹೆಣ್ಣು-ತಾಯಿಯಾಗಿ, ಹೆಂಡತಿಯಾಗಿ, ಮಮತೆ-ಮರ್ಯಾದೆ ಪೂರೆವವಳಾಗಿ ನಿರ್ವಹಿಸುವ ಗೃಹಿಣೆ(ಗರತಿ)ಯ ಪಾತ್ರ, ಭಾವನಾ ಪ್ರಧಾನವಾದದ್ದು.
ಅಲ್ಲಿ ವಿಚಾರ, ಸಂಘರ್ಷಕ್ಕೆ; ಅನ್ಯತರ್ಕಕ್ಕೆ ಅವಕಾಶವಿಲ್ಲ. ಗರತಿಯ ಹಾಡುಗಳಲ್ಲಿ ಇದನ್ನು ಗುರುತಿಸುತ್ತೇವೆ. ಮಹಿಳಾ ಸಂಸ್ಕೃತಿಯನ್ನು ‘ಕುಟುಂಬ ಸಂಸ್ಖೃತಿ’ ಎಂದೇ ಪರಿಗಣಿಸಿದಾಗ, ನಮಗೆ ಗೃಹಿಣಿ(ಗರತಿ)ಯ ಸ್ಥಿತಿ-ಗತಿಗಳ ಅರಿವು ಬರುತ್ತದೆ.
ಒಂದಲ್ಲ ಒಂದು ಸಂಪ್ರದಾಯ; ದೈನಂದಿನ ಪದ್ಧತಿ, ಪರಂಪರಾಗತ ನಂಬಿಕೆ, ನಡವಳಿ ಮತ್ತು ವೈಯಕ್ತಿಕವಾದ ಭಾವೈಕ್ಯದ ತಳಹದಿಯ ಮೇಲೆ ‘ಕುಟುಂಬ’ವನ್ನು ನಿರ್ವಹಿಸುವ ಮಹಿಳೆ, ಜಾತಿ, ಪ್ರಾದೇಶಿಕ ಭಿನ್ನತೆ, ವೃತ್ತಿ ಅಥವಾ ಸಾಮಾಜಿಕ ವರ್ಗದ ಕಾರಣದಿಂದ ವಿಶಿಷ್ಟಳಾಗಿ ಬದುಕಿರುವುದು ಸಾಧ್ಯವಿದೆ. ಈ ಭಿನ್ನತೆಯನ್ನು ಗುರುತಿಸುವ ಸಮೀಕ್ಷಕರು ಪಟ್ಟಿ ಮಾಡಿದ ನೂರಾರು ನಮೂನೆಯ ‘ಸಂಸ್ಕೃತಿ’ ಸಾಲಿನಲ್ಲಿ ನಾನು ಆಯ್ದುಕೊಂಡ ೧೦ ಮಹಿಳಾ ಸಂಸ್ಕೃತಿ ಶೀರ್ಷಿಕೆಯ ಪೈಕಿ ಐವರು ಮಾತ್ರ ಪ್ರಬಂಧ ರಚಿಸಿ ಸಹಕರಿಸಿದ್ದಾರೆ. ಇವುಗಳಲ್ಲಿ ಗಾಮೊಕ್ಕಲು, ಮುಕರಿ, ಆಗೇರ ಮತ್ತು ಹವ್ಯಕ ಜನ ಸಮುದಾಯಗಳು ಈಗಲೂ ದಟ್ಟವಾಗಿ ಕಾಣಸಿಗುವುದು ಉತ್ತರ ಕನ್ನಡ ಜಿಲ್ಲೆಯ ಹೊನ್ನಾವರ, ಕುಮಟಾ, ಅಂಕೋಲಾ, ಶಿರಶಿ, ಸಿದ್ದಾಪುರ, ಯಲ್ಲಾಪುರದ ಗ್ರಾಮೀಣ ಭಾಗಗಳಲ್ಲಿ, ‘ರಜಪೂತ’ ಕುಲ ಸಮುದಾಯದ ನೆಲೆ ಮಾತ್ರ ಬಯಲಸೀಮೆಯ ಪಟ್ಟಣ -ನಗರ ಭಾಗಗಳಲ್ಲಿ ಹವ್ಯಕ ಮಹಿಳೆ ಜಾತಿ ಸಮಾಜ ವ್ಯವಸ್ಥೆಯಲ್ಲಿಮುಂದುವರಿದ ಬ್ರಾಹ್ಮಣ (ವೈದಿಕ) ಸಂಪ್ರದಾಯಕ್ಕೆ ಸೇರದಿವಳಾದರೂ ವ್ಯಕ್ತಿಯಾಗಿ ಆಕೆಯ ನಿಯಮ ನಿರ್ಬಂಧಗಳ ಚೌಕಟ್ಟಿನಲ್ಲಿದ್ದವಳು. ಗಾಮೊಕ್ಕಲು ಮಹಿಳೆಯ ಜತೆ ದಿನನಿತ್ಯ ಒಡನಾಟವಿರುವ ಹೊನ್ನಾವರದ ಡಾ||ಶಾಂತಿ ನಾಯಕರು ಆಕೆಯ ಮನೆ ಸಂಸ್ಕೃತಿಯ ಸಾಕ್ಷ್ಯಚಿತ್ರವನ್ನೇ ನಮಗೆ ತೋರಿಸಿದ್ದಾರೆ. ಮುಕರಿ ಮಹಿಳೆಯ ದುಸ್ಥಿತಿಗಳ ಬಗ್ಗೆ ಕನಿಕರ ತೋರಿಸುತ್ತಲೇ ಅವಳ ಹಾಡು-ಪಾಡುಗಳ ಅನನ್ಯತೆಯನ್ನು ವಿವರಿಸುವ ಶಿರಸಿಯ ಲೇಖಕ ಎಂ.ವಿ.ಶರ್ಮಾ (ತದ್ದಲಸೆ) ಯವರು ಪ್ರಬಂಧಕ್ಕೆ ಭಾವಾವೇಶದ ಚೌಕಟ್ಟು ಕಟ್ಟಿದ್ದಾರೆ. ರಜಪೂತರೇ ಆದ ಪತ್ರಕರ್ತ ಆರ್.ಕೆ. ಜಮಾದಾರರು ತಮ್ಮ ಮನೆ-ಕುಟುಂಬವನ್ನು ಎದುರಿಟ್ಟುಕೊಂಡು, ರಜಪೂತ ಮಹಿಳೆಯ ಸಾಂಸ್ಕೃತಿಕ ಬದುಕಿನ ಪರಿಗಳನ್ನು ಬಿಡಿಸಿಟ್ಟಿದ್ದಾರೆ. ಕವಿ, ಉಪನ್ಯಾಸಕಿಯಾಗಿರುವ ಮಾಧವಿ ಭಂಡಾರಿಯವರು ಚಿತ್ರಿಸಿದ ಆಗೇರ ಮಹಿಳೆಯು ಸಂಧಿಕಾಲದಲ್ಲಿದ್ದಾಳೆ. ಅವಳಿಗೆ ವಿಮೋಚನೆ ಅಗತ್ಯವಾಗಿದೆ. ಶಿರಸಿಯ ಹವ್ಯಕ ಗೃಹಿಣೆ ತಾರಾಹೆಗಡೆಯವರು, ಹವ್ಯಕ ಕುಟುಂಬದ ಹಿರಿಯ ಜೀವಗಳನ್ನು ನಿದರ್ಶನವಾಗಿಟ್ಟುಕೊಂಡು, ಅಡಿಗೆ, ಮದುವೆಯಂತಹ ಗೃಹಕೃತ್ಯಗಳಲ್ಲಿಯ ವಿಶಿಷ್ಟ ರೀತಿ, ರುಚಿಗಳನ್ನು ಪ್ರಬಂಧದಲ್ಲಿ ಉಣಬಡಿಸಿದ್ದಾರೆ. ಐದೂ ಪ್ರಬಂಧಗಳು, ನಾಳೆ-ನಾಡಿದ್ದು ಮತ್ತೆ ನೋಡಲು ಸಿಗದಂತಹ, ಬದಲಾವಣೆಯ ಅಂಚಿನಲ್ಲಿರುವ ಮಹಿಳೆಯ ಕಥನಗಳಾಗಿದ್ದು, ನಾಡಿನ ಸಾಮಾಜಿಕ ಚರಿತ್ರೆ ಬರೆಯುವವರಿಗೆ ಆಕರಗಳಾಗಿವೆ.
ಗಾಮೊಕ್ಕಲು ಮಹಿಳಾ ಸಂಸ್ಕೃತಿ
ಗಾಮೊಕ್ಕಲು > ಗ್ರಾಮೊಕ್ಕಲು
ಗಾಮೊಕ್ಕಲನ್ನು ಗ್ರಾಮೊಕ್ಕಲು ಎಂದು ಸಂಬೋಧಿಸುವುದು ಹಾಗೂ ಸರಕಾರಿ ದಾಖಲೆಗಳಲ್ಲಿ ದಾಖಲಿಸುವುದು ಕಂಡುಬರುತ್ತದೆ. ‘ಗಾಮೊಕ್ಕಲು’ ಎಂಬುದಕ್ಕೆ ‘ಗ್ರಾಮ’ ಶಬ್ಧವು ಮೂಲವಾಗಿದೆ. ಆದರೆ ‘ಗ್ರಾಮ’ ಶಬ್ದದ ಅರ್ಥವನ್ನು ಅರಿಯದ ಕಾರಣದಿಂದ ಅಕ್ಷರ ಜ್ಞಾನವುಳ್ಳ ಕೆಲವರು ‘ಗಾಮೊಕ್ಕಲು’ ಶಬ್ದದಲ್ಲಿಯ ‘ಗ್ರಾಮ’ಶಬ್ದವು ತಪ್ಪು ಎಂದು ಭಾವಿಸಿಕೊಂಡರಲ್ಲದೇ ಗಾಮೊಕ್ಕಲು ಎಂಬಲ್ಲಿ ಗ್ರಾಮೊಕ್ಕಲು ಎಂಬ ಶಬ್ದವೇ ಸರಿಯಾದದ್ದೇಂದು ಭಾವಿಸಿದರು. ಹೀಗೆ ರೇಫವನ್ನು ಬಳಸುವುದು ಹೊನ್ನಾವರ ತಾಲೂಕಿನ ಭಾಷಾಪ್ರಕ್ರಿಯೆಯಲ್ಲಿ ಕಂಡುಬರುವ ಅಂಶವಾಗಿದ್ದು, ಇದು ಕೂಡ ಈ ಶಬ್ದವನ್ನು ರೇಫಯುಕ್ತವಾಗಿ ಬಳಸಲು ಕಾರಣವಾಗಿರಬಹುದು. ಹೊನ್ನಾವರ ತಾಲೂಕಿನ ಜನಪರ ಕಥೆಗಳನ್ನು ಸಂಗ್ರಹಿಸುವ ಕಾಲಕ್ಕೆ ಕೆಲವು ಶಬ್ದಗಳಿಗೆ ಈ ಬಗೆಯಾಗಿ ರೇಫವನ್ನು ಸೇರಿಸುವ ಪರಿಪಾಢವನ್ನು ಗಮನಿಸಲಾಗಿದೆ. ಶವಕ್ಕೆ ಶ್ರವವೆಂದೂ ಬಂಗಾರಕ್ಕೆ ಭೃಂಗಾರವೆಂದೂ ಒಂಭತ್ತನ್ನು ಒಂಬತ್ರು ಎಂದೂ ಉಚ್ಛರಿಸುತ್ತಿದ್ದರು. ಈ ಪರಿಪಾಠವು ಇಲ್ಲಿಯೂ ಕೆಲಸ ಮಾಡಿದೆ.
೧.೨ ಒಕ್ಕಲು> ಒಕ್ಕಲಿಗರು: ಒಕ್ಕಲ್, ಕುಲ, ಒಕ್ಕಲಾಗು, ನೆಲಸು ಎಂಬವು ಶಬ್ದಕೋಶಗಳು ನೀಡುವ ಅರ್ಥವಾಗಿವೆ. ಒಕ್ಕಲು ಎಂಬುದು ದಕ್ಷಿಣ ಕರ್ನಾಟಕದ ಅನೇಕ ಜಾತಿಯ ಹೆಸರಿನ ವಿಶೇಷ ಶಬ್ದವಾಗಿದ್ದು, ಅದರ ಹಿಂದಿನ ವಿಶೇಷಣವು ಆಯಾ ಒಕ್ಕಲುಗಳ ಪ್ರತ್ಯೇಕ ಗುಂಪನ್ನು ಸೂಚಿಸುತ್ತದೆ. ಗಂಗಡಿಕಾರ ಒಕ್ಕಲು, ಮರಶು ಒಕ್ಕಲು ಇತ್ಯಾದಿ.
ದಕ್ಷಿಣ ಕರ್ನಾಟಕದ ಮಂಡ್ಯದ ಕಡೆಯಲ್ಲಿ ಮದುವೆಯ ಸಂದರ್ಭದಲ್ಲಿ ಗಮನಿಸಲಾಗುವ ‘ಒಕ್ಕಲು’ ಶಬ್ದವು ಕುಲ ಅಥವಾ ಬಳಿಯ ಸಮೀಪದ ಕೆಲಸವನ್ನು ನಡೆಸುತ್ತದೆ. ಇಲ್ಲಿಯ ಈಶ್ವರನ ಒಕ್ಕಲು, ವಿಷ್ಣು ಒಕ್ಕಲು ಎಂಬ ಕುಲಸೂಚಕ ಶಬ್ದಗಳಲ್ಲಿಯ ಒಕ್ಕಲು ಶಬ್ದವು ಆಯಾ ದೇವರಿಗೆ ಸಂಬಂಧಪಟ್ಟ ವಿಶೇಷ ಶಬ್ದವಾಗಿ ಬಳಕೆಯಲ್ಲಿದೆ.
ದಕ್ಷಿಣ ಕರ್ನಾಟಕದ ಅನೇಕ ಕಡೆ ಒಕ್ಕಲು ಶಬ್ದವನ್ನು ಪರಿಷ್ಕರಿಸಿ ಒಕ್ಕಲಿಗರು ಎಂಬ ಶಬ್ದವನ್ನು ರೂಢಿಗೆ ತರಲಾಗಿದೆ.
ಉತ್ತರ ಕನ್ನಡ ಜಿಲ್ಲೆಯಲ್ಲಿ ಈ ಬಗೆಯ ಪರಿಷ್ಕರಣವು ಇತ್ತೀಚೆಗೆ ಕಾಣಿಸಿಕೊಳ್ಳತೊಡಗಿದೆಯಾದರೂ ‘ಒಕ್ಕಲು’ ಶಬ್ದವನ್ನೊಳಗೊಂಡ ಜಾತಿವಾಚಕ ಹೆಸರುಗಳು ಉಳಿದುಕೊಂಡಿವೆ.
ಹಾಲಕ್ಕಿ ಒಕ್ಕಲು, ಗಾಮೊಕ್ಕಲು ಕರಿಒಕ್ಕಲು, ಕೊಟ್ಟೆ ಒಕ್ಕಲು, ಶೀವಿ ಒಕ್ಕಲು ಇತ್ಯಾದಿ ಶಬ್ದಗಳು ಇನ್ನೂ ಬಳಕೆಯಲ್ಲಿವೆ.
ಈ ಹೆಸರುಗಳಲ್ಲಿಯ ವಿಶೇಷಣ ರೂಪಗಳನ್ನು ಗಮನಿಸಿದಾಗ ಇವು ಆರಾಧನಾ ಸಂಬಂಧಿಯಾಗಿರುವುದು ಕಂಡುಬರುತ್ತದೆ. ಮಂಡ್ಯದ ಈಶ್ವರನ ಒಕ್ಕಲು, ವಿಷ್ಣು ಒಕ್ಕಲು ಎಂಬಲ್ಲಿಯೂ ಇದನ್ನು ಗಮನಿಸಬಹುದು. ಆದರೆ ಇವು ಇಲ್ಲಿ ಜಾತಿಸೂಚಕವಾಗಿರದೆ ಒಂದು ಗುಂಪುಸೂಚಕವಾಗಿರುತ್ತವೆ. ಉತ್ತರ ಕನ್ನಡ ಜಿಲ್ಲೆಗೆ ವಲಸೆ ಬಂದಿರಬಹುದಾದ ಹಾಲಕ್ಕಿ ಒಕ್ಕಲು, ಗಾಮ ಒಕ್ಕಲು, ಕರಿ ಒಕ್ಕಲು ಕೂಡ ಮೂಲತಃ ಒಂದೊಂದು ಗುಂಪುಸೂಚಕ ಹೆಸರನ್ನು ಹೊಂದಿಕೊಂಡಿದ್ದು, ಈ ಗುಂಪು ಇತ್ತ ಬಂದ ಮೇಲೆ ಜನಸಂಖ್ಯೆ ಬೆಳೆದುಅವರದ್ದೇ ಒಂದು ಜಾತಿಯಾಗಿ ಪರಿಗಣಿಸ್ಲಪಟ್ಟಿರಬಹುದು. ಹಾಲಕ್ಕಿ ಒಕ್ಕಲು ಎಂಬ ಗುಂಪಿನ ಹಾಲಕ್ಕಿ ಎಂಬುದು ಒಂದು ಪಕ್ಷಿಯ ಹೆಸರಾಗಿದ್ದು, ಈ ಹೆಸರನ್ನು ಹೊಮದಿರುವ ಜನಸಮುದಾಯವು ದಕ್ಷಿಣ ಕರ್ನಾಟಕದಲ್ಲಿದೆಯೆಂದು ದೂರದರ್ಶನದ ಒಂದು ಕಾರ್ಯಕ್ರಮದಲ್ಲಿ ಕಂಡುಕೊಂಡಿದ್ದೇನೆ. ಇವರು ದಕ್ಷಿಣ ಕರ್ನಾಟಕದಿಂದ ಇತ್ತ ಬಂದವರೆಂಬುದಕ್ಕೆ ಅನೇಕ ಸಾಕ್ಷ್ಯಗಳು ಕೂಡ ದೊರಕುತ್ತವೆ. ತಮ್ಮ ಜಾತಿ ಗುಂಪಿಗೆ ಪ್ರಾಣಿ, ಪಕ್ಷಿ, ಸಸ್ಯ ಸಂಬಂಧಿ ಹೆಸರನ್ನು ಹೊಂದಿರುವುದು ಬುಡಕಟ್ಟುಗಳ ಲಕ್ಷಣವೂ ಅಹುದು. ಆದರೆ ಗಾಮೊಕ್ಕಲುದಲ್ಲಿಯ ‘ಗ್ರಾಮ’ ಎಂಬುದು ಮಾವಿನ ಕುರ್ವೆಯಲ್ಲಿಯ ‘ಗಾಮ’ ಎಂಬ ದೇವರಿಗೆ ಸಂಬಂಧಿಸಿದ ಹೆಸರಾಗಿದೆ. ಈ ‘ಗಾಮ’ ಎಂಬುದು ಮೂಲತಃ ಏನು ಎಂಬುದರ ಬಗ್ಗೆ ಅಧ್ಯಯನ ಸಂಶೋಧನೆ ನಡೆಯಬೇಕಾಗಿದೆ. ಗಾಮೊಕ್ಕಲು ಎಂಬ ಹೆಸರು ಈ ‘ಗಾಮ’ ದೇವರಿಗೆ ಸಂಬಂಧಿಸಿದ್ದೆಂದು ಎಂದೋವನ್ ಬಹು ಹಿಂದೆಯೇ ಊಹಿಸಿರುತ್ತಾರೆ. (ನೋಡಿ ಗೆಜೆಟಿಯರ್ ಪುಟ. ೩೫೨) ಗಾಮದೇವರ ಪೂಜೆಯಲ್ಲಿ ಕೆಲವು ಆಚರಣೆಗಳನ್ನು ನಡೆಸುವದು ತಮಗೆ ಸಾಧ್ಯವಾಗದ ಕಾರಣ, ಅದರ ಪೂಜೆಯನ್ನು ಬಿಟ್ಟುಕೊಡಲಾಯಿತು ಎಂದು ಇಲ್ಲಿಯ ಗಾಮೊಕ್ಕಲ ಹಿರಿಯರ ಅಭಿಪ್ರಾಯವಿದೆ. ಈ ಕಾರಣಗಳಿಂದ ‘ಗಾಮೊಕ್ಕಲು’ ಸಹ ಸರಿಯಾದ ಶಬ್ದವಾಗಿದೆ. ಹೊನ್ನಾವರದ ಗಾಮೊಕ್ಕಲಲ್ಲಿ ಕೆಲವರು ಗಟ್ಟದ ಮೇಲೆ ಅಲ್ಲಿಯ ಅಡಕೆ ತೋಟದ ಅಡಕೆ ಮರಕ್ಕೆ ಕೊಟ್ಟೆ ಕಟ್ಟುವ ಕೆಲಸಕ್ಕೆ ಹೋದಾಗ ಅವರನ್ನು ಅಲ್ಲಿಯ ಇತರರು ಕೊಟ್ಟೆ ಒಕ್ಕಲು ಎಂದು ಕರೆದರು. ಇಲ್ಲಿ ಪಾರಂಪರಿಕ ರೀತಿಯನ್ನು ಬಿಟ್ಟು ಉದ್ಯೋಗಕ್ಕೆ ಸಂಬಮಧಿಸಿದ ಹೆಸರು ರೂಢಿಗೆ ಬಂದಿದೆ.
ಗೌಡ, ಗೊಂಡ
ಒಕ್ಕಲು ಜನಜಾತಿಗೆ ಸೇರಿದವರು ತಮ್ಮ ಹೆಸರಿನ ಮುಂದೆ ಗೌಡ ಎಂಬುದನ್ನು ಅಡ್ಡ ಹೆಸರಾಗಿ ಸೇರಿಸಿಕೊಳ್ಳುವದು ಕರ್ನಾಟಕದ ಹಲವು ಪ್ರದೇಶಗಳಲ್ಲಿ ಕಂಡು ಬರುತ್ತದೆ. ಈ ಪ್ರಕ್ರಿಯೆ ಉತ್ತರ ಕನ್ನಡ ಜಿಲ್ಲೆಯಲ್ಲಿಯೂ ಜಾರಿಯಲ್ಲಿದೆ.
ಗವುಡ>ಗೌಡ, ‘ಜಾತಿಕೂಡ’ವೆಂಬ ಹೆಸರಿನ ಆಡಳಿತ ವ್ಯವಸ್ಥೆಯ ಮುಖ್ಯಸ್ಥನ ಪದನಾಮವಾಗಿದ್ದು, ಇದು ಆಯಾ ಜಾತಿಯ ನಾಯಕ ಎಂಬ ಅರ್ಥವನ್ನು ಹೊಂದಿರುತ್ತದೆ. ಈ ಮುಖಂಡತ್ವವು ಆಯಾ ಮನೆತನಕ್ಕೆ ಮೀಸಲಾಗಿರುತ್ತದೆ. ಗೌಡನ ಮಗನೇ ಈ ಆಡಳಿತ ವ್ಯವಸ್ಥೆಯಲ್ಲಿ ಮುಂದಿನ ಗೌಡನಾಗುತ್ತಾನೆ. ಬಾಯಿಮಾತಿನಲ್ಲಿ ವ್ಯವಹರಿಸುವಾಗ ಬೀರಗೌಡನ ಮಗ ಸೋಮಗೌಡ ಎಂದು ಮಗನೊಬ್ಬನನ್ನು ಗುರುತಿಸಲಾಗುತ್ತದೆ. ಆದರೆ ಇದನ್ನು ಬರವಣೆಗೆಯಲ್ಲಿ ದಾಖಲಿಸುವಾಗ ಸೋಮ, ಬೀರ ಗೌಡ ಎಂದು ಬರೆಯಲಾಗುತ್ತದೆ. ಇಲ್ಲಿ ಗೌಡ ಎಂಬುದು ಆಧುನಿಕ ಪದ್ಧತಿಯ ಅಡ್ಡ ಹೆಸರಾಗಿ ಸ್ವೀಕಾರಗೊಳ್ಳುತ್ತದೆ. ಆದರೆ ಜಾತಿಕೂಟದ ಇನ್ನಿತರ ಪದಾಧಿಕಾರಿಗಳ ಹೆಸರು ಅಡ್ಡಹೆಸರಾಗಿ ಇಲ್ಲಿ ಹೆಚ್ಚು ಪ್ರಚಾರಕ್ಕೆ ಬರಲಿಲ್ಲ. ಆದರೆ ಕುಮಟಾ ತಾಲೂಕಿನ ಗಾಮೊಕ್ಕಲು ಗಜನಿ ಭೂಮಿಯಲ್ಲಿಯ ಕಗ್ಗನ ಬೆಳೆಯ ಮೇಲ್ವಿಚಾರಣೆಯನ್ನು ನೋಡಿಕೊಳ್ಳುತ್ತಿದ್ದ ಪಟಗಾರ ಎಂಬ ಪದನಾಮವನ್ನು ತಮ್ಮ ಅಡ್ಡ ಹೆಸರಾಗಿ ಉಳಿಸಿಕೊಂಡಿದ್ದಾರೆ. ಮೂಲತಃ ‘ಪಟಗಾರ’ ಎಂಬ ಪದನಾಮವನ್ನು ಹೊಂದಿದವರ ಕುಟುಂಬವು ಬೆಳೆದು ವಿಸ್ತರಿಸಿದಾಗ ಈ ಎಲ್ಲರಿಗೂ ಪಟಗಾರರು ಎಂಬ ಅಡ್ಡಹೆಸರು ಉಳಿದುಕೊಂಡಿರುವ ಸಾಧ್ಯತೆಗಳಿವೆ. ಗೌಡ ಎಂಬ ಅಡ್ಡ ಹೆಸರನ್ನು ಹೊಂದಿದರು. ಆದರೆ ಮುಂದೆ ಆಧುನಿಕ ಕಾಲದಲ್ಲಿ ಅಡ್ಡ ಹೆಸರಿನ ಅವಶ್ಯಕತೆಯು ಹೆಚ್ಚಾದಂತೆ ‘ಗೌಡ’ನ ಕುಟುಂಬಕ್ಕೆ ಸೇರದ ಇತರರೂ ‘ಗೌಡ’ ಎಂಬ ಅಡ್ಡ ಹೆಸರನ್ನು ಪಡೆದಿರಬಹುದು. ತಮ್ಮ ಜಾತಿವ್ಯವಸ್ಥೆಯ ಗೌಡನ ಮಾದರಿಯನ್ನೇ ಇತರರೂ ಅನುಸರಿಸಿರಬಹುದು. ಹೀಗಾಗಿ ಕೋಲಕಾರ, ಬುದುವಂತ ಇತ್ಯಾದಿ ಪದನಾಮವುಳ್ಳ ಕುಟುಂಬದವರೂ ‘ಗೌಡ’ ಎಂಬ ಅಡ್ಡ ಹೆಸರನ್ನೇ ಬಳಸತೊಡಗಿದರು.
ಗೊಂಡ ಎಂಬುದು ಗವುಡದಿಂದ ನಿಷ್ಪತ್ತಿ ಹೊಂದಿದ ಇನ್ನೊಂದು ರೂಪವಾಗಿದೆ. ಗವುಡದಲ್ಲಿಯ ‘ವ್’ನ್ನು ನಾನು ಅನುನಾಸಿಕವಾಗಿ ಉಚ್ಚರಿಸುವುದು ಇಲ್ಲಿಯ ಭಾಷಾ ಪ್ರಕ್ರಿಯೆಯಲ್ಲಿ ಕಂಡು ಬರುತ್ತದೆ. ಈ ಪ್ರಕ್ರಿಯೆಗೆ ತಕ್ಕಾಗಿ ಬರವಣೆಗೆಯಲ್ಲಿ ಗೊಂಡ ಶಬ್ದವು ಹುಟ್ಟಿಕೊಂಡಿದೆ. ಇದು ಕೂಡ ಮೂಲತಃ ಜಾತಿಕೂಟದ ಮುಖ್ಯಸ್ಥನ ಪದನಾಮವೇ. ಹೀಗಾಗಿ ಗಾಮೊಕ್ಕಲು ಜಾತಿಯ ಒಂದು ಪಂಗಡವು ಗೊಂಡ ಎಂಬ ಅಡ್ಡ ಹೆಸರನ್ನು ಹೊಂದಿದೆ. ಭಟ್ಖಳ ತಾಲೂಕಿನಲ್ಲಿ ಇವರು ತಮ್ಮ ಅಡ್ಡ ಹೆಸರನ್ನೇ ಜಾತಿಯ ಹೆಸರಾಗಿ ಬಳಸತೊಡಗಿದ್ದಾರೆ.
ಮಹಿಳೆಯ ವ್ಯಕ್ತಿತ್ವ
ಉಡುಪು: ಹಳೆಯ ತಲೆಮಾರಿನ ಉಡುಪು ಪದ್ಧತಿಯು ಒಂದೊಂದು ಜಾತಿಗೆ ಒಂದೊಂದು ತೆರನಾಗಿರುವುದು. ಆನಪದ ವೇಷ-ಭೂಷಣ ಕಲೆಯ ವೈಶಿಷ್ಟ್ಯವಾಗಿದೆ. ಇದರಂತೆ ಗಾಮೊಕ್ಕಲ ಮಹಿಳೆಯರ ಉಡುಪು ಪದ್ಧತಿಯಲ್ಲಿ ಇತ್ತೀಚಿನ ನಲವತ್ತು ವರ್ಷಗಳಲ್ಲಿ ಮೂರು ಹಂತದಲ್ಲಿ ಅತಿವೇಗದಿಂದ ಬದಲಾವಣೆಯಾಗಿದೆ.
ಸುಮಾರು ನಲವತ್ತು ವರ್ಷಗಳಿಗಿಂತ ಹಿಂದೆ ಬಹುಕಾಲದಿಂದ ಗಾಮೊಕ್ಕಲ ಮಹಿಳೆಯರು ತಮ್ಮ ಜಾತಿವೈಶಿಷ್ಟ್ಯವನ್ನು ಪ್ರತಿನಿಧಿಸುವಂತೆ ಸೀರೆ ಉಡುತ್ತಿದ್ದರು. ಆದರೆ ಇತ್ತೀಚೆಗೆ ಈ ಬಗೆಯಲ್ಲಿ ಸೀರೆ ಉಡುವವರ ಸಂಖ್ಯೆ ಪ್ರತಿ ಊರಿಗೆ ಬೆರಳೆಣಿಕೆಯಲ್ಲಿ ಕಂಡುಬರುತ್ತದೆ. ಇವರ ಸೀರೆ ಉಡುವ ಹಳೆಯ ಪದ್ಧತಿಯನ್ನು ‘ಕೊಳ್ಕಿ ಕಟ್ಟುವುದು’ ಎಂಬ ಹೆಸರಿನಿಂದ ಗುರುತಿಸುತ್ತಾರೆ.
ಕೊಳ್ಕಿ ಕಟ್ಟುವ ಪದ್ಧತಿ: ಈ ಪದ್ಧತಿಯಲ್ಲಿ ಹದಿನೈದರಿಂದ ಹದಿನೆಂಟು ಮೊಳದ ಸೀರೆಯನ್ನು ಬಳಸಲಾಗುತ್ತದೆ. ಈ ಪದ್ಧತಿಯಲ್ಲಿ ಸೀರೆಯನ್ನು ಎದೆಯುಡುಪಾಗಿ ಹಾಗೆಯೆ ಸೊಂಟದ ಉಡುಪಾಗಿ ಬಳಸುತ್ತಾರೆ. ಈ ಪದ್ಧತಿಯಲ್ಲಿ ಸೊಂಟದ ಮೇಲ್ಭಾಗದಲ್ಲಿ ರವಿಕೆಯನ್ನು ಧರಿಸಿರುವುದಿಲ್ಲ.
ಸೀರೆಯ ಸೆರಗನ್ನು ಎಡಹೆಗಲ ಮೇಲೆ ಹಾಕಿಕೊಂಡು ಉಳಿದ ಭಾಗವನ್ನು ಬಲಸೊಂಟದ ಹಿಂಬದಿಗೆ ತಂದು ಅಲ್ಲಿಂದ ಮುಂದೆ ಎಡಬದಿಯಿಂದ ಹಾಯಿಸಿ ಮುಂದೆ ಹೊಕ್ಕುಳದ ಬಳಿ ತರುತ್ತಾರೆ. ಇಲ್ಲಿ ಸೀರೆಯ ಮೇಲಂಚನ್ನು ಬಲಗೈಯಲ್ಲಿ ಹಿಡಿದು ಸೀರೆಯ ಉಳಿದ ಭಾಗವನ್ನು ಬಲಬದಿಯಿಂದ ಹಿಂದಕ್ಕೆ ಅಂದರೆ ಹಿಂದಿನ ಎಡಗೈಯ್ಯವರೆಗೆ ಹೊರಳಿ ತರಲಾಗುತ್ತದೆ. ಹೊರಳಿದ ಸೀರೆಯು ಹಿಂಬದಿಯಿಂದ ಮುಂದಕ್ಕೆ ಬರುತ್ತದೆ. ಈಗ ಬಲಗೈಯಲ್ಲಿ ಹಿಡಿದಿರುವ ಸೀರೆಯ ಅಂಚನ್ನು ಎಡಗೈಗೆ ಸಾಗಿಸಿ ಹಿಂಬದಿಯಿಂದ ಬಲಕ್ಕೆ ಬಂದಿರುವ ಸೀರೆಯ ಮೇಲಂಚನ್ನು ಬಲಗೈಯಲ್ಲಿ ಹಿಡಿದು ಎಡಗೈಯಲ್ಲಿ ಹಿಡಿದಿರುವ ಮೇಲಂಚಿನೊಂದಿಗೆ ಕಟ್ಟಬೇಕು. ಈ ರೀತಿಯಾಗಿ ಕಟ್ಟುವಾಗ ಹಿಂಬದಿಯ ಸೀರೆಯ ಭಾಗವು ಅಗಲದಲ್ಲಿ ಮುಂಬದಿಯ ಸೀರೆಯ ಭಾಗಕ್ಕಿಂತ ಹೆಚ್ಚಿಗೆಯಿರುತ್ತದೆ.
ಎರಡನೆಯ ಹಂತದಲ್ಲಿ ಬಲಬದಿಗೆ ಉಳಿದಿರುವ ಭಾಗವನ್ನು ಹಿಂದಿನಿಂದ ಹಾಯಿಸಿ ಎಡಬದಿಗೆ ತರಲಾಗುತ್ತದೆ. ಹೀಗೆ ಮಾಡುವಾಗ ಪ್ರತಿಬಾರಿಯೂ ಸೀರೆಯ ಮೇಲಂಚನ್ನು ಆದಷ್ಟು ಹೆಚ್ಚಿಗೆ ಸೊಂಟದೊಳಕ್ಕೆ ಸಿಕ್ಕಿಸಲಾಗುತ್ತದೆ. ಹಾಗೂ ಪ್ರತಿಬಾರಿ ಸೀರೆಯ ಪದರಿನ ಅಗಲಳತೆ ಕಡಿಮೆಯಾಗುತ್ತದೆ.
ಮೂರನೆಯ ಹಂತದಲ್ಲಿ ಎಡಬದಿಗಿರುವ ಭಾಗವು ಹಿಂಬದಿಯಿಂದಲೇ ಮುಂದೆ ಬರುತ್ತದೆ. ಈಗ ಸೀರೆಯ ಸೆರಗಿನ ಅಗಲವು ಇನ್ನಷ್ಟು ಕಡಿಮೆಯಾಗುತ್ತದೆ. ಹೀಗೆ ಸೀರೆಯನ್ನು ಮೂರು ಬಾರಿ ಸುತ್ತುವ ಕ್ರಿಯೆಯು ನಡೆದು ಸುತ್ತಿದಾಗ ಉಳಿಯುವ ಅಂಚುಗಳು ಮುರು ಹಂತವಾಗಿ ಕಾಣುತ್ತವೆ. ಈ ಮೂರು ಪಟ್ಟಿಗಳು ಉಡುಪಿನ ಅಂದವನ್ನು ಹೆಚ್ಚಿಸುತ್ತವೆ.
ಕೊನೆಯ ಹಂತದಲ್ಲಿ ಕಿಳ್‌ಸೆರಗನ್ನು ಹಿಂಬದಿಯ ಸೊಂಟಕ್ಕೆ ಸಮಾಂತರವಾಗಿ ಸಿಕ್ಕಿಸುತ್ತಾರೆ. ಈ ಸೀರೆ ಉಡುವ ಈ ಪದ್ಧತಿಯಲ್ಲಿ ಕಿಳ್ ಸೆರಗು ಹೆಚ್ಚು ಉಪಯೋಗದಲ್ಲಿರುವುದನ್ನು ಗಮನಿಸಬಹುದು. ಆಧುನಿಕ ಪದ್ಧತಿಯಲ್ಲಿ ಇದು ಹೊರಗೆ ಕಾಣುವುದಿಲ್ಲ. ನೇಕಾರರ ಉದ್ದೇಶ ಫಲಿಸುವುದಿಲ್ಲ.
ಕೊಳ್ಳಿ ಕಟ್ಟುವ ಈ ಪದ್ಧತಿಯಲ್ಲಿ ಹೆಗಲ ಮೇಲೆ ಈಗಾಗಲೇ ಇಟ್ಟಿರುವ ಸೆರಗನ್ನು ಎದೆಯ ಮೇಲೆ ಹರಡಿ ಮುಂದೆ ಅದನ್ನು ಕೊರಳ ನೂಲಿನೊಳಗಿನಿಂದ ಹಾಯಿಸಿ ಒಳಬದಿಯಿಂದ ಹೊರಬದಿಗೆ ಹೊರತೆಗೆದು ಎಡ ಕಂಕುಳಬದಿಯಿಂದ ಕೆಳಕ್ಕೆ ತಂದು ಸೊಂಟಕ್ಕೆ ಸಿಕ್ಕಿಸುತ್ತಾರೆ. ಈಗ ಈ ಸೆರಗು ಎದೆಯ ಮೇಲೆ ತ್ರೀಕೋನಾಕೃತಿಯಲ್ಲಿ ರಚನೆಗೊಳ್ಳುತ್ತದೆ.
ಹೊಸ ಪದ್ಧತಿಯಲ್ಲಿ ಕೆಳಭಾಗವನ್ನು ಉಡುವ ರೀತಿಯಲ್ಲಿ ಬದಲಾಗಿಲ್ಲ. ಆದರೆ ಎದೆಯ ಭಾಗಕ್ಕೆ ರವಿಕೆಯನ್ನು ಧರಿಸುವ ಕಾರಣ ಹೆಗಲ ಮೇಲಿನ ಸೆರಗನ್ನು ಎಡ ಹೆಗಲ ಮೇಲಿಂದ ಹಿಂದಕ್ಕೊಯ್ದು ಬಲ ಕಂಕುಳ ಕೆಳಗಿನಿಂದ ಮುಂದೆ ತಂದು ಮುಂಬದಿಯ ಬಲ ಸೊಂಟಕ್ಕೆ ಸಿಕ್ಕಿಸುತ್ತಾರೆ. ಅಪ್ಪರಕೊಂಡದ ಮಹಿಳೆಯರು ಮೂರು ಪಟ್ಟಿಗಳು ಕಾನುವಂತೆ ಉಡುತ್ತಾರೆ. ಆಧುನಿಕ ಪದ್ಧತಿಯಲ್ಲಿ ಈ ಎರಡೂ ಪದ್ಧತಿಗಳು ದೂರವಾಗಿವೆ. ನಿರಿ ಹಾಕಿ ಉಡುವ ಶಿಷ್ಟ ಪದ್ಧತಿಯಲ್ಲಿ ಸೀರೆ ಉಡುತ್ತಿದ್ದಾರೆ.
ಮದುವೆಯಾಗದ ತರುಣಿಯರು ‘ನೈಟಿ’ ಎಂಬ ಉಡುಪನ್ನು ಮನೆಯುಡುಪಾಗಿ ಧರಿಸುತ್ತಾರೆ. ಸಲ್ಪಾರ್ ಕಮೀಜನ್ನು ಮನೆಯ ಹೊರಗೆ ಹೋಗುವಾಗ ಬಳಸುತ್ತಾರೆ. ವಿಶೇಷ ಸಂದರ್ಭಗಳಲ್ಲಿ ಸೀರೆಯುತ್ತಾರೆ.
ಆಭರಣ
ಹಳೆಯ ತಲೆಮಾರಿನ ಮಹಿಳೆಯರು ಕೈಗೆ ನಾಲ್ಕಾರು ಬಗೆಯ ಬೆಳ್ಳಿಯ ಬಳೆಗಳನ್ನು ಧರಿಸುತ್ತಾರೆ. ತೋಳಿಗೆ ಸೊಸರ್ಗಿ, ಮುಂಗೈಗೆ ಹಿಂಬಳೆ, ಕಟ್‌ಬಳೆ, ಕಡಗ ಹಾಗೂ ಸಾದಾ ಬಳೆಯನ್ನು ಧರಿಸುತ್ತಾರೆ. ಕಿವಿಯ ಹಾಲೆಗೆ ವಾಲೆ, ಅದರ ಮೇಲ್ಭಾಗದಲ್ಲಿ ಕರಾಫುಲ್ ಹಾಗೂ ಲವಂಗದ ಕರೆ ಎಂಬ ಹೆಸರಿನ ಆಭರಣಗಳಿರುತ್ತವೆ. ಮೇಲ್ಗಿವಿಯ ಕೊನೆಯಲ್ಲಿ ಮುಗುಳು ಸರಪಳಿ ಎಂಬ ಆಭರಗಳು ಶೋಭಿಸುತ್ತವೆ. ಮೂಗಿಗೆ ಕೀಟದಾಕಾರದ ಮೂಗುತಿಯರಿಉತ್ತದೆ. ಬಳೆಗಳು ತೋಳಿನ ಆಭರಣಗಳು, ಸೊಂಟತಟ್ಟಿ ಕಾಲುಂಗುರಗಳು ಬೆಳ್ಳಯವಾಗಿದ್ದು, ಮೂಗುತಿ ಹಾಗು ಕಿವಿಯ ಆಭರಣಗಳು ಬಂಗಾರದ ಲೇಪವುಳ್ಳವಾಗಿದೆ. ಕುತ್ತಿಗೆಗೆ ಚಿನ್ನದ ಧಾರೆಮಣಿಯುಳ್ಳ ಕರಿಮಣಿ ಸರವಿರುತ್ತದೆ. ಬಂಗಾರದ ಲೇಪವುಳ್ಳ ಬೋರಿ ಮಣಿಸರ ವರಾಣಿಮಣಿಸರಗಳ ಬಳಕೆಯಿದೆ. ‘ವಾಲೆ’ಯೂ ಮುತೈದೆಯ ಆಭರಣವಾಗಿದ್ದು, ವಿಧವೆಯರು ಇದನ್ನು ಧರಿಸುವಂತಿಲ್ಲ. ವಾಲೆಯನ್ನು ಧರಿಸುವ ಹಾಲೆಗಳ ಭಾಗದಲ್ಲಿ ಅವರು ಹಿಂದೆ ವಾಲೆಯನ್ನು ಧರಿಸುತ್ತಿದ್ದುದರ ಕುರುಹಾಗಿ ದೊಡ್ಡ ರಂಧ್ರವನ್ನು ಕಾಣಬಹುದು. ವಿಧವೆಯರಿಗೆ ಮೂಗುತಿ ನಿಷೇಧವಿಲ್ಲ. ಇವರು ಕಿವಿಯ ಕರಾಪುಲ ಎಂಬ ಆಭರವನ್ನು ಉಳಿಸಿಕೊಳ್ಳಬಹುದಾಗಿದೆ.
ಆಧುನಿಕ ಮಹಿಳೆಯರು ಈ ಮೇಲಿನ ಎಲ್ಲ ಆಭರಣಗಳ ಬಳಕೆಯನ್ನು ಬಿಟ್ಟಿದ್ದಾರೆ. ಉಳ್ಳವರು ಬಂಗಾರದ ಆಭರಣವನ್ನು ತೊಡುತ್ತಿದ್ದಾರೆ.
ಕಲೆ: ಗಾಮೊಕ್ಕಲ ಮಹಿಳೆಯರ ಕಲೆಗಳಲ್ಲಿ ಒಪ್ಪಳಿ ನೇಯುವುದು, ಮಡಲು ನೇಯುವುದು ಹಾಗೂ ಜನಪದ ಚಿತ್ರಕಲೆಯಾದ ಶೇಡಿ ಬರೆಯುವುದು ಪ್ರಮುಖ.
ಒಪ್ಪಳಿ ಹೆಣೆಯುವ ಕಲೆ:
ಇದು ಗಾಮೊಕ್ಕಲು ಮಹಿಳೆಯರ ಪ್ರಮುಖ ಉಪಯೋಗೀ ಕರಕುಶಲ ಕಲೆ, ಹಸೆ, ಚಾಪೆ ಎಂಬುದಕ್ಕೆ ಪರ್ಯಾಯ ಹೆಸರೇ ಒಪ್ಪಳಿ. ಒಪ್ಪಳಿಯನ್ನು ಶರಾವತಿಯ ಕೊಳ್ಳದ ನೀರಿನಲ್ಲಿ ದಂಡೆಯ ಬದಿಗೆ ಬೆಳೆಯುವ ಬೇರಿನ ಹುಲ್ಲು ಹಾಗೂ ಶರಾವತಿಯ ದಂಡೆಯ ಮೇಲಿರುವ ಹಾಗೂ ಗದ್ದೆಯ ಬದಿಯಲ್ಲಿ ಬೆಳೆಯುವ ಮುಂಡಕಿ ಗಿಡದ ಎಲೆಯಿಂದ ತಯಾರಿಸುತ್ತಾರೆ.
ಬೇರಿನ ಹುಲ್ಲಿನ ಒಪ್ಪಳಿ:
ನವರಾತ್ರಿಯನ್ನು ಕಳೆದು ಬಳಿಕ ನದಿಯಲ್ಲಿ ಇಳಿತಬಿದ್ದ ಸಂದರ್ಭದಲ್ಲಿ ನದಿಗೆ ಇಳಿದು ಹುಲ್ಲನ್ನು ಕೊಯ್ದು ಹುಲ್ಲಿಗೆ ಅಂಟಿದ ಕೆಸರನ್ನು ಅದೇ ನದಿಯ ನೀರಿನಲ್ಲಿ ತೊಳೆದು ಹುಲ್ಲಿನ ತೆನೆಯ ಭಾಗವನ್ನು ಕತ್ತರಿಸಿ ಚೆಲ್ಲಿ ಬಳಿಕ ಹುಲ್ಲನ್ನು ತಂಪಿನಲ್ಲಿ ಒಣಗಿಸುತ್ತಾರೆ. ಒಣಗಿದ ಈ ಹುಲ್ಲನ್ನು ಗಂಟು ಕಟ್ಟಿ ಮನೆಯೊಳಗೆ ತೂಗಿಡುತ್ತಾರೆ. ಹಿಣಗೆಯ ಕೆಲಸವು ಮಳೆಗಾಲದಲ್ಲಿ ನಡೆಯುತ್ತದೆ. ಮಳೆಗಾಲದಲ್ಲಿ ಒಪ್ಪಳಿ ನೆಯ್ಯುವುದು, ಸುಲಭವೆಂಬ ಅಭಿಪ್ರಾಯಗಳಿವೆ. ಗದ್ದೆ ಬಿತ್ತು. ನೆಟ್ಟಿ ನೆಡುವ, ಕಳೆ ತೆಗೆಯುವ ಇತ್ಯಾದಿ ಗದ್ದೆ ಬತ್ತದ ಗದ್ದೆಯ ಕೆಲಸಗಳು ಮುಗಿದ ಬಳಿಕ ಮನೆಗೆಲಸದಲ್ಲಿ ಸವಡು ಮಾಡಿಕೊಂಡು ದಿನಕ್ಕೆ ಸ್ವಲ್ಪ ಸ್ವಲ್ಪ ಭಾಗ ಒಪ್ಪಳಿಗಳನ್ನು ಸಾಮಾನ್ಯವಾಗಿ ತಮ್ಮ ಮನೆಯ ಜನರ ಉಪಯೋಗಕ್ಕೆ ಬಳಸುತ್ತಾರೆ.
ಪೇಟೆಯಲ್ಲಿ ಸಾಕಷ್ಟು ಸಂಖ್ಯೆಯಲ್ಲಿ ಮಾರಾಟವಾಗುತ್ತಿದ್ದವು. ಮಹಿಳೆಯರು ತಾವು ನೇಯ್ದ ಒಪ್ಪಳಿಗಳನ್ನು ಹೊನ್ನಾವರದ ಪೇಟೆಗೆ ತಂದು ಮಾರಾಟ ಮಾಡುತ್ತಿದ್ದರು. ಆಗ ಈ ಒಪ್ಪಳಿಗಳು ಇವರ ಉಪಜೀವನಾಧಾರವಾಗಿದ್ದವು.
ಮುಂಡಿಗೆ ಹುಲ್ಲಿನ ಒಪ್ಪಳಿ:
ಕೇದಿಗೆ ಗಿಡಗಳನ್ನು ಇಲ್ಲಿಯ ಜನರು ಮುಂಡಿಗೊಡವೆ ಎನ್ನುತ್ತಾರೆ. ಬೇಲಿಬದಿಯಲ್ಲಿರುವ ಇವುಗಳನ್ನು ಪ್ರಾಚೀನ ಕಾಲದಿಂದ ಜೀವ ಬೇಲಿಯಾಗಿ ಸಂರಕ್ಷಿಸಿಕೊಂಡಿರುತ್ತಾರೆ. ಇವು ನೀರಿನ ಆಸರೆಯಿರುವ ಕಡೆ ಹಾಗೂ ಮರಳು ಮಣ್ಣಿನಲ್ಲಿ ಚೆನ್ನಾಗಿ ಬೆಳೆಯುತ್ತವೆ. ಮಳೆಗಾಲ ಮುಗಿದ ಬಳಿಕ ಒಪ್ಪಳಿ ಮಾಡಲು ಇಷ್ಟಪಡುವವರು ಪ್ರತಿ ಮುಂಡಿಕಿಯ ಹಿಂಡಿನಿಂದ ಐವತ್ತರಿಂದ ನೂರು ಎಲೆಗಳನ್ನೇ ಕತ್ತರಿಸಿಕೊಳ್ಳುತ್ತಾರೆ. ಈ ಎಲೆಗಳಿಗೆ ಮೂರು ಕಡೆ ಮುಳ್ಳಿರುತ್ತವೆ.
ಇವುಗಳನ್ನು ಆರೇಳು ದಿನ ಬಿಸಿನಲ್ಲಿ ಬಯಲಿನಲ್ಲಿ ಒಣಗಿಸಿ, ಮನೆಗೆ ತಂದು ಒಂದು ರಾತ್ರಿ ನೀರು ಚಿಮುಕಿಸಿ ಹೊರಗಿಡುತ್ತಾರೆ. ಇವು ತುಸು ಮೆತ್ತಗಾದಾಗ ಮುಳ್ಳನ್ನು ಹೆರಸಿತೆಗೆಯುತ್ತಾರೆ. ಒಪ್ಪಳಿ ಹೆಣೆಯಲು ಬೇಕಾಗುವ ಅಳತೆಯಲ್ಲಿ ಸಿಗಿದು ಉದ್ದವಾಗಿ ಕಟ್ಟಿ ಹೊರೆ ಮಾಡಿ ಮಾಡಿಗೆ ಕಟ್ಟಿಡುತ್ತಾರೆ. ಮಳೆಗಾಲದಲ್ಲಿ ಒಪ್ಪಳಿ ಹೆಣೆದುಕೊಳ್ಳುತ್ತಾರೆ. ಇವು ಜೇಕಿನ ಹುಲ್ಲಿನ ಒಪ್ಪಳಿಗಿಂತ ಹೆಚ್ಚು ದಪ್ಪವಾಗಿರುತ್ತವೆ. ನದಿಯ ನೀರನ ಜವುಳು ಇವರ ಮನೆಯೊಳಗೂ ಉಕ್ಕುತ್ತಿತ್ತು. ಇಂಥ ನೆಲಕ್ಕೆ ಈ ಒಪ್ಪಳಿಗಳು ಹೆಚ್ಚು ಉಪಯುಕ್ತವಾಗಿದ್ದವು. ಈಗ ಎತ್ತಲೂ ನೆಲಗಟ್ಟಿನ ಹಂಚಿನ ಮನೆಗಳನ್ನು ಇವರು ಕಟ್ಟಿಕೊಳ್ಳುತ್ತಿದ್ದಾರೆ. ಪೇಟೆಯ ನೈಲಾನ್ ಹಸೆಗಳನ್ನು ಕೊಂಡುಕೊಳ್ಳುತ್ತಿದ್ದಾರೆ.
ಶೇಡಿಕಲೆ:
ಇದು ರಂಗೋಲಿ ಕಲೆಯ ಪರ್ಯಾಯ ನಾಮವಾಗಿದ್ದು, ಇದನ್ನು ಗಾಮೊಕ್ಕಲು ಶೇಡಿಬರೆಯುವುದು ಎನ್ನುತ್ತಾರೆ. “ಶೇಡಿ” ಎಂದರೆ ಜೇಡಿಮಣ್ಣು.ಇದು ಬಿಳಿ ಬಣ್ಣದ್ದಿರುತ್ತದೆ. ಇದು ಕರಾವಳಿ ಪ್ರದೇಶದಲ್ಲಿ ಸಂಕ್ರಾಂತಿಯ ನಂತರ ಹೆಚ್ಚಿನ ಪ್ರಮಾಣದಲ್ಲಿ ದೊರಕುತ್ತದೆ. ನೀರನ್ನು ಜಿನುಗಿಸುವ ಸ್ಥಳಗಳಲ್ಲಿ ಶೇಡಿಯು ಈ ದಿನಗಳಲ್ಲಿ ಹೆಚ್ಚಿಗೆ ಉಕ್ಕುತ್ತದೆಯೆಂದು ಆ ಪ್ರದೇಶದ ಜನರ ಅಭಿಪ್ರಾಯವಾಗಿದೆ. ಮಕರ ಸಂಕ್ರಾಂತಿಯ ಈ ದಿನಗಳಲ್ಲಿ ಇದನ್ನು ಆಯಾ ಪ್ರದೇಶದ ಜನರು ಹಾಗೂ ಮಾರಾಟಗಾರರು ಸಂಗ್ರಹಿಸಿಕೊಳ್ಳುತ್ತಾರೆ.
ಗೋಡೆಯಲ್ಲಿ ಫಲಕ ತಯಾರಿಸಿಕೊಳ್ಳಲು ಕೆಂಪು ಬಣ್ಣವನ್ನೂ ಅಲಂಕಾರಕ್ಕಾಗಿ ಹಳದಿ ಹಾಗೂ ಕರಿಬಣ್ಣಗಳನ್ನು ಇವರು ಬಳಸುತ್ತಾರೆ. ಮಳೆಗಾಲ ದಲ್ಲಿ ನೀರು ಹೀರುವ ಸ್ಥಳದಲ್ಲಿ ಕಂಡುಬರುವ ಕೆಂಪಿ ಹಾಗೂ ಹಳದಿ ಬಣ್ಣದ ಕಲ್ಲುಗಳನ್ನು ಆಯ್ದಿಟ್ಟುಕೊಂಡು ಅವುಗಳನ್ನು ಶೇಡಿ ಬರೆಯುವ ಸಂದರ್ಭದಲ್ಲಿ ಒಂದೆರಡು ದಿನ ನೀರಿನಲ್ಲಿ ನೆನೆ ಹಾಕಿ ತುಸು ನೀರನ್ನು ಸೇರಿಸಿ ಅರೆಯುವ ಕಲ್ಲಿನ ನಯವಾಗಿ (ಗಂಧವಾಗಿ) ಅರೆಯುತ್ತಾರೆ. ಬಳಿಕ ಇದನ್ನು ಬೆಂಕಿಯ ಮೇಲಿಟ್ಟು ಕುದಿಸಿ ಶೇಡಿ ಬರೆಯಲು ಬಳಸುತ್ತಾರೆ. ಕೆಂಪುಬಣ್ಣವನ್ನು ಜಾಂಜು ಎನ್ನಲಾಗುತ್ತದೆ.
ಕರಿಬಣ್ಣಕ್ಕಾಗಿ “ರಾಗಿ”ಯ ಬಳಕೆಯಿದೆ. ರಾಗಿಯ ಜೊತೆ ತೆಂಗಿನ ಕಾಯಿಯ ಸಣ್ಣ ಚೂರನ್ನು ಹಾಕಿ ಅವೆಲ್ಲವೂ ಕರಿಯಗುವವರೆಗೆ ಹುರಿದು ನಾರನ್ನು ಸೇರಿಸಿ ಅರೆದು ಕುದಿಸಿ ಕಪ್ಪು ಬಣ್ಣಕ್ಕಾಗಿ ಬಳಸುತ್ತಾರೆ.
ಶೇಡಿ ಕಲೆಯಲ್ಲಿ ಬಳಕೆಯಾಗುವ ಕುಂಚಗಳು ಸ್ಥಳೀಯ ವಸ್ತುಗಳಿಂದ ತಯಾರಾಗುತ್ತವೆ.
ಅಡಕೆಯ ಸಿಪ್ಪೆಯನ್ನು ಮೂರು, ಐದು ಬೆರಳುಗಳ ಆಕಾರದಲ್ಲಿ ಕತ್ತರಿಸಿಕೊಂಡು ಗೆರೆ ಎಳೆಯುವುದು ಒಂದು ಕ್ರಮವಾಗಿ ಈ ಕುಂಚವನ್ನು ಇವರು “ಗೆರೆ” ಎನ್ನುತ್ತಾರೆ. ಇದನ್ನು ಬಣ್ಣದಲ್ಲಿ ಅದ್ದಿಕೊಂಡು ಒಮ್ಮೆ ಫಲಕದ ಮೇಲೆ ಓಡಿಸಿದರೆ ಅಲ್ಲಿ ಸಮಾಂತರವಾದ ಮೂರು ಗೆರೆಯಲ್ಲಿಯ ಬೆರಳಿನ ಸಂಖ್ಯೆಯಷ್ಟು ರೇಖೆಗಳು ಮೂಡುತ್ತವೆ. ಶೇಡಿ ಬರೆಯುವ ಕ್ರಿಯೆ ಈ ಕ್ರಮದಿಂದ ವೇಗವಾಗಿ ನಡೆಯುತ್ತದೆ.
ಶೇಡಿ ಬರೆಯಲು ಬಳಸುವ ಇನ್ನೊಂದು ಕುಂಚವೂ ಅಡಕೆಯ ಸಿಪ್ಪೆಯ ನಾರಿನಿಂದ ತಯಾರಾಗುತ್ತದೆ. ಶೇಡಿ ಬರೆಯಲು ಬೇಕಾಗುವಷ್ಟು ಅಡಕೆಯ ಸಿಪ್ಪೆಯ ನಾರನ್ನು ತೆಗೆದುಕೊಂಡು ಹೆಬ್ಬೊಟ್ಟು ಮತ್ತು ಅದರ ಬಳಿಯ ತೋರುಬೆರಳಿನ ಸಹಾಯದಿಂದ ಶೇಡಿ ಬರೆಯುತ್ತಾರೆ.
ಶೇಡಿಯಲ್ಲಿಯ ಚೌಕಗಳಲ್ಲಿ ತುಂಬಲು ಈ ಕುಂಚವು ಹೆಚ್ಚು ಬಳಕೆಯಾಗುತ್ತದೆ.
ಮೂರನೆಯ ಕುಂಚವು ಶೇಡಿ ಬರೆಯುವವರ ತೋರುಬೆರಳು. ಇದನ್ನು ಮಲ್ಲಿಗೆ ದಂಡೆಯಂತಹಶೇಡಿಯಲ್ಲಿ ಬಳಸುತ್ತಾರೆ. ದೀಪಾವಳೆ ಹಬ್ಬದಲ್ಲಿ ಮತ್ತು ಮದುವೆ ಮನೆಯಲ್ಲಿ ಇವರ ಶೇಡಿಯ ವೈಭವವನ್ನು ಕಾಣಬಹುದು.
ಮಡಲು ಹೆಣೆಯುವುದು:
ತೆಂಗಿನ ಗರಿಗಳನ್ನು “ಮಡಲು” ಎನ್ನುತ್ತಾರೆ. ಇವುಗಳ ಬುಡದ ದೇಟನ್ನು ಕಡಿದು ಒಣಗಿಸಿ ಕಟ್ಟಿಗಾಗಿ ಬಳಸಿದರೆ ಉಳಿದ ಗರಿಯನ್ನು ಸಮೀಪದ ಹೊಳೆಯ ಕೆರೆಯ ನೀರಿನಲ್ಲಿ ನೆನೆಯಿಸಿ ಮಡಲು ಹೆಣೆಯುತ್ತಾರೆ. ಹೆಣೆದ ಮಡಲನ್ನು ಅಲಕು ಎಂದೂ ಅದನ್ನು ಇಬ್ಭಾಗಿಸಿದಾಗ ಅಲಕಿದ ಸಿನ್ರೆಯೆಂದೂ ಕರೆಯುತ್ತಾರೆ.
ಅಲಕನ್ನು ಮನೆಯ ಮಾಡು ಹೊದಿಸಲು ಮಣ್ಣಿನ ಗೋಡೆಗಳು ಮಳೆಯ ನೀರಿನಿಂದ ತೊಯ್ಯದಂತೆ ಅಡ್ಡಕಟ್ಟುವುದಕ್ಕೆ ಬಳಸಲಾಗುತ್ತದೆ. ಬೇಸಿಗೆಯಲ್ಲಿ ಮನೆಯ ಮುಂದೆ ಚಪ್ಪರದ ಹೊದಿಕೆಯಾಗಿ ದನಕರುಗಳಿಗೆ ತಂಪಾಗುವಂತೆ ಚಪ್ಪರ ಕಟ್ಟಲು ಬಳಸಲಗುತ್ತದೆ. ಹೆಣೆಗೆ ಅಲಕುಗಳ ಸಿಗ್ತೆಗಳನ್ನು ಕಲಾತ್ಮಕವಾಗಿ ಜೋಡಿಸಿ ಕಟ್ಟುವುದು ಹೊದಿಸುವುದು ಕೂಡ ಇವರ ಕರಕುಶಲ ಕಲೆಯಾಗಿದೆ.
ಅಲಕುಗಳನ್ನು ತಯಾರಿಸಿ ತಾವು ಬಳಸಿದ ಬಳಿಕ ಉಳಿದವುಗಳನ್ನು ಮಾರಾಟ ಮಾಡಲಾಗುತ್ತದೆ. ಅವರ್ಶಯಕತೆಯಿದ್ದವರು ಕೆಲವು ಹೊರೆಗಳನ್ನು ಕೊಂಡು ಹೋಗುತ್ತಾರೆ. ಆದರೆ ಪ್ಲಾಸ್ಟಿಕ್ ಬಳಕೆ ಈ ವೃತ್ತಿಗೆ ಗಂಡಾಂತರ ತಂದಿದೆ.
ಹಿಡಿ ತಯಾರಿಕೆ, ಹಿಡಿ ಎಂದರೆ ಕಸಬರಿಗೆ ತೆಂಗಿನ  ಹಸಿ ಮಡಲು ಮರದಿಂದ ಬಿದ್ದಾಗ ಅವುಗಳ ಕಡ್ಡಿಯನ್ನೂ ತೆಗೆದಿಟ್ಟುಕೊಳ್ಳುತ್ತಾರೆ. ಅವನ್ನೆಲ್ಲ ಜೋಡಿಸಿದಾಗ ಒಂದು ಕೈ ಹಿಡಿಯಷ್ಟು ದಪ್ಪನಾದಾಗ ಬಾಳೆನಾರಿನಿಂದ ಬಂಧಿಸಿ ಮಾರಾಟ ಮಾಡುತ್ತಾರೆ. ಪ್ರತಿ ಹಿಡಿಗೆ ಐದರಿಂದ ಏಳು ರೂಪಾಯಿ ಸಿಗುತ್ತದೆ.
ಕತ್ತದ ಹುರಿ ತಯಾರಿಕೆ:
ಸಮೀಪದಲ್ಲಿ ಹೊಳೆ ಇರುವ ಸ್ಥಳದಲ್ಲಿ ತೆಂಗಿನ ಸಿಪ್ಪೆಯನ್ನು ಹುಗಿದುಕೊಲೆಯಿಸಿ ನಾರನ್ನು ತೆಗೆಯುವದನ್ನು ಹೆಂಗಸರು, ಗಂಡಸರು ಲಿಂಗಭೇದವಿಲ್ಲದೆ ನಡೆಸುತ್ತಾರೆ. ಹೆಣೆಗೆಯಲ್ಲಿ ಹೆಂಗಸರು ಗಂಡಸರಿಗೆ ನೆರವಾಗುತ್ತಾರೆ. ತಮ್ಮ ಮನೆ ಖರ್ಚಿಗೆಂದು ಹೆಣೆದುಕೊಳ್ಳುತ್ತಾರೆ. ಇದು ಆರ್ಥಿಕ ಲಾಭ ತರುವ ಉದ್ಯೋಗವಾಗಿ ಬಳಕೆಯಲಿಲ್ಲ. ಕತ್ತವನ್ನು ಕೊಳೆಯಿಸಿ ಮಾರಾಟ ಮಾಡುವುದು ಅಲ್ಲಲ್ಲಿ ಕಂಡುಬರುತ್ತಿದೆಯಾದರೂ ಈ ಹಣ ಗಂಡಸರ ಕೈ ಸೇರುತ್ತದೆ.
ಆಹಾರ ಪದ್ಧತಿ:
ಶರಾವತಿ ನದಿಯ ದಂಡೆಯ ಮೇಲೆ ವಾಸಿಸುವ ಇವರು ಮೀನನ್ನು ತಮ್ಮ ಆಹಾರ ಪರಿಸರಗಳಲ್ಲೊಂದಾಗಿ ಸೇರಿಸಿಕೊಂಡಿರುವುದು ಸಹಜವಾಗಿದೆ. ಸಮುದ್ರದ ಮೀನು ಕೂಡ ಇವರಿಗೆ ಸುಲಭ ಲಭ್ಯವಾಗಿದೆ. ನದಿಯಲ್ಲಿ ನೀರು ಇವರ ವಸತಿ ಪ್ರದೇಶದ ಒಳಹೊಕ್ಕು ಸಣ್ಣ ಸಣ್ಣ ಅಳವೆಗಳಲ್ಲಿ ಹರಿಯುತ್ತದೆ. ಇಲ್ಲಿ ತಮ್ಮ ಮನೆ ಖರ್ಚಿಗಾಗಿ ವಿವಿಧ ಬಗೆಯ “ಕುಳಿ”ಗಳನ್ನು ಮಾಡಿ ಮೀನವನ್ನು ಹಿಡಿಯುತ್ತಾರೆ. ಈ ಕೆಲಸದಲ್ಲಿ ಮಕ್ಕಳು ಗಂಡಸರು ಹೆಚ್ಚು ಪಾಲ್ಗೊಳ್ಳುತ್ತಾರೆಯಾದರೂ ಹೆಂಗಸರು ಈ ಕೆಲಸದಲ್ಲಿ ಸೇರಿಕೊಳ್ಳುವುದಂಟು. ಸಮುದ್ರದಮೀನನ್ನು ಹೊನ್ನಾವರ ಬಂದರಿನಲ್ಲಿರುವ ಮರಾಟ ಸ್ಥಳದಿಂದ ಕೊಂಡು ತರುತ್ತಾರೆ. ಹೊಳೆಯ ಮೀನನ್ನು ಸ್ಥಳೀಯ ಅಂಬಿಗರಿಂದ ಕೊಂಡುಕೊಳ್ಳುತ್ತಾರೆ. ಮೀನು ಮಾರಾಟಗಾರರು ಹೊನ್ನಾವರದಿಂದದೂರದ ನೆಲೆಗಳಿಗೆ ಹೋಗಿ ಮೀನು ಮಾರಾಟ ಮಾಡುತ್ತಾರೆ. ಹೊಳೆ, ನದಿ ಸಮುದ್ರದಿಂದ ದೂರ ನೆಲೆಸಿರುವವರು ಈ ಮಾರಾಟಗಾರರಿಂದ ಮೀನನ್ನು ಕೊಂಡುಕೊಳ್ಳುತ್ತಾರೆ.
ಬಳಚು, ಚಿಪ್ಪಿಕಲ್ಲು: ಕಲಗ ಮುಂತಾದ ಸಮುದ್ರ ಮೀನುಗಳು ಸಮೀಪದ ಸಮುದ್ರ ದಂಡೆಯಲ್ಲಿ ದೊರೆಯುತ್ತವೆ. ಚಿಪ್ಪಿಕಲ್ಲು, ನೀಲಿಕಲ್ಲುಗಳು ದೂರದ ಸಮುದ್ರ ದಂಡೆಯಲ್ಲಿ ದೊರೆಯುತ್ತವೆ. ಇವುಗಳನ್ನು ಸಂಗ್ರಹಿಸುವ ಮೀನುಗಾರರು ಇವರ ಪ್ರದೇಶದಕ್ಕೆ ತಂದು ಮಾರಾಟ ಮಾಡುತ್ತಾರೆ. ಹೊನ್ನಾವರ ಮೀನು ಮಾರ್ಕೆಟ್ಟಿನಲ್ಲಿಯೂ ಇವು ದೊರೆಯುತ್ತವೆ.
ಮನೆ:ಅಡಿಗೆ, ಉಣಿಸು–ತಿನಿಸು:
ಆಹಾರ ಪರಿಕರಗಳನ್ನು ಅಡುವ ವಿಧಾನದಲ್ಲಿ ಸ್ಥಳೀಯ ಇತರ ಜಾತಿಯ ಜನರು ಅಡುವ ವಿಧಾನದ ಹೋಲಿಕೆಯಿದೆ.
ಮೀನಪಳ್ದೆ: ಮೀನುಗಳ ತಲೆಬಾಲ, ಕರುಳು, ಗಿರಿ(ಗರಿ), ಹಿಣಜುಗಳನ್ನು ಮೆಟ್‌ಗತ್ತಿಯ ಸಹಾಯದಿಂದ ತೆಗೆದು ಸ್ವಚ್ಛಮಾಡಿ ತೊಳೆದು ತುಂಡು ಮಾಡಿ ತುಸು ಉಪ್ಪು ಸೇರಿಸಿಡುತ್ತಾರೆ.
ತೆಂಗಿನ ಕಾಯಿಯ ಸುಳಿಗೆ, ಒಣಮೆಣಸು, (ಬ್ಯಾಡಗಿ ಮೆಣಸು) ಹಂಬಿನ ಮೇಲೆ ಎಣ್ಣೆ ಸೇರಿಸದೆ ಹುರಿದ ಒಂದೆರಡು ಕೊತ್ತಂಬರಿ, ಅರ್ಧ ಚಮಚ ಬಡಾಯಿ ಬಿಂಬಲಕಾಯಿ ಅಥವಾ ವಾಟೆ ಹುಳಿ ಸೇರಿಸಿ ಗಂಧವಾಗಿ ಅರೆದು ನೀರು ಸೇರಿಸಿ ಕುದಿಸಿ, ಅದಕ್ಕೆ ತೊಳೆದ ಮೀನಿನ ತುಂಡುಗಳನ್ನು ಹಾಕಿ ಉಪ್ಪು ಸೇರಿಸಿ ತುಸು ಕುದಿಸಿ ಇಳಿಸುತ್ತಾರೆ.
ಬಳಚು ಕಲಗಗಳನ್ನು ಕೂಡ ಮೇಲಿನಂತೆ ಮಸಾಲೆ ತಯಾರಿಸಿ ಆಡುತ್ತಾರೆಯಾದರೂ ಇದನ್ನು ಹೊಡಿ(ಪಲ್ಯ) ಮಾಡುವ ವಿಧಾನದಲ್ಲಿ ತುಸು ವ್ಯತ್ಯಾಸವಿದೆ.
ಹೊಡಿ: ಚಿಪ್ಪುಗಳನ್ನು ಬೇರ್ಪಡಿಸಿದ ಮಾಂಸಕ್ಕೆ ಕಾಯಿಸುಳಿ, ಮೆಣಸಿನ ಪುಡಿ, ಉಪ್ಪು ಸೇರಿಸಿ ನೀರು ಬತ್ತುವಂತೆ ಬೇಯಿಸಿದರೆ ಪಲ್ಯ ಸಿದ್ಧ. ಇಷ್ಟವೆನಸಿದರೆ ಮಾವಿನಕಾಯಿಯ ಐದಾರು ತುಂಡು, ಬಿಂಬಲಕಾಯಿ ಅಥವಾ ನಾಲ್ಕಾರು ಹುಳಿಸೊಪ್ಪು (ಒಣಗಿಸಿದ ಮಾವಿನ ಕಾಯಿ ಹೋಳು, ಮುರಗಲ ಹಣ್ಣಿನ ಸಿಪ್ಪಿ ಕಡಜಲಕಾಯಿ ಇತ್ಯಾದಿ) ಸೇರಿಸುತ್ತಾರೆ.
ಮಾಂಸದ ಅಡುಗೆ: ಕೋಳಿ, ಕುರಿ, ಬೇಟೆಯಲ್ಲಿ ದೊರೆತ ಪ್ರಾಣಿಗಳ ಮಾಂಸವನ್ನು ಆಡುವ ಪದ್ಧತಿಯು ಕೂಡ ಸ್ಥಳೀಯ ಇತರರ ಪದ್ಧತಿಗಿಂತ ಹೆಚ್ಚು ವ್ಯತ್ಯಾಸ ಹೊಂದಿರುವುದಿಲ್ಲ.
ಕೋಳಿಪಳ್ದೆ: ತೆಂಗಿನಕಾಯಿ ಸುಳಿ, ಒಣಮೆಣಸು, ಗರಂ ಮಸಾಲೆ, ಉಳ್ಳಾಗಡ್ಡಿ, ಬೆಳ್ಳುಳ್ಳಿ, ಅರಿಶಿನ ಮುಂತಾದ ಪರಿಕರಗಳನ್ನು ಅರೆದು ಸ್ವಚ್ಛ ಮಾಡಿ ಉಳ್ಳಾಗಡ್ಡೆಯ ಕೊಚ್ಚಲನೊಂದಿಗೆ ಬೇಯಿಸಿದ ಮಾಂಸಕ್ಕೆ ಸೇರಿಸಿ ಕುದಿಸುತ್ತಾರೆ. ಉಪ್ಪು ಸೇರಿಸುತ್ತಾರೆ;
ಹಬ್ಬ-ಹರಿದಿನ, ಮದುವೆಯ ಮೊದಲೆರಡು ದಿನ ಮಾಂಸಾಹಾರ ಸೇವನೆಯಿಲ್ಲ. ಈ ದಿನಗಳಲ್ಲಿನಿತ್ಯದ ಅಡುಗೆಗಳಾದ ಅಕ್ಕಿಯ ಅನ್ನ, ತರಕಾರಿಯ ಸಾರು ಪಲ್ಯಗಳಿರುತ್ತವೆ. ಎಲ್ಲ ಅಡುಗೆಗಳಿಗೆ ತೆಂಗಿನ ಕಾಯಿಸುಳಿ ಬೇಕೇಬೇಕು. ಎಣ್ಣೆಯ ಬಳಕೆ ಅತ್ಯಲ್ಪ. ತೆಂಗಿನ ಕಾಯಿಯ ಸುಳಿಗೆ ಮಸಾಲೆ ಜೀನಸುಗಳನ್ನು ಸೇರಿಸಿದ ಬಳಿಕ ಅದನ್ನು ರುಬ್ಬುಗಲ್ಲಿನಲ್ಲಿ ಅರೆದು ಅಡುವದು ಹೆಚ್ಚು ರೂಢಿಯಲ್ಲಿದೆ.
ಮಾವಿನ ಹಣ್ಣಿನ ತಂಬುಳಿ:
ಸಣ್ಣದಾಗಿರುವ ಹತ್ತರಿಂದ ಹದಿನೈದು ಮಾವಿನ ಹಣ್ಣುಗಳ ಸಿಪ್ಪೆಯನ್ನು ಸುಲಿಯುತ್ತಾರೆ.
ಒಂದು ಕಡಿ ತೆಂಗಿನಕಾಯಿಯ ಸುಳಿಗೆ ಎರಡು ಚಮಚ ಎಣ್ಣೆ ಸೇರಿಸದೆ ಹುರಿದ ಕೊತ್ತಂಬರಿ (ಬೀಜ) ಹಾಕಿ ಅರೆದು, ಒಂದೆರಡು ಬೇವಿನ ಸೊಪ್ಪನ್ನು ಎಣ್ಣೆಯಲ್ಲಿ ಬಾಡಿಸಿ ಅರೆಯುವ ಮಸಾಲೆಗೆ ಸೇರಿಸಿದರೆ ಪರಿಮಳ ಹೆಚ್ಚುತ್ತದೆ.
ಅರೆದ ಮಸಾಲೆಯಲ್ಲಿ ಸುಲಿದು ಹಣ್ಣುಗಳನ್ನು ಹಾಕಿ ಪ್ರತಿಯೊಂದು  ಹಣ್ಣನ್ನು ತುಸು ಹಿಂಡಿ ಗೊರಟನ್ನು ಅಲ್ಲಿಯೇ ಬಿಟ್ಟು. ಉಪ್ಪು ಸೇರಿಸುತ್ತಾರೆ. ೧ ಚಮಚ ಸಾಸಿವೆ, ಚಿಕ್ಕ ಚಿಕ್ಕ ತುಂಡು ಮಾಡಿದ ಒಂದು ಒನ ಮೆಣಸು, ೧ ಚಮಚ ಉದ್ದಿನ ಬೇಳೆ ಹಾಗೂ ಎರಡು ಚಮಚ ಎಣ್ಣೆ ಕೂಡಿಸಿ ಒಗ್ಗರಣೆ ತಯಾರಿಸಿ ತಂಬುಳಿಗೆ ಸೇರಿಸುತ್ತಾರೆ. ಇದನ್ನು ಅನ್ನಕ್ಕೆ ಸೇರಿಸಿ ಕಲಸಿ ಉಣ್ಣುತ್ತಾರೆ.
ಮಾವಿನ ಹಣ್ಣಿನ ಸಾರು:
ಹತ್ತು ಹುಳಿ ಮಾವಿನ ಹಣ್ಣುಗಳನ್ನು ಸುಲಿದು ೨ ಚಮಚ ಉಪ್ಪು, ನಾಲ್ಕು ಚಮಚ ಬೆಲ್ಲ ಸೇರಿಸಿ, ಬೇಯಿಸಿ. ಒಂದು ಕಡಿ ತೆಂಗಿನಕಾಯಿಯ ಸುಳಿ ಆರು ಒಣಮೆಣಸು ೧ ಚಮಚ ಹುರಿದ ಕೊತ್ತಂಬರಿ, ೧/೨ಚಮಚ ಬಡಾಯಿ ಸೊಪ್ಪು ಒಂದು ಸಣ್ಣ ಬೆಳ್ಳುಳ್ಳಿ ಸೇರಿಸಿ ಅರೆಯುತ್ತಾರೆ. ಇದನ್ನು ಬೆಂದ ಹಣ್ಣಿನ ಪಾತ್ರೆಗೆ ಹಾಕಿ ಕುದಿಸುತ್ತಾರೆ. ತಂಬುಳಿಯಲ್ಲಿ ಹೇಳಿದಂತೆ ಒಗ್ಗರಣೆ ಮಾಡುವರು. ಇಳಿಸುವಾಗ ಒಗ್ಗರಣೆ ಎಲೆ ಹಾಕುವರು. ಇದು ಅನ್ನವನ್ನು ಕಲಿಸಿ ಉಣ್ಣುವ ವ್ಯಂಜನವಾಗಿದೆ.
ಸುಕಿನುಂಡೆ:
ಮದುವೆಯ ಊಟಕ್ಕೆ ಹೆಣ್ಣಿನ ತಾಯಿಗೆ ಪೊಟ್ಲೆಕಟ್ಟ ಕೊಡುವುದಕ್ಕೆ ಅಮಿಯ ದಿನ ಈ ಕಜ್ಜಾಯದ ಬಳಕೆಯಿತ್ತು. ಇದನ್ನು ಮನೆಯ ಹೆಂಗಸರು ತಯಾರಿಸುತ್ತಿದ್ದರು. ಈ ಕಜ್ಜಾಯದ ಬದಲಿಗೆ ಕಜ್ಜಾಯ ಮಾಡುವ ಗಂಡಸರನ್ನು ಕರೆಸಲಾಗುತ್ತದೆ.
ವಿಧಾನ: ಸುಮಾರು ಮೂವತ್ತು ಕೆ.ಜಿ. ಕಡ್ಲೆಕಾಳನ್ನು ಮುನ್ನಾದಿನ ರಾತ್ರಿಯಲ್ಲಿ ನೆನೆಹಾಕಿ ಮರುದಿನ ಮುಂಜಾನೆ ತೊಳೆದು ಬೇಯಿಸಿ ಅರೆಯುವ ಕಲ್ಲಿನಲ್ಲಿ ಅರೆಬರೆ ಅರೆದು ತೆಗೆಯಬೇಕು.
ತೆಳುಬೆಲ್ಲ (ಸ್ಥಳೀಯ ಬೆಲ್ಲ)ವನ್ನು ದೊಡ್ಡ ಪಾತ್ರೆಗೆ ಹಾಕಿ ಅದು ಅಂಟು ಬರುವವರೆಗೆ ಕಾಯಿಸಬೇಕು. (ಈ ಬೆಲ್ಲದ ಒಂದು ಹನಿಯನ್ನು ನೀರಿಗೆ ಹಾಕಿ. ಅದು ಮುದ್ದೆಯಾದರೆ ಪಾಕ ಸಿದ್ಧವಾದಂತೆ) ಹತ್ತರಿಂದ ಹದಿನೈದು ತೆಂಗಿನಕಾಯಿಯ ಸುಳಿಯನ್ನು ಕೆರೆದು ಇಳಿಸಿದ ಪಾಕಕ್ಕೆ ಹಾಕಿರಿ, ಉಪ್ಪು-೧/೨ ಚಮಚ, ಯಾಲಕ್ಕಿ ಪುಡಿ-ನಾಲ್ಕಾರು ಚಮಚ, ಅರೆಬರೆ ಅರೆಬರೆ ಅರೆದ ಕಡ್ಲೆ ಹಾಕುವರು. ಸವಟಾಡಿಸಿ ತಣಿದ ಮೇಲೆ ಉಂಡೆ ಕಟ್ಟುವರು. ಪಾಕ ಒಲೆಯ ಮೇಲೆ ಕುದಿಯುತ್ತಿರುವಾಗ ಕಾಯಿಸುಳಿ, ಅರೆದ ಕಡ್ಲೆ ಹಾಕಿದರೆ ಬೆಲ್ಲ ನೀರಾಗುತ್ತದೆ. ಬಹಳ ಹೊತ್ತು ಸವಟಾಡಿಸಬೇಕಾಗುತ್ತದೆ.
ಪಂಚಾಕಜ್ಜಾಯ:  ಇದನ್ನು ಚವತಿ ಹಬ್ಬದ ದಿನ ತಯಾರಿಸುತ್ತಾರೆ.
ವಿಧಾನ ೧: ಕಡ್ಲೆ ಅಥವಾ ಪಚ್ಚೆಪ್ಪನ್ನು ಎಣ್ಣೆ ಹಾಕದೆ ಹುರಿದು ಬೀಸಿ, ಸಕ್ಕರೆ ಅಥವಾ ಸಕ್ಕರೆಯ ಅಥವಾ ಗಟ್ಟಿಬೆಲ್ಲದ ಪುಡಿಯನ್ನು ಹಾಗೂ ಹುರಿದ ತುಸು ಎಳ್ಳನ್ನು ಸೇರಿಸುತ್ತಾರೆ.
ವಿಧಾನ ೨: ತೆಳು ಬೆಲ್ಲವನ್ನು ಕಾಸಿ ತಣಿಸಿ ಕಾಯಿಸುಳಿ ಹುರಿದ ತುಸು ಎಳ್ಳು ಹಾಗು ಮೇಲಿನಂತೆ ತಯಾರಿಸಿಕೊಂಡ ಹಿಟ್ಟನ್ನು ಸೇರಿಸುತ್ತಾರೆ. ಪಂಚಕಜ್ಜಾಯವನ್ನು ತುಳಸಿಗೆ ನೈವ್‌ಏದ್ಯ ಮಾಡಿ ಪ್ರಸಾದ ರೂಪವಾಗಿ ಸ್ವೀಕರಿಸುತ್ತಾರೆ.
ಪನ್ನೀರು ಕಾಳು: ಇದು ಬೆಂಕಿಯನ್ನು ಬಳಸದೇ ತಯಾರಿಸುವ ಖಾದ್ಯ.
ಹೆಸರು ಅಥವಾ ಕಡಲೆಯನ್ನು ಸ್ವಚ್ಛನೀರಿನಲ್ಲಿ ಒಂದು ರಾತ್ರಿ ನೆನೆಹಾಕಿ ಮರುದಿನ ನೀರನ್ನು ಸೊಸುತ್ತಾರೆ. ನೀರಿನಲ್ಲಿ ನೆನೆದು ಕಾಳು ಪನ್ನೀರು ಕಾಳು. ಪಚ್ಚನೆಯ ನೀರಿನಲ್ಲಿ ಹಾಕಿದ ಕಾಳು ಪನ್ನೀರು ಕಾಳು ಎಂಬುದಾಗಿ ಹಳೆಯ ಹೆಸರನ್ನು ಈ ಅಡುಗೆ ಉಳಿಸಿಕೊಂಡಿದೆ.
ಹುರಿಯಕ್ಕಿ ಉಂಡೆ: ಇದು ಮಕ್ಕಳಿಗಾಗಿ ತಯಾರಿಸುವ ಖಾದ್ಯ.
ಕುಚ್ಚಗಿ ಅಕ್ಕಿಯನ್ನು ಹಂಚಿನ ಮೇಲೆ ಎಣ್ಣೆ ಹಾಕದೆ ಹುರಿಯುವರು, ಬೆಲ್ಲದ ಪಾಕ ಮಾಡಿ ಇಳಿಸುವರು. ತುಸು ತಣಿದ ಬಳಿಕ ಒಂದು ಸಿದ್ದೆ ಅಕ್ಕಿಗೆ ಒಂದು ತೆಂಗಿನ ಕಾಯಿಯ ಸುಳಿಯ ಪ್ರಮಾಣದಲ್ಲಿ ಸುಳಿಯನ್ನು ಬೆಲ್ಲದ ಪಾಕಕ್ಕೆ ಸೇರಿಸುವರು. ಅಕ್ಕಿಯ ಹಿಟ್ಟನ್ನು ಹಾಕಿ ತೊಳಸಿ ಸುಟ್ಟ ಗೇರುಬೀಜ ಒಡೆದು ಅದರೊಳಗಿನ ಹೊಂಗನ್ನು ಸೇರಿಸಿ ಉಂಡೆ ಕಟ್ಟುವರು. ಗೋಸೆಯ ಹಿಟ್ಟು ತೆಳ್ಳವಿನಷ್ಟು ಗಂಧವಾಗಬಾರದು. ಅಷ್ಟು ತೆಳ್ಳಗೂ ಇರಬಾರದು. ಕಡೆದ ಮೊಸರಿನಂತಿರಬೇಕು. ಹಿಟ್ಟಿಗೆ ಉಪ್ಪು ಸೇರಿಸಿ ಕಾವಲಿಗೆ ಎಣ್ಣೆ ತಿಕ್ಕಿ ದೋಸೆಯನ್ನು ಎರೆಯಬೇಕು.
ಇದನ್ನು ವಠಾಣಿ, ಕಡ್ಲೆ, ಪಚ್ಚೆಪ್ಪುಗಳ ಪದಾರ್ಥಗಳೊಡನೆ ತಿನ್ನಬೇಕು.
ವಠಾಣಿ ಪದಾರ್ಥ: ಅರ್ಧ ಕೆ.ಜಿ. ವಠಾಣಿ ಕಾಳನ್ನು ಅರ್ಧ ದಿನ ನೆನೆಯಿಟ್ಟು ತೊಳೆದು ಬೇಯಿಸಬೇಕು. ಇದು ಬೇಯುವಾಗ ಒಂದು ಉಳ್ಳಾಗಡ್ಡೆಯ ಸಿಗ್ಗೆ ೧/೨ಚ. ಅರಿಶಿನ, ನಾಲ್ಕು ಬಟಾಟೆಯ ತುಂಡುಗಳು, ಅಥವಾ ಬೇರ ಹಲಸಿನ ಕಾಯಿಯ ತುಂಡುಗಳನ್ನು ಕೂಡಿಸಬೇಕು.
ಒಂದು ತೆಂಗಿನಕಾಯಿಯ ಸುಳಿಗೆ ಎಣ್ಣೆ ಹನಿಸಿ ಗರಿಗರಿಯಾಗಿ ಹುರಿದುಕೊಂಡು ಹತ್ತು ಒಣಮೆಣಸು ಹುರಿದ ೨ ಚಮಚ ಕೊತ್ತಂಬರಿ ಅರ್ಧ ಚಮಚ ಬಡಾಯಿ ಸೊಪ್ಪು, ಅರ್ಧ ಚಮಚ ಜೀರಿಗೆ ಒಂದು ಚಿಕ್ಕ ಬೆಳ್ಳುಳ್ಳಿಯ ಎಸಳುಗಳನ್ನು ಸೇರಿಸಿ ಅರೆಯಬೇಕು. ೨ ಚಮಚ ಉಪ್ಪು ಸೇರಿಸಬೇಕು ಬೆಂದ ವಠಾಣೆಗೆ ಅರೆದ ಮಸಾಲೆಯನ್ನು ಹಾಕಿ ಕುದಿಸಿ ಇಳಿಸಬೇಕು.
ಹಿಂದೆ ಪಚ್ಚೆಸರು, ಹೆಸರು, ಉದ್ದುಗಳನ್ನು ತಮ್ಮ ತಮ್ಮ ಗದ್ದೆಯಲ್ಲಿ ಬೆಳೆದುಕೊಳ್ಳುತ್ತಿದ್ದರು. ಈಗ ಇಂಥ ಬೆಳೆ ಬೆಳೆಯುವುದು ನಿಂತಿದೆ. ಪೇಟೆಯಿಂದ ತರಕಾರಿ, ಬೇಳೆಕಾಳುಗಳನ್ನು ಕೊಂಡು ತರುತ್ತಾರೆ. ಇದರಿಂದ ಸಾಕಷ್ಟು ಆಹಾರ ಸಿಗುವುದಿಲ್ಲ. ಹಣವೂ ಖರ್ಚು, ಇವರಿಗೆ ಬಡತನವೂ ಹೆಚ್ಚು.
ಮಂಡಕ್ಕಿ ಉಂಡೆ: ಹಚ್ಚಿ ದೀಪಾವಳಿ ಅಷ್ಟಮಿ ಹಬ್ಬದ ದಿನ ಈ ಉಂಡೆ ಮಾಡುತ್ತಾರೆ.
ಹುರಿಯಕ್ಕಿ ಉಂಡೆಗೆ ತಯಾರಿಸಿಕೊಳ್ಳುವಂತೆ ಬೆಲ್ಲದ ಪಾಕ ಮಾಡಿಟ್ಟು ಅದು ತಣಿದು ಬಳಿಕ ಕಾಯಿ ಕೆರೆದು ಹಾಕಿ. ತೊಳಸಬೇಕು. ಕೊನೆಗೆ ಮುಂಡಕ್ಕಿ ಅಥವಾ ಹೊದಳು ಹಾಕಿ ತೊಳಸಿ ಉಂಡೆ ಕಟ್ಟಬೇಕು.
ಪಾಯಸ:
ಕಡ್ಲೆಬೇಳೆಯನ್ನು ಬೇಯಿಸಿ. ಒಂದು ಸಿದ್ದೆ ಕಡ್ಲಿಬೇಳೆಗೆ ಒಂದು ತೆಂಗಿನ ಕಾಯಿ ಪ್ರಮಾಣದಲ್ಲಿ ತೆಗೆದುಕೊಂಡು ಸುಳಿ ಮಾಡಿ. ಅದನ್ನು ನಾಲ್ಕಾರು ಯಾಲಕ್ಕಿ ಜೊತೆ ಅರೆದು ತೆಗೆಯಬೇಕು. ಒಂದು ಮುಷ್ಟಿ ಅಕ್ಕಿರವೆಯನ್ನು ಸೇರಿಸಬೇಕು. ಮತ್ತು ಬೆಲ್ಲ ಕೂಡಿಸಿ ಬೆಂದ ಕಡ್ಲೆ ಬೇಳೆಯ ಪಾಯಸಕ್ಕೆ ಹಾಕುವರು. ಪಾಯಸವು ಬಾಳೆ ಎಲೆಯ ಮೇಲೆ ಬೇಗ ಹರಿದು ಹೋಗಬಾರದಷ್ಟು ದಪ್ಪವಾಗಿರಬೇಕು.
ಮೊಗೆಕಾಯಿಯ ಹುಳಿ:
ಒಂದು ಸಣ್ಣಮೊಗೆಕಾಯಿಯನ್ನು ಚೊಮ್ಮ(ಸಿಪ್ಪೆ) ತಿರುಳು ತೆಗೆದು ದೊಡ್ಡ ಹೋಳುಗಳಾಗಿ ಕೊಚ್ಚುವರು. ಅರ್ಧ ಬೊಗಸೆ ತೊಗರಿಬೇಳೆಯನ್ನು ನೀರಿಟ್ಟು ಬೇಯಬಿಡಬೇಕು. ಅರೆಬೆಂದಾಗ ಮೊಗೆಕಾಯಿಯ ಹೋಳು ಒಂದು ಉಳ್ಳಾಗಡ್ಡೆಯ ಕೊಚ್ಚಲನ್ನ ಬೇಳೆಯ ಪಾತ್ರೆಗೆ ಹಾಕಿ ಬೇಯಿಸಬೇಕು.
ಅರ್ಧ ತೆಂಗಿನಕಾಯಿಯ ಸುಳಿ ಆರು ಒಣಮೆಣಸು ಹುರಿದ ರಾಚು ಕೊತ್ತಂಬರಿ, ಹುರಿದ ಹತ್ತು ಕಾಳು ಬಡಾಯಿ ಸೊಪ್ಪು, ಹುರಿದ ೧/೨ ಚಮಚ ಜೀರಿಗೆ ತುಸು ಅರಿಶಿಣ ಕೂಡಿಸಿ ಅರೆದು ಬೆಂದ ಬೇಳೆಯ ಪಾತ್ರೆಗೆ ಹಾಕಿ ಉಪ್ಪು ತುಸು ನೀರು ಕೂಡಿಸಬೇಕು.
ಸಿಪ್ಪೆಯನ್ನು ಗೊಜ್ಜು ಸುಕ್ಕಾ ಮಾಡಿ ಬಳಸಬಹುದು.
ಗಾಮೊಕ್ಕಲು ಮಹಿಳಾ ಸಂಸ್ಕೃತಿ
೧೫)      ಮುತ್ತನ ಬಟ್ಟಿಟ್ಟಿ ಸತ್ಯುಳ್ಳರ ನೆನವಾನೇ
ಮುತ್ತನ ಗೋಪುರದ ಒಡೆಯರ| ಮಂಜುನಾಥೊಡೀನಾ
ಮುತ್ತ ಬಟ್ಟಿಟ್ಟಿ ನೆನನಾವೇನೇ
೧೬)      ಅಷ್ಟೂ ದೇವರಾ ಒಟ್ಟಾಗಿ ನೆನೆವಾನೆ
ಕತ್ತಿಸಾಗರದ ಒಡೆಯರಾ ಹನ್ಮಂತ್ ದೇವ್ರಾ
ಬಿಲ್ಲೂಬಾನಗಳ ನೆನವಾನೆ
೧೭)      ಎಲ್ಲಾ ದೇವರಾ ಸೊಲ್ಲಿನಲ್ಲಿ ನೆನೆವಾನೆ
ಕೋವಿ ಸಾಗರದ ಒಡೆಯನಾ| ಹನ್ಮಂತ ದೇವ್ರಾ
ಕೋವಿ ಬನಗಳ ನೆನೆವನೇ
೧೮)      ಬಂದ್ಹೆಗಲ ಹಣ್ಣಾದೊ, ಒಂದ್ಹೆಗಲು ಕಾಯಾಗಿ
ಒಂದ್ಹೆಗಲ ನಂದನದ ಬನವಾಗಿ| ಗೋವಿಂದ್ರಾಯ್ಗೆ
ವಾಲಗ ಮಂಟಪಕೆ ನೆಳಲಾಗಿ
೧೯)      ಒಂದ್ಹೆಗಲ ಹಣ್ಣಾಗಿ ಒಂದ್ಹೆಗಲ ಕಾಯಾಗಿ
ಒಂದ್ಹೆಗಲು ನಂದನ ಬನವಾಗಿ| ಮಂಜುನಾಥೊಡೀನೆ
ವಾಲದ ಮಂಟಪಗೆ ನೆಳಲಾಗಿ
೨೦)      ನಾರೇ ಲಕುಮಮ್ಮ ವರಿರಳೆ ಗದ್ದುಗಿಯಾ
ಹೊಂಗಿನ ಮುಡಿಗೆ ಬಿಸಲಂದಿ, ಹರಿಗೋಳು
ಮಾಯನ ತರಳ್ನಲ್ಲಿ ಮನಿಮಾಡಿ| ಮಂಟಪಹೂಡಿ
ನಿಡಗೇ ತಿದ್ದರಿಯೇ ಕಳಸನ
೨೧)      ನಾರೇ ಲಕುವಮ್ಮ ಹತ್ತಿದಳೇ ಗದ್ದುಗಿಯಾ
ಮುತ್ತಿನ ಮುಡಿಗೇ ಬಸಲಂದಿ| ಹರಿಗೋಳು
ಸಿಂಗಾರೂಂಗ್ನಲ್ಲಿ ಮನಮಾಡಿ|ಡ್ ಮಂಟಪೂಡಿ
ನಿಡಗೆ ತಿದ್ದಾರಿಯೇ ಕಳಿಸಾವಾ
೨೨)      ನಾರೇ ಲಕುಮಮ್ಮ ಸಿಂಗಾರೂಂಗನೆ ಮುಡ್ಡಿ|
ತುಂಬದ ಕನ್ನುಡಿಯಾ ನೆಳಲ್ನೋಡಿ
ನೆಳಲಾ ನೋಡೇಳದ್ರೊ ಸಿಂಗಾರದ ಬಾಳು ತನಗಂದಿ
೨೩)       ನಾರೇ ಲಕುಮಮ್ಮ ದಾಸಾಳೂಂಗನೆ ಮುಡ್ಡಿ
ಲೇಸದ ಕನ್ನುಡಿಯಾ ನೆಳಲ್ ನೋಡಿ ನೆಳಲಾ ನೋಡ್ಹೇಳದ್ರೇ
ದಾಸಾಳದ ಬಾಳು ತನಗಂದ
೨೪)      ಹಾದಿಲ್ ಲಕುಮಮ್ಮ ಬೀದಿರಿ ಲಕುಮಮ್ಮ
ದಾರೆ ಹೊನ್ನೋಲೆ ಕೆಮಿಯೋಳು| ಲಕುಮಮ್ಮ
ಹಿಟ್ಟಾ ಕುಟ್ಟಿದಳೇ ಅರಿಶೀಣ| ತನ್ನಲ್ಲನಾ
ಕಣಜಕೆ ಹೊನ್ನು ನೆರಿಲಂದೇ
೨೫)      ನಾರೇ ಲಕುಮಮ್ಮ ತೊಕಾದೊಲಿಯನ್ನಿಟ್ಟಿ
ಯಾಕಂತಾಡಿರಳೇ ಒಳಗಿದ್ದೀ| ನಲ್ಲನ ಕೈಲಿ
ದೀಪಮಲ್ಲಿಯರ ಕೊಂಬೇ ತರಣಿಲ್ಲ
೨೬)      ನಾರೇ ಲಕುಮಮ್ಮನ ಸೆಣ್‌ಸೆಣ್ಣ್ ಪಾರಾಕೇ
ಬಣ್ಣವಾ ಕಯ್ಯಾ ಮುಗದಾಕೀ
೨೭)      ನಾರೇ ಲಕುಮಮ್ಮನ ಪುಟ್ ಪುಟ್ ಪರಾಕೇ
ಪಟ್ಟೀಯ ಉಡುವಾ ನೆಡುವೀಗೆ ಹರಿಗೋಳು
ಕಾಯಾಡದೇ ಕಯ್ಯಾ ಮುಗದಾಕೀ
೨೮)      ಬಾಗ್ಯೋಳ್ಳರ ಮನೆಲಿ ಮೂಕಿಯಾದಾವೇ ದಾಸಾನ(ಳ)
ಬಾಗ್ಯಾ ಉಳ್ಳವಳೇ ಲಕುಮಮ್ಮ| ನ ಮುಡಿಮೆನೆ
ಬಗತಾಲಿ ತನಕೂ ಸಿವದಂಡೆ
ಬಗತಾಲಿ ತನಕೂ ಸಿವದಂಡಿ ಮುಡಕಂಡಿ
ಬಾಗ್ಯಾ ನೀಡಿದಳೆ ಜನರಿಗೆ
೨೯)       ಬಗತೀ ಉಳ್ಳದ ಮಲ್ಲಿ ಮೊರೆಯಾದಾವೇ ದಾಸಾನಾ
ಬಗತೀ ಉಳ್ಳವಳೇ ಲಕುಮಮ್ಮ|ನ ಮುಡಿಮೆನೆ
ಬಗತಾಲಿ ತನಕ್‌ಊ ಸಿವದಂಡೆ|ಡಿ|ಮುಡಕಂಡಿ
ಬಗತೀ ನೀಡಿದಳೆ ಜನರೀಗೆ
೩೦)      ಸಾಯತ್ರಟಗಿ ಗಿಡವ ಕಿತ್ತಿ ತೊರಣ್ಹೂಡಿ
ಸತ್ಯುಳ್‌ ಗೋವಿಂದ್ರಾಯ್ನ ಮನಿಮುಂದೆ
ನೆನಿಯನಗೇ ತನಗೊಳ್ಳಾ ಬಗತ್ಯಾ ಮಾಡ್ವೆರ ಕರೆ ಅನಗೇ
೩೧)      ಏಳು ಏಳು ಹರಿಯೇ ಏಳು ಚಿನ್ನದ ಗಿರಿಯೇ
ತೋಳು ಚಪ್ಪರದ ಚೊಳಚೀಯೇ|ಯಾ| ಬುಡದಲ್ಲಿ
ಏಳಯ್ಯ ಹರಿಯೇ ಬೆಳಗಾಯ್ತು
ಹಕ್ಕಿ ಅನ್ನಾ ತಿಂದಿ ಪಕ್ಷಿ ಬೀಜವನುಗುಳಿ
ಬೀಜಾಬಿದ್ದಲ್ಲೇ ಸಸಿಹುಟ್ಟಿ| ಹರಿಗೋಳು
ಗಂದಾತೇವಲ್ಲಿ ನೆರಳಾಗಿ
ಅಲ್ಲಿದ್ ಬಂದಾರೇ ಬಲ್ಲಂತಾ ಹರಿಗೋಳು
ನೆಲ್ಲಕ್ಕಿಯಂತಾ ಸೊಲಿಯೋರು| ಹರಿಗೋಳು
ಅಲ್ಲಿದ್  ಪುರವಾ ಇಳವ್ ಬಂದಿ
ಈ ಮನಿಯಾ ಗಂದಾಮಂಗಲಕೆ ಹದನಾಗಿ
೩೨)       ಪದ್ಯ ಮೇಲಿನಂತೆ ಆದರೆ ಗಂದಾಯಂಗಲಕೆ ಇದ್ದಲ್ಲಿ ಸೆಸೆಮಂಗಲಕೆ
ಎಂದು ಸೇರಿಸಬೇಕು.
೩೩)       ಆರತಿ: ಇಂದೇ ಈ ಮಲ್ಲಿಸಾರಸ?
ಮಾಲಕ್ಷ್ಮಿ ಮನೆಯ ಗರತೀರೊಬ್ಬರ‍್ಪಾ ಸೇಡಿ
ಗೋಯ್ಟ್ರಾಯ್ ಮನಸೋಲೆ ಕುಳತಾನ
ಅಂಗಯಾರತಿ ಬಂದೋ ಮುಂಗಯ್ ದೀರಗೆ ಬಂದೊ
ರಂಗಯ್ಯ ಕರವಾ ತೆಗೆಬೆಗೆ| ಈ ಮನಿಯಾ
ಹರಗೋಲಾರತಿಯಾ ತರತಾರೆ
೩೪)      ಹರವಾಣದಲ್ಲಿಂ ಹವಳಾದಾರತೀ ಮಾಡಿ
ಸಾವಿರ ನಾಮಾನ ಒಡಯಗೆ ಗೋಯ್ದರಾಯ್ಗೆ
ನೂತನಾದಾರತಿಯಾ ಬೆಳಗೀರೆ ಚಿನ್ನದಾರತೀ ಮಾಡಿ
೩೫)      ಚಿನ್ನಾರಕ್ಷಿಸೀದಾ ಬಡಯಗೆ| ತಿಮ್ಮಪ್ಪದೇವ್ಗೆವರ‍್ಗೆ
ಚಿನ್ನಾದಾರತೀಯ ಬೆಳಗೀರೆ
೩೬)      ಹರವಣದಲ್ಲಿ ಮುತ್ತಿಟ್ಟ ಗುಂಡಿಟ್ಟಿ
ಗಟ್ಟಿಮುಲ್ಲುಗೀಯಾ ನೆಣೆಮಾಡೆ
ನೆಣಮಾಡ ಗೇಯ್ದರಾಯ್ಗೆ
ಮುತ್ತೀನಾರತಿಯ ಬೆಳಗಾಕಿ
೩೭)       ಹರವಣದಲ್ಲಿ ಹೂಂಗಿಟ್ಟಿ
ಜಾಜಮಲ್ಲುಗಿಯಾ ಮಂಜುನಾಥೊಡಿಗೆ
ಚಿನ್ನದಾರತಿಯಾ ಬೆಳಿಗಾರೆ
೩೮)      ಆರತಿ ಎತ್ತಿರರೆ ಆರಾಮಚಂದ್ರಗೆ
ಭೂಮಿಭಾರತದ ಒಡೆಯಗೆ
ಒಡೆಯ ತಿಮ್ಮಪ್ಪರಾಯ್ಗೆ ಭೂವೇಕದಾರತಿಯಾ ಬೆಳಗೀರೆ
೩೯)       ಆರತಿ ಎತ್ತಿರೆ
ಭೂಮಿ ಒಡೆಯಾ ಮಂಜುನಾಥೊಡಿಗೆಡ
೪೦)      ಎತ್ತಿರಾರತಿ ಮತ್ತೂ ಗಿರಯಪ್ಪಗೆ
ಮತ್ತು ಭೂಲೋಕದಾ ಒಡೆಯಗೆ|ಗಾಗಲುರೀ
ಎತ್ತಿರಾರತಿಯಾ ಬೆಳುಗಾರೆ
೪೧)      ಎತ್ತಿದರಾರತಿಯಾ ಬೆಳುಗಾರ
೪೨)      ಮುತ್ತಿನಾರತಿ ಮುಂದೆ ಮುತ್ತೀನ ಮಾರುತ ಮುಂದೆ
ಮುತ್ತಯ್ದೆಯರು ಮುಂದೆ ಒಲುಮಿಗೆ ಗೊಯ್ದರಾಯಗೆ
ಮುತ್ತೀನಾರತೀಯ ಬೆಳಕಾಗಾರೆ
೪೩)      ಚಿನ್ನದಾರತಿ ಮುಂದೆ ಚಿನ್ನದ ನೆಣಮುಂದೆ
ಕನ್ನೆಯರು ಮುಂದೆ ಒಲುವಿಗೆ| ಮಂಜುನಾಥೊಡೀಗೆ
ಚಿನ್ನದಾರತಿಯಾ ಬೆಳಗಾರೆ
೪೪)     ಆರತಿಗಕ್ಷತಿ ಈಳ್ಯಕೆ ಪನ್ನೀರು
ಆರತಿ ಎತ್ತು ಕೈಗೆ ಹರಳ ಮುತ್ತುತ್ತಿಟ್ಟ ಕಂಡಿ
ಎತ್ತಿದ್‌ಆರತೀಯಾ ಬೆಳುಗಾರೆ
೪೫)     ಎತ್ತಿದಾರತಿಯ ಮತ್ತೆಲ್ಲಿ ಮಡಗಾದೆ
ದೆವದೊಲಗರ ಚೊಳಚೀಯೊ(ಯ) ಪೌಳಿಮೆನೆ
ಎತ್ತಿದರಾತೀಯ ಮಡಗಾರೆ
೪೬)      ಗೋವಿಂದನನ್ನಿ ಗೋವಯರಾಯಗೆ
ತೋಳು ಚಪ್ಪರದ ಒಡೀಯಗೆ| ಗಿರಿಯಪ್ಪಗೆ
ಗೋವಿಂದನನ್ನಿ ಜನರೆಲ್ಲ
೪೭)      ಗೋಯ್ದ್ರಾಯನ ಬಂಗಾರದ ಕಳಸಕೆ| ಗೋವಿಂದೋ|
ಗೋವಿಂದೋ ಎಲ್ಲರೂ
ಗೋಯ್ದ್ರಾ ಯನ ಒಡ್ಡೋಲಗಕೆ ರಾಮರಾಯಗೋವಿಂದೋ|
ಗೋವಿಂದ ಗೋಯ್ದ್ರಾಯನ ಬಂಗಾರದ ಗಿರಿಗೇ
ರಾಮರಾಯಗೋವಿಂದೊ| ಎಲ್ಲರೂ
ನಾ ಗೋವಿಂದೋ ಅನ್ನುತ್ತಾರೆ.
ಗೋಯ್ದ್ರಾಯನ ಬಂಗಾರದ ಕಣಜಕೆ ಗೋವಿಂದೋ|
ಎಲ್ಲರೂ ಗೋವಿಂದೋ
ಗೋಯ್ದ್ರಾಯನ ಪಾದಕೆ ಗೋವಿಂದೋ| ಎಲ್ಲರೂ ಗೋವಿಂದೋ
ಒಟ್ಟು ಐದು ಆರತಿ ಆಗುವಾಗ ಗೋವಿಂದೋ ಅನ್ನುತ್ತಾರೆ.
ಮಂಜುನಾಥನಿಗೆ ಆರತಿ ಮಾಡುವಾಗ ಗೋವಿಂದೋ ಎನ್ನುವುದಿಲ್ಲ.
೪೮)      ಅರಿಯಾದಿದ್ದೋರು ಅರಗಾರೆ ನಿನ್ ಪಾದರೆ
ಸರ್ವಾಂಗದಲ್ಲೆ ಸಲಗ್‌ಬೇಕು| ಅಲದೇಳಿ
ಬಾಲರು ಬೇಡಿದರೆ ಸೆರಗೊಡ್ಡಿ
೪೯)      ನೆಡವಲ್ ನೆಡತಪ್ಪು ನುಡುವಲ್ಲಿ ನುಡತಪ್ಪು
ತಪ್ಪು ಕಾಣೊಡಿಯೂ ಸರುತಪ್ಪ| ನಿನ ಪಾದಕೆ
ತಪ್ಪೆಂದೇ ಕಾಯಾ ಒಡೆದಾರೆ
೫೦)      ನೆಡವಲ್ ನೆಡತಪ್ಪು ನುಸವಲ್ಲಿ ನುಡಿತಪ್ಪು
ತಪ್ಪು ಕಾಗೆ
ತಪ್ಪಂದೇ ಕೈಯಾ ಮುಗದಿವೆ
೫೧)      ಊಟವಾದ ಮೇಲೆ ಹೆಂಗಸರಿಗೆ ಎಣ್ಣೆ ಹಾಕಿ ತಲೆ ಬಾಚಿ, ಕುಂಕುಮ,
ಹೂ ಮುಡಿಸಿ ಗಂಡಸರು ಮಿಂದು ಎಲ್ಲರೂ ಹೊಸ ವೇಷ ತೊಡುತ್ತಾರೆ.
ಬಿಳಿವಸ್ತ್ರದಲ್ಲಿ ಬಿಲ್ಲಿ. ಕಾಯಿ, ಅಕ್ಕಿ ಕಟ್ಟಿ ದೇವರ ಬಳಿ ಇಡುತ್ತಾರೆ.ಹೋಗುವವರೆಲ್ಲ ಒಳಗೆ ಹೋಗಿ ಬರುತ್ತಾರೆ. ಹೊರಗೆ ಬಂದು ಕುತ್ತಿಗೆಗೆ ತುಳಸಿ ಕಡ್ಡಿ ಕಟ್ಟುತ್ತಾರೆ. ಹಸೆಮಾಲೆ ಕೊಳ್ಳುತ್ತಾರೆ. ಮುಂದೆ ಒಳಗೆ ಹೋಗಿಬಂದು ಹಣ ಕೊಡುತ್ತಾರೆ. ಆ ದಿನದಿಂದ ದೇವರ ಪೂಜೆಗೆ ಒಬ್ಬ ಕನ್ನೆ ಹುಡುಗಿಯ ನೇಮಕವಾಗುತ್ತಾ ಹುಡುಗ ಪೂಜೆ ಮಾಡುತ್ತಾನೆ. ಪ್ರತಿದಿನ ಹೋದವರ ಹೆಸರಿನಲ್ಲಿ ಹೂ ಹಾಕುತ್ತಾರೆ. ಹೂ ಬಾಡುತ್ತದೆ. ಅವರು ಮುಟ್ಟಹೋದ ಹೂ ಬಾಡುತ್ತದೆ.(ಹಿಂದೆ ಫೋನ್ ಇರಲಿಲ್ಲ)
ತಿರುಪತಿಗೆ ಹೋಗುವಾಗ ಹೇಳುವ ಹಾಡು
೧)        ಆಚೆ ಗೋವಿಂದ್ರಾಯಾ ಈಚೆ ದಂಡೀನೊಡಿಯಾ
ಮಾತನಾಡಲಿಕೆ ಕುಳತಾರೆ| ತಿರುಪತಿಯಾ
ಯಾತ್ರೀಗೋಗ್ವದಕೆ ಪಲನಾರೆ
೨)         ಆಚೆ ಗೋವಿಂದ್ರಾಯಾ ಈಚೆ ದಂಡೀನೊಡಿಯಾ
ಸಿಡಗೇ ದಂಡಿನೊಡಿನಾ ಕಿರಜಡೆ| ಬಿನ್ನಾರಕೆ
ಒಡದೀ ಮೂಡದಿಯೋ ಒಸುವಯ್ಯ
೩)         ಬಸುವಯ್ಯ ಹುಟ್ಟಲಿ ಹೊಸಪೇಟಿ ಕಟ್ಟಲಿ
ರಸದಾಳಿ ಕಬ್ಬು ಬೆಳಿಯಲಿ| ಮೇಲಗಿರಿಯ
ಒಡೆರಿಗಿಂತ ಮೂರ‍್ವಿನಕೆ ಹೆರಿಯಯ್ಯ
೪)        ಅಪ್ಪಾ ಕಟ್ಟಾನೆ ಇಪ್ಪತ್ತರ ಗೆಂಟು
ಬರಲಾರೆ ಬಡಿಯಾ ಗಿರಿದೊರೇ| ನಿನ್ನಾಲಮುಡುಪ
ಬಡುವರ ಕೂಡೆ ಕೊಟ್ಟಿ ಕಳಗೂವೆ
ಕೊಟ್ಟೀ ಕಳಗ್ವಕ್ಕೆ ನಿಮ್ಮಪ್ಪನಪ್ಪಣೆಯಲ್ಲ
ನಿನ್ನ ಕೂಡ ಗೆಂಟಾ ತರಸೂವೆ| ಬಾಲರಿಯೇ
ಹೊಯ್ದೋ ಚಿನ್ನದ ಕಣಜಕೆ
೫)        ಅಜ್ಜಾ ಕಟ್ಟಾನೆ ನಲವತ್ತೊರಸ ಗಂಟು….
ಬಡುವರ ಕೂಡೆ ಕೊಟ್ಟಿ ಕಳಗೂವೆ
ಕೊಟ್ಟೀ ಕಳಗ್ವಕ್ಕೆ ನಿಮ್ಮಪ್ಪನಪ್ಪಣೆಯಲ್ಲ
ನಿನ್ನ ಕೂಡ ಗೆಂಟಾ ತರಸೂವೆ| ಬಾಲರಿಯೇ
ಹೊಯ್ದೋ ಚಿನ್ನದ ಕಣಜಕೆ
೬)        ಕಟ್ಟಾರ ಮನೆಯು ಬಿಟ್ಟ ನೆಟ್ಟ ಹಿತ್ತಲ ಬಿಟ್ಟಿ
ಸಣ್ಣದಲೆ ತಂದಾಮಡದಿಯ|ಮಕ್ಕಳ|ಸೋಮಿ
ಸರಣದಲೆ ಹೊರಟರೆ| ಗಿರಿಯಪ್ಪ ಚಿಕ್ಕಿದ್ದಲೆ
ರಕ್ಷಿಣಿ ಮಾಡುವರ ಕರಕೊಳ್ಳೊ
೭)         ಕಟ್ಟರ ಮನೆಯ ಬಟ್ಟಿ ಹೂಡಿದ ಒಲೆಯಾ ಬಿಟ್ಟಿ
ಚಿಕ್ಕಿದ್ದಲೆ ತಂದಾ ಮಡದೀಯಾ| ಮಕ್ಕಳ ಕೂಡೆ
ಸೋಮಿ ಸರಣರಲೆ ಹೊರಟರೆ| ಗಿರಿಯಪ್ಪ
೮)        ಒಡೆಯಾ ಗಿರಿಯಪ್ಪ ಒಡನೆ ಬರ‍್ತಾನಂದಿ ಒಡಹುಟ್ಟಿದರೆಲ್ಲ ಸುವನಾರೆ
ಸವನಿ ಸುಂಗಾರಾಗಿ
ಸೊಮಿ ಸರಣರಲೆ ಹೊರಟರೆ| ಗಿರಿಯವ್ವ
ರಕ್ಷಿ ಮಾಡುವರ ಕರಕೊಳ್ಳೊ
೯)         ಒಡೆಯ ಗಿರಿಯಪ್ಪ ಒಡನೆ ಬರ‍್ತಾನಂದಿ
ಕೂಡುಟ್ಟರವರೆಲ್ಲ ಸವನಾಶಿ
ಸೊಮಿ ಸರಣರಲೆ ಹೊರಟರೆ| ಗಿರಿಯವ್ವ
ರಕ್ಷಿಮಾಡುವರ ಕರಕೊಳ್ಳೊ
ಯಾತ್ರಿಗೋಗ್ವರು ಕೊಡೆ ಇಲ್ಲದೆ ಹೋಗ್ವರು
ನಡುವೆ ಬೆಂಗ್ಳೂರಾ ಮಳೆಕರದಿ| ಗಿರಿಯಪ್ಪ
ಕೊಡೆಯ ಕೊಟ್ಟವರ ಕರಕೊಳ್ಳೊ
ಯಾತ್ರಗೋಗ್ವರು ಜೋಡಿಲ್ಲದೆ ಹೋಗ್ವರು
ನಡುವಲಿ ಮಂಗ್ಳೂರಾ ಹೊಡೆಕಾದಿ|ಗಿರಿಯಪ್ಪ
ಜೋಡ ಕೊಟ್ಟವರ ಕರಕೊಳ್ಳೊ
ಅತ್ತರ ಕೊಟ್ಟನೆ ಇಪ್ಪತ್ತೊರಸನ ಮುಡಪ
ಸೀಮಂಗಿ ಹೊಳಿಯೂ ಕಣಮಿ| ಕಳ್ಳರಬಾದ್ನಿ
ಒಡೆಯಾ ನಿನ್ನ ಮುಡುಪು ಜತನವೆ
ಅಜ್ಜ ಕಟ್ಟನೆ ನಲ್ವತ್ತೊರಸನ ಮುಡಪ
ಬಾರಂಗಿ ಹೊಳೆಯ ಕಣಮಿ| ಕಳ್ಳರ ಬಾದ್ನಿ
ಒಡೆಯಾ ನಿನ್ನ ಮುಡುಪು ಜತನವೆ
ಹಾದೀಯಕಲ್ಲು ಅಗ್ಗುನುಗ್ಗಾದಂತೆ
ಬಿದ್ದಾ ಹೆಮ್ಮರನ ತುದಿಯಲ್ಲಿ|ಗೋಯ್ದ್ರಾಯಾ
ಎದ್ದಿ ನೋಡಿದನೆ ಪರಸೀಯಾ| ಮನೆ
ಮೆಣಸಿನ ಕಾಳ ಮುಡುಪು ಬರ‍್ತದೆ, ಅಂಕೀಲಿ
ಮನಸಿಲಿ ಮಾರಹನಾ ಬಡುವನೆ
ಬೆಳ್ಳಿ ಗದ್ದಿಗಿ ಮನೆ ಚಿನ್ನದ ಗದ್ದಗಿ ಊರಿ
ಒಡೆಯ ಎಂಕಟರಮಣ ಕೊಳಲೂರಿ ಹೇಳದ್ರೆ
ಇಕ್ಕೇರಿ ನಾಥಾ ಸರಸಿಯೇ| ಮುಡಿಯಾಮೆನೆ
ಯಾಲಕ್ಕಿ ಮುಡುಪು ಬರ‍್ತದೆ| ಅಂದೇಳಿ
ಮನಸಿಲಿ ಮಾಹರ‍್ಸಾ ಬಡುವನೆ
ಏಳುವಳು ಹರಿಯ ಏಳು ಚಿನ್ನದ ಗಿರಿಯೆ
ಬಾಲಾ ತಾನ್ಹೋಗಿ ಸಿಗದತ್ತಿ| ಬಾಲರು
ಹರಿಯಂದೇ ಗಿಂದೊನೆನದ್ಹತ್ತಿ| ಬಾಲರು
ದೇವರ ಕಣಲಿಕೆ ನೆಡುದಾರು
ತಿರುಪತಿಗೋಗ್ವರು ತಿರುಗಿ ನೋಡಲು ಬಾರಾ
ತಿರುಪತಿಲುಂಟೆ ಗುರುಗುಂಜಿ,| ಮಟ್ಟಾನತ್ತೇ
ಹರಿಯಂದೇ ಗಿಯಾ ನೆಗದತ್ತಿ| ಬಾಲರು
ಒಡಯನ ನೋಡಲಕೆ ನಡದಾರು
ಚಿನ್ನಾ ಅಳವದೆ ಕೊಳಗ ಹೊನ್ನಾ ಅಳವರೆ ಕೊಳಗ
ಚಿನ್ನಾದಾಕೊಳಗ ತಲದಿಂಬು| ಗೋವಿಂದರಾಯ
ಚಿನ್ನ ಬಲೀಲಂದೆ ಬರ‍್ದಾನೆ
ಅಣ್ಣಾಗದಾವೆತ್ತು ತಮ್ಮಗೇರಾವೆತ್ತು
ಆತಾ ಗಿರಿಯಪ್ಪಗೆ ಹಲವೆತ್ತು| ಕೂಡಿಕಂಡಿ
ಹೂಡಿ ಬಿತ್ತರಿಯಾ ಚೊಳಚೀಯಾ|
ಹೋದಾ ಹರಿಗೋಳಾ ಕೊರಳೀಗೆ| ದರಸೀ ಕಂಡಿ
ಹರಿಯಂದೇ ಗಿರಿಯಾ ಇಳದರಿಯೇ
ಅಟ್ಟು ಅಡಗೀಯ ಕುಟ್ಟೀನಾಮಾಮಾಡಿ
ಹೋದಹರಿಗಳ ನೊಸಲೀಗೆ, ದರಸಿಗಂಡಿ
ಹರಿಯಂದೇ ಗಿರಿಯ ಇಳವರಿಯೇ|ದಾರೆ| ಬಾಲರು
ಹಿಂದಕೆ ತಿರಗಿ ಬರುವರು
ದಂಡೂ ಬಂತಂದಿ ಅಚಿಜಬೇಡ ತಾಯವ್ವ
ದಂದಲ್ಲಾ ನಿನ್ನ ಮಗದೀರು| ತಿರುಪತಿಯ
ತೀರತವಾ ಮಿಂದಿ ತಿರಗಾರೆ
ದಂಡೀಗೋರಾಣ ದಂಡೂಂಡು ಬಾಡಾದೆ
ಅಂಗಾಲಿಗೆ ಮುಳ್ಳು ಸುರಿಯಾದೆ| ಬಂದಾರೆ
ದಂಡೀಗಾರತಿಯ ಬೆಳಗಾವೊ
ಯಾತ್ರೀಗೋದರು ದಾತರಗೆ ಬರುವಾರು
ಜೋತಿತುಂಬೆಣ್ಣೆ ಎರದಿರಿಸಿ| ಈ ಮಲ್ಲಿ
ಯಾತ್ರಿಗೋದರೆ ಬರುವರು| ತಂಗದಿರು
ಕಾಲಗ್ಗೆ ನೀರನ್ನು ಕೊಡುವರು
ಕಾಲಗ್ಗೆ ನೀರನ್ನು ಕೊಡುವರು\ಕೊಟ್ಟಿ ತಂಗದಿರು
ದಂಡೀಗಾರತಿಯ ಬೆಳಗಾರೆ| ಬಾಲರು
ಮಾಳೂಗಿ ಒಳಗೆ ನೆಡದಾರೆ.
ದೇವರಿಗೆ ಹೋದವರು ಬರುವತನಕ ಮನೆಯಲ್ಲಿ ಈ ಹಾಡನ್ನು ಹೇಳುತ್ತಿರುತ್ತಾರೆ.
ದೇವರಿಗೆ ಹೋದವರು, ಯಾತ್ರೆಗೆ ಹೋದವರು ಮೀನು ತಿನ್ನಬಾರದು, ಹೆಂಡತಿ ಮಕ್ಕಳನ್ನು ಬಿಟ್ಟು ಹೋಗಬಾರದು. ಎಂಬ ಕಟ್ಟಳೆಗಳನ್ನು ಪಾಲಿಸುತ್ತಾರೆ. ದೇವರಿಗೆ ಹೋದವರು ಬರುವವರೆಗೆ ತುಳಸಿಗೆ ಹೂ ಹಾಕುತ್ತಿದ್ದು, ಅದು ಬೇಗ ಬಾಡಿದರೆ ದೇವರಿಗೆ ಹೋದವರಿಗೆ ಕಾಯಿಲೆಯಾಗಿರಬಹುದೆಂದು ಆತಂಕಗೊಳ್ಳುತ್ತಾರೆ.
ದೋಣಿ ಹಾಡುಗಳು:
ಹೊನ್ನಾವರ ತಾಲೂಕಿನ ಗಾಮೊಕ್ಕಲ ಸಮುದಾಯವು ನೆಲೆಸಿರುವ ಹೆಚ್ಚಿನ ಪ್ರದೇಶಗಳು ಕುರುವೆಗಳಾಗಿವೆ. ಇತ್ತೀಚೆಗೆ ಕೆಲವು ಕರುವೆಗಳಿಗೆ ಸಂಕಗಳನ್ನು ಕಟ್ಟಲಾಗಿದೆ. ಮಾವಿನ ಕುರ್ವೆಗೆ ಗೇರುಸೊಪ್ಪು ರಸ್ತೆಯಿಂದ ಬರಲು ಅನುಕೂಲವಾಗುವಂತೆ ಸಂಕವನ್ನು ಕಟ್ಟಲಾಗಿದೆ. ಇದು ಹೊನ್ನಾವರದಿಂದ ಬಹುದೂರದ ರಸ್ತೆಯಾಗಿದೆ. ಆದರೆ ಹೊನ್ನಾವರದಿಂದ ಬಕಾಸಿತಾರಿಯನ್ನು ದೋಣಿಯ ಮೂಲಕ ದಾಟಿ ಮಾವಿನ ಕುರ್ವೆಯನ್ನು ಮುಟ್ಟುವುದು ಹೆಚ್ಚು ಸಮೀಪದ ರಸ್ತೆಯಾಗಿದ್ದು, ಹೆಚ್ಚು ಆಹ್ಲಾದಕರವೂ ಆಗಿದೆ. ಬಹು ಹಿಂದಿನಿಂದ ದೋಣಿಯೇ ಈ ಕುರ್ವೆಗಳಿಗೆ ಸಂಪರ್ಕ ಸಾಧನವಾಗಿತ್ತು. ಈಗಲೂ ಅನೇಕ ಕಡೆ ದೋಣಿಯು ಮಾತ್ರ ಸಂಪರ್ಕ ಸಾಧನವಾಗಿರುವ ಪ್ರದೇಶಗಳು ಇವರ ನೆಲೆಗಳಾಗಿವೆ. ಆದ್ದರಿಂದ ದೋಣಿಯ ಪ್ರವಾಸವನ್ನೂ ಕುರಿತು ಹಾಡುಗಳು ಇವರ ಜನಪದ ಜೀವನದ ಒಂದು ಭಾಗವಾಗಿದೆ.
ಹೆಂಗಸರು ತಮ್ಮ ನೆಲೆಯಿಂದ ದೋಣಿಯ ಮೂಲಕ ಆಚೆ ಊರಿಗೆ ಹೋಗಿ ಕೂಲಿ-ನಾಲಿ ಮಾಡುತ್ತಾರೆ. ನಗರಕ್ಕೆ ಹೋಗಿ ಕರಕುಶಲ ವಸ್ತುಗಳನ್ನು ಮಾರಾಟ ಮಾಡಿ ತಮಗೆ ಬೇಕಾದ ಸಾಮಾನುಗಳನ್ನು ಕೊಂಡು ತರುತ್ತಾರೆ. ಇವರು ಸಂಜೆ ತಮ್ಮ ಮನೆಯನ್ನು ಸೇರುವ ಸಂದರ್ಭವೂ ಕಾತರತೆಯಿಂದ ಕೂಡಿರುತ್ತದೆ. ಮನೆಯಲ್ಲಿ ತಮ್ಮನ್ನು ಕಾಯುತ್ತಿರುವ ಮಕ್ಕಳು, ಅಶಕ್ತ ಹಿರಿಯರು, ಮನೆಗೆಲಸ ಇವರನ್ನು ಬೇಗ ಮನೆಮುಟ್ಟುವಂತೆ ಪ್ರೇರಿಸುತ್ತದೆ. ಇದು ಹಾಡಿನಲ್ಲಿ ವ್ಯಕ್ತವಾಗುತ್ತದೆ.
ಹಾಡುಗಾರ್ತಿಯರು ತಮ್ಮ ಹಾಗೂ ತಾರೀಕೂಸ (ದೋಣಿ ನಡೆಸುವವ) ನ ನಡುವೆ ನಡೆದಂತೆ ಊಹಿಸಿ ಹಾಡುತ್ತಾರೆ.
“ಸಂಪಿಗೆ ಹೂಂಗ್ಮುಡದಿ ನೆಂಪಿಲ್ಲದೆ ನಾವ್ ಬಂದೊ
ನೆಂಪಿಲ್ಲದೆ ಹಾದೊ ನೆಡುಹೊಳಿಯಾ| ತಾರಿಕೂಸಾ
ಉಂಗೀಲ ಕೊಡ್ತೆ ನೆಲೆ ಹೇಳೊ
ಉಂಗೀಲಾ ತನಗುಂಟು ಬಂಗಾರ ತನಗುಂಟು
ಮಂಗಲಕೆ ನೆರೆದ ಕೊಮರೀಯ| ಕೊಡ್ತೇನಂದ್ರೆ
ಉಂಬೊಟ್ಟು ನೆಲಿಯಾ ತೆಳದ್ದೇಳ್ವೆ
ಜಲ್ಲಿನಲ್ ತೆಗಿಯೋ ಹುಟ್ಟಿನಲಿ ಬಲಗೀಸೋ
ಜೊತೆಯಲಿ ನಮ್ಮಾ ಕಳಗೀಸೋ| ಮೊಳ್ಕೊಡಾ
ತೋಪಿನಲಿ ನಮ್ಮ ಅರಮನೆ| ಮಾಳೂಗಿಲಿರುವಾ
ಬಾಲರಿನ್ನೆಟ್ಟು ಮರಗ್ವರು
ದೂರದ ಊರಿಗೆ ದೋಣಿಯು ಹೊರಟಿದೆ. ಕಡಗ ಧರಿಸಿದವರು (ಗಂಡಸರು) ದೋಣಿಯಲ್ಲಿದ್ದಾರೆ. ಆ ಸಂದರ್ಭದಲ್ಲಿ ಹೆಂಗಸರ ಕಳವಳದ ಹಾರೈಕೆ ಹೀಗಿದೆ.
ಕಡಗದ ಕಯ್ನೋರು ತುಂಬಿದೋಣಿ ಹತ್ತಿ
ಹಾಯಾದೇ ದೋಣಿ ಹಳಕಡೆ| ತಳನೋರಾ
ಸತ್ಯದಿಂದ ದೋಣಿ ತೆರೆತಾಡೇ
ಬಾಳೀ ಕಾಯ್ನಂತೆ ಬಾಗಿಬಂದಾ ಹೊಳಿಯೇ
ಈ ನಾಡ ಹೊಳಿಯೇ ಇಪರೀತಾ| ತಳನೋರಾ
ಸತ್ಯದಿಂದೋಣಿ ತೆರತಾಡ
ಹಣಡಕಿ ಕೊನಿಯಾ ಎಣಿಸಿ ಮಚವಿ ತುಂಬಿ
ಬಣ್ಣದ ಹಾಯಾ ಹಸರಿಸಿ| ಆ ಹಡಗು
ಹೋದಾವೇ ಹೊನ್ನಾರದ ಹೊಳೆತಂಕ| ಆಮಚವಿ
ಮುತ್ರಾ ಆಧರಿಸಿ ಬರುತ್ತದೆ.
ಒಂದ್ಹಡಗು ಎಯಡ್ಹಡಗು ಎಂಬಯ್‌ನೂರ‍್ಹಡಗು
ನಂಗಾಲಿಕ್ಕಿದವೇ ಅಳವೀಲಿ| ಅಮ್ಮನೋರಾ
ಬಂಗಾರದ ಹಡಗು ಜತನಾವೇ
ಹಡಗು ಹಾಯಲಿ ಜವರು ಕಯ್ಯನೆ ಮುಗದಿ
ಹಡಗೀ ನೊಡಿಯಾಗೆ| ಮುಗುಳ್ನಗ್ಗೆ| ಏನಂದಿ
ಹಡಗು ನಮ್ಮೂರಿಗೆ ಬತ್ತದೆ
ಹಾಡುಗಳನ್ನು ವಿಸ್ತರಿಸುವ ಬಗೆ ಸುಲಭವಾದದ್ದು. ಇಲ್ಲಿಯ ಕೆಲವು ಶಬ್ದಗಳನ್ನು ಮಾತ್ರ ಬದಲಿಸಿ ಮತ್ತೊಮ್ಮೆ ಹಾಡುವ ಮೂಲಕ ಹಾಡುಗಳನ್ನು ಮತ್ತೆ ಮತ್ತೆ ಹೇಳುತ್ತಾ ಹಾಡುಗಳ ಸಂಖ್ಯೆಯನ್ನು ಹೆಚ್ಚು ಮಾಡುತ್ತಾರೆ. ಉದಾ: ಈ ಮೇಲಿನ ಕೊನೆಯ ಹಾಡನ್ನು ಎತ್ತಿಕೊಳ್ಳೋಣ. ಇಲ್ಲಿ “ಹಣ್ಣಡಕಿ” ಇದ್ದಲ್ಲಿ ತೆಂಗಿನಾ ಎಂದೂ “ಬಣ್ಣದ” ಇದ್ದಲ್ಲಿ ಚಿನ್ನದ ಎಂದೂ ಹೊನ್ನಾವರದ ಇದ್ದಲ್ಲಿ ಮಂಗಳೂರಾ ಎಂದೂ “ಮುತ್ತಾ” ಇದ್ದಲ್ಲಿ “ಹೊನ್ನಾ” ಅಥವಾ “ಹೂಂಗಾ” ಎಂದೂ ಬದಲಿಸಿಕೊಂಡು ಉಳಿದ ಶಬ್ದಗಳನ್ನು ಬದಲಿಸದೇ ಇನ್ನೊಮ್ಮೆ ಹಾಡುತ್ತಾರೆ. ಈ ಪ್ರಕ್ರಿಯೆ ದೋಣಿಯ ಹಾಡುಗಳಲಷ್ಟೇ ಅಲ್ಲ ಆಚರಣೆಯ ಹಾಡುಗಳಲ್ಲಿಯೂ ಕೂಡ ಕಂಡುಬರುತ್ತದೆ. ತ್ರಿಪದಿಯ ಎರಡನೆಯ ಸಾಲನ್ನು ಮಗುಚಿ ಹೇಳುವುದು ವಿಸ್ತರಣೆ ಇನ್ನೊಂದು ಬಗೆಯಾಗಿದೆ.
ಒಗಟುಗಳು:
೧) ಅಗಟಗಾರ‍್ಕಣ್ಣು ಮುಗಟಗ್ಮೂರ‍್ಕಣ್ಣು ಕೆಂದಪ್ಪರಾಯಗೆ ಒಂದೇ ಕಣ್ಣ-(ಅಡಿಕೆ
೨) ಕಾನಾಗೆ ಹತ್ತಡಕೀ ಕಂಡೆ, ನೀರಾಗೆ ತಟ್‌ಮಡಕಿ ಕಂಡೆ, ಕಾಲಿಲ್ಲಾದಕ್ಕನ ಬರೂ ಕಂಡೆ-(ಕೊಳಲು, ತೆಂಗಿನ ಕಾಯಿ, ದೋಣಿ)
೩) ಮರಮರ ಮದಡಿ, ಕಿರಿಬೆರಳು ಹೊಡದಿ, ದೊರೆಗಳು ತಿಂದಿ ಹೊಗಳ್ತ್ರು (ಸಾಂಫಿ)
೪) ಬತ್ ಮರ‍್ನಮೆನೆ ಬಸ್ವಾ ಇಟ್ಲಾ ಹಾಕ್ತದೆ-(ಕೊಡ್ಲಿ)
೫) ಅರ‍್ಲಾಗೆ ಹುಟ್ಟಿ ಕೊರ‍್ಲಾಗೆ ಬೆಳ್ದಿ ಪುರ್ಲಹಕ್ಕಿ ಪುಕ್ಕಾ ಕೊಯ್ದಿ ರಾಯರ‍್ ಬಂದಿ ತೇರ‍್ಕಟ್ಟಿ-(ಗದ್ದೆಯ ಗೊದ್ನೆ)
೬) ಅರ್ಕಟ್ಟು ಮಕ್ಕಿಟ್ಟು ಮರಕೆ ಮುವತ್ತಾರ‍್ಕಟ್ಟು ಅರ್ತಾ ಹೇಳ್ವವರಿಗೆ ಸಬಾಸ್‌ಕಟ್ಟು ಅತಾ ಹೇಳದ್‌ಓಗಿದ್ದವರಿಗೆ ಮೆಟ್ನಪೆಟ್ಟು-(ತೇರು)
೭) ಒಯ್ಯ ಒಯ್ಯನೆ ಬಂದಾ, ಒಯ್ಯಾರ ತಂದಾ, ಕಾಲಿಲ್ಲ ಕೈಮುಂಡ ಹೀಗಲೇರಿಕಂಡಾ ಕೈಕಳಚಿಬಿದ್ದರೆ ತಾ ಮಡಗಿಕಂಡ-(ಪಲಕಾ)
೮) ಅಂಗಾನುಂಗಿದಕ್ಕಿ ನುಂಗೀತು ಆತನ ಅಂಗಾಲು ಹೆರಗೆ ತಲೆ ಹೆರಗಿ- (ಅಂಗಿ)
ಒಗಟುಗಳನ್ನು ಮಕ್ಕಳಿಗಾಗಿ ಹೆಂಗಸರು ಗಂಡಸರು ಹೇಳಿಕೊಡುತ್ತಾರೆ. ಮಳೆಗಾಲದಲ್ಲಿ ಸವಡಿದ್ದಾಗ ಅಥವಾ ರಾತ್ರಿಯೆಲ್ಲ ಒಗಟು ಹೇಳುವ ಕಾರ್ಯಕ್ರಮ ನಡೆಯುತ್ತದೆ. ಆಧುನಿಕ ಮಕ್ಕಳಿಗೆ ಒಗಟುಗಳ ಹಂಗಿಲ್ಲ. ಕೇರಿಯಲ್ಲಿ ಟಿ.ವಿಗಳು ಬಂದಿವೆ. ಮಕ್ಕಳಿಗೆ ಜ್ಞಾನ-ರಂಜನೆ ಹಂಚಲು ಟಿ.ವಿ. ಗಳು ಸದಾಸಿದ್ಧವಾಗಿವೆ! ಮಹಿಳಾ ಸಂಸ್ಕೃತಿಯ ಪ್ರಸಾರಕ್ಕೆ, ಉಳಿವಿಗೆ ಆಧುನಿಕತೆ ಅಡ್ಡಗಾಲು ಹಾಕಿಬಿಟ್ಟಿದೆ.
ಸಮಾರೋಪ:
ಹಳೆಯ ತಲೆಮಾರಿನ ಬೆರಳಣಿಕೆಯ ಕೆಲವು ಮಹಿಳೆಯರನ್ನು ಬಿಟ್ಟರೆ ಇತರ ಗಾಮೊಕ್ಕಲ ಮಹಿಳೆಯರು ಆಧುನಿಕ ಜೀವನದತ್ತ ಹೊರಳುತ್ತಿದ್ದಾರೆ. ಇವರ ವೇಷ-ಭೂಷಣಗಳು ಸ್ಥಳೀಯ ಇತರ ಅನೇಕ ಜಾತಿ “ನಾಗರಿಕ” ಮಹಿಳೆಯರು ಅನುಸರಿಸುವ ರೀತಿಯಲ್ಲಿ ಬದಲಾಗಿದೆಯಾದ್ದರಿಂದ ವೇಷ-ಭೂಷಣ, ಭಾಷೆ ಇತ್ಯಾದಿ ಯಾವ ನೆಲೆಯಲ್ಲಿಯೂ ಇವರು ವಿಶಷ್ಟರಾಗಿ ಕಾಣುವುದಿಲ್ಲ.
ಸ್ಥಳೀಯ ಪಂಚಾಯತ ಆಡಳಿತ ವ್ಯವಸ್ಥೆಯಲ್ಲಿ ಇವರು ಪಾಲ್ಗೊಳ್ಳುತ್ತಿದ್ದಾರೆ. ಕೇರಿಕೇರಿಗಳಲ್ಲಿ ಸ್ವಸಹಾಯ ಸಂಘಗಳು ತಲೆಯೆತ್ತಿದ್ದು ಮನೆಮನೆಗಳಲ್ಲಿ ಸ್ವಸಹಾಯ ಸಂಘದ ಸದಸ್ಯೆಯರಿದ್ದಾರೆ. ಆರ್ಥಿಕ ಸಬಲತೆ ಅವರನ್ನು ಸ್ವತಂತ್ರರೂ ಸಾಮಾನ್ಯರೂ ಆಗಿಸಿದೆ.
ಅನತಿ ದೂರದಲ್ಲಿ ಶಾಲೆ-ಕಾಲೇಜುಗಳಿಂದ ಶಿಕ್ಷಣವು ಸುಲಭವಾಗಿದೆ. ಹೊಸಪೀಳಿಗೆಯಲ್ಲಿ ಅನಕ್ಷರಸ್ಥರು ಕಂಡು ಬರುತ್ತಿರಲ್ಲವಾದರೂ ಪ್ರಾಥಮಿಕ ಶಿಕ್ಷಣದ ಕೊನೆಯಲ್ಲಿ ಶಾಲೆಬಿಟ್ಟು ಮನೆಗೆಲಸದಲ್ಲಿ ಸಹಾಯಕರಾಗಿ ನಿಲ್ಲುವವರೇ ಹೆಚ್ಚು. ಕೆಲವರು ಎಸ್.ಎಸ್.ಎಲ್.ಸಿ. ಮುಗಿಸಿದ್ದಾರೆ. ಪಿ.ಯು.ಸಿ. ಮುಗಿಸಿದವರು, ಪದವೀಧರರು ಅತ್ಯಂತ ಕಡಿಮೆ, ಖರ್ವಾದ ಒಬ್ಬ ಹುಡುಗಿಯು ಪದವಿಶಿಕ್ಷಣ ಪಡೆಯುತ್ತಿದ್ದಾಳೆ. ಗಂಡಸರು ತಾಲೂಕ ಪಂಚಾಯತ ಅಧ್ಯಕ್ಷರಾಗಿದ್ದಾರೆ. ಆದರೆ ಇಂತಹ ಉನ್ನತ ಸ್ಥಾನವಿನ್ನೂ ಮಹಿಳೆಯರ ಪಾಲಿಗೆ ಬಂದಿಲ್ಲ. ಆದರೆ ಬರುವ ಸಾಧ್ಯತೆಗಳಿವೆ.
ಗಾಮೊಕ್ಕಲು ಮಹಿಳಾ ಸಂಸ್ಕೃತಿ
ಮದುಮಕ್ಕಳ ಸಿಂಗಾರ:
ಮದುಮಗ ಮದುಮಗಳನ್ನು ಅವರವರ ಮನೆಯಲ್ಲಿ ಸಿಂಗರಿಸಲಾಗುತ್ತದೆ. ಮದುಮಗನ ಅಕ್ಕನ ಗಂಡ ಭಾವ ಈ ಕಾರ್ಯದಲ್ಲಿ ಹೆಚ್ಚು ಭಾಗವಹಿಸುತ್ತಾಣೆ. ಮದುಮಗನಿಗೆ ಹೆಚ್ಚಿಗೆ ಆಕಾರದಲ್ಲಿ ತಗಡೆ ಕಟ್ಟಿ ಬಾಸಿಂಗ ಕಟ್ಟಲಾಗುತ್ತದೆ. ಧೋತರ ಪೈರಣಗಳನ್ನು ಆತ ಧರಿಸುತ್ತಾನೆ. ಸೊಂಟಕ್ಕೆ ಬಾಕು(ಆಯುಧ) ಸಿಕ್ಕಿಸುತ್ತಾರೆ. ಕೊರಳಿಗೆ ಚಾವಲ ಸರ ತೊಡಿಸುತ್ತಾರೆ. ಮದುಮಗಳಿಗೆ ಅವಳ ಅತ್ತಿಗೆ ತೊಂಡಿಲ ಕಟ್ಟುತ್ತಾಳೆ. ಮಲ್ಲಿಗೆ ಹೂ ಸಿಂಗಾರ, ಹೂಗಳನ್ನು ಮುಡಿಸಲಾಗುತ್ತದೆ.
ಉಡುಗೊರೆ: ಎರಡೂ ಮನೆಗಳಲ್ಲಿ ಉಡುಗೊರೆ ಕಾರ್ಯಕ್ರಮ ನಡೆಯುತ್ತದೆ. ಅಜ್ಜಿಗೆ ಅತ್ತೆಯರಿಗೆ ಅಣ್ಣತಮ್ಮಂದಿರಿಗೆ ಅವರ ಹೆಂಡಂದಿರಿಗೆ ಇತರ ಸಮೀಪದ ಸಂಬಂಧಿರಿಗೆ ಮದುಮಕ್ಕಳ ಕೈಮುಟ್ಟಿಸಿ ಉಡುಗೊರೆ ನೀಡಲಾಗುತ್ತದೆ.
ಮದುಮಗಳು ತನ್ನ ಅಪ್ಪ ನೀಡಿದ “ಉಡುದಾರಿ” ಸೀರೆಯನ್ನು ಉಡುತ್ತಾಳೆ. ಸೀರೆಯುಟ್ಟು ಹಸಗರ ಗೋಡೆಯ ಬಳಿ ಕುಳಿತುಕೊಂಡಾಗ ಇವಳಿಗೆ ಊಟ ನೀಡುತ್ತಾರೆ. ಸಿಂಗಾರಗೊಂಡ ಮದುಮಗನಿಗೆ ಅವನ ಮನೆಯಲ್ಲಿ ಊಟ ನೀಡಲಾಗುತ್ತದೆ. ಹಿಂದೆ ಗೋಧೂಳಿ ಮುಹೂರ್ತದಲ್ಲಿ ಮದುವೆಯಾಗುತ್ತಿದ್ದ ಕಾರಣ ಮಧ್ಯಾಹ್ನ ಮದುಮಕ್ಕಳಿಗೆ ಊಟವನ್ನು ನೀಡುವ ಪದ್ಧತಿಯಿತ್ತು. ಆದರೆ ಈ ದಿನಗಳಲ್ಲಿ ಮಧ್ಯಾಹ್ನವೇ ಮದುವೆ ಕಾರ್ಯಕ್ರಮ ದೇವಸ್ಥಾನ ಅಥವಾ ಕಲ್ಯಾಣಮಂಟದಲ್ಲಿ ನಡೆಯುತ್ತದೆಯಾದ್ದರಿಂದ ಈ ಮಧ್ಯಾಹ್ನದ ಊಟದ ಪದ್ಧತಿಯಿಲ್ಲ. ಕಳಸ ತಯಾರಿ ಮಾಡಿಕೊಂಡು ಮದುಮಕ್ಕಳಿಬ್ಬರೂ ಮದುವೆನಡೆಯುವ ಸ್ಥಳಕ್ಕೆ ದಿಬ್ಬಣಸಮೇತ ನಡೆಯುತ್ತಾರೆ.
ಕಳಸ ತಯಾರಿ: ಮದುಮಕ್ಕಳ ಜೊತೆ ಮುಂಡಾಗಿ ಕಳಸವಿರಬೇಕು. ಇದನ್ನು ಹಿಡಿದವರು ನಡೆಯಬೇಕೆಂಬುದು ಪದ್ಧತಿ. ಇದನ್ನು ತಳಿಗೆಯೆಂದೂ ಕರೆಯುತ್ತಾರೆ.
ಒಂದುಹರಿವಾಣದಲ್ಲಿ ಕುಡಿಬಾಳೆಲೆ ಇಟ್ಟು ಅದರಲ್ಲಿ ಅರ್ಧದಷ್ಟು ಬೆಣ್ತಕ್ಕಿಯನ್ನು ತುಂಬಿ ಅದರ ಮೇಲೆ ಕಂಚಿನ ಗಿಂಡಿಯನ್ನಿಟ್ಟು ಈ ಗಿಂಡಿಯಲ್ಲಿ ತಾವಿನ ಕುಡಿ ತಮಕೆಯನ್ನು ಸಿಕ್ಕಿಸಿ ತುಯಕೆಯ ಮೇಲೆ ಜುಟ್ಟವಿರುವ ತೆಂಗಿನಕಾಯಿಯನ್ನಿಡುತ್ತಾರೆ. ಹರಿವಾಣದಲ್ಲಿರುವ ಅಕ್ಕಿಯ ಮೇಲೆ ವೀಳ್ಯದ ತಟ್ಟಿಯನ್ನಿಡುತ್ತಾರೆ. (ಎರಡು ವೀಳ್ಯದೆಲೆ ಒಂದು ಅಡಿಕೆ ಕೂಡಿದಾಗ ಅದನ್ನು ವಿಳ್ಯದ ಪಟ್ಟಿಯೆನ್ನಲಾಗುತ್ತದೆ) ಮೂರು ಬಾಳೆಕಾಯಿ, ಎರಡು ತೊಂಡೆಕಾಯಿ ಹೀಗೆ ಐದು ಫಲದ ವಸ್ತುಗಳನ್ನು ಅಕ್ಕಿ ತುಂಬಿದ ಈ ಹರಿವಾಣದಲ್ಲಿಡಲಾಗುತ್ತದೆ. ಇಲ್ಲಿ ಈ ಪುಟ್ಟ ಕನ್ನಡಿ ಹಣಿಗೆ ಕುಂಕುಮದ ಕರಡಿಗೆ ಹಾಗೂ ದೀಪ ಉರಿಯುತ್ತಿರುವ ಒಂದು ಹಣತಿಗೆಯನ್ನು ಇಡಲಾಗುತ್ತದೆ.
ತಳಿಗೆ ಅಕ್ಕ: ಈ ತಳಿಗೆ (ಕಳಸ)ಯನ್ನು ಹಿಡಿಯುವ ಅಧಿಕಾರ ಮದುಮಕ್ಕಳ ಸೋದರ ಸಂಬಂಧಿ ಮಹಿಳೆಗಿರುತ್ತದೆ. ಮದುಮಕ್ಕಳ ಸೋದರಿಯಲ್ಲಿ ಹಿರಿಯಳು ಅಥವಾ ಮದುಮಗನ ತಂದೆಯ ಸೋದರಿಯಲ್ಲಿ ಹಿರಿಯಳು ತಳಿಗೆಯನ್ನು ಹಿಡಿಯುವ ಅಧಿಕಾರವನ್ನು ಹೊಂದಿರುತ್ತಾಳೆ.
ಕಳಸವನ್ನು ತಳಿಗೆ ಅಕ್ಕನಿಗೆ
ಒಪ್ಪಿಸುವ ಅಧಿಕಾರವು ಮದುಮಕ್ಕಳ ತಾಯಿಯರ
ತಾಯಿ ತನಮಗಳ ಒಡನೆ ನಿಲ್ಲಿಸಿಕಂಡಿ
ಕಳಸ ಕೈಯೆತ್ತಿ ಕೊಡವಾಳೆ| ವನಂದಿ
ಕಳಶದ ದೀಪಾ ಜತನಾವೇ
ತಾಯಿಯ ಈಹಕ್ಕನ್ನು ಇತ್ತೀಚೆಗೆ ಪುರೋಹಿತರು ಕಸಿದುಕೊಂಡಿದ್ದಾರೆ.
ದಿಬ್ಬಣ ಬರುವುದು: ಗಂಡಿನ ದಿಬ್ಬಣವು ಹೆಣ್ಣಿನ ಊರಿನ ಸಮೀಪ ಬಂದಾಗ ಹೆಣ್ಣಿನ ಕಡೆಯವರು ಹೋಗಿ ಅವರನ್ನು ಬರಮಾಡಿಕೊಳ್ಳುತ್ತಾರೆ.
ದಿಬ್ಬಣವು ಗದ್ದೆಯ ಬಯಲಿನಲ್ಲಿ ಕುಳಿತಿರುವಾಗ ಹೆಣ್ಣಿನ ಮನೆಯವರು ಮದುಮಗನಿಗೆ ಖುರ್ಚಿ ಹಾಗೂ ದಿಬ್ಬಣದವರಿಗೆ ಹಸೆಗಳನ್ನು ನೀಡುತ್ತಾರೆ. ಗಂಡಿನವರ ಕಡೆಯ ಐದು ಜನ ಮಹಿಳೆಯರು ಐದು ಹರಿವಾಣದಲ್ಲಿ ಐದೈದು ವೀಳ್ಯವನ್ನಿಟ್ಟುಕೊಂಡು ಹೆಣ್ಣಿನ ಮನೆಯನ್ನು ಪ್ರವೇಶಿಸುತ್ತಾರೆ. ಒಳಬಂದು ಹೆಣ್ಣಿನವರು ತೆಗೆದಿಟ್ಟಿರುವ ಐದು ಹರಿವಾಣಗಳನ್ನು ಅದಲು-ಬದಲು ಮಾಡಿಕೊಳ್ಳುತ್ತಾರೆ.
ಬಳಿಕೇಳುವುದು: ಹಸಗರದ ಬಳಿ ಹೆಣ್ಣಿನ ಕಡೆಯವರು ಗಂಡಿನ ಬಳಿಯಾವುದು ಎಂದು ಕೇಳುತ್ತಾರೆ. ಈ ಕೆಲಸವನ್ನು ಗಂಡಸರು ನಡೆಸಿಕೊಡುತ್ತಾರೆ. ವಧು ಮತ್ತು ವರನ ಬಳಿ ಬೇರೆಯಾಗಿದ್ದು, ಅದು ಹೊಂದಿಕೆಯಾಗುತ್ತದೆಯೆಂದು ತಿಳಿದಾಗ ಹೆಣ್ಣಿನವರು ಗಂಡಿನ ದಿಬ್ಬಣವು ಒಳಗೆ ಬರುವುದಕ್ಕೆ ಅನುಮತಿ ನೀಡುತ್ತಾನೆ. ಆಗ ವಾಲಗಸಮೇತ ದಿಬ್ಬಣವು ಒಳಗೆ ಬರುತ್ತದೆ.
ಅಳಿಯನ್ನು ಕರೆತರುವುದು: ಅತ್ತೆಯು ಅಳಿಯನಿಗೆ ಆರತಿ ಎತ್ತುತ್ತಾಳೆ. ಮಾವನು ಎಡಗೈಯಲ್ಲಿ ದೀಪ ಹಿಡಿದು ಬಲಕೈಯಲ್ಲಿ ವೀಳ್ಯ ಸಿಂಗಾರ, ಹೂವನ್ನಿಟ್ಟುಕೊಂಡು ಅಳಿಯನ ಬಲಗೈ ಹಿಡಿದು ಮಂಟಪಕ್ಕೆ ಕರೆತಂದು ಕೂಡ್ರಿಸುತ್ತಾನೆ. ತಳಗಿ ತಂದವಳ ಜೊತೆ ನಾಲ್ಕಾರು ಹೆಂಗಸರು ಹೆಣ್ಣಿನ ಬಳಿಗೆ ಹೋಗುತ್ತಾರೆ. ಉಳಿದವರು ಚಪ್ಪರದಲ್ಲಿ ಕುಳಿತುಕೊಳ್ಳುತ್ತಾರೆ. ಎದ್ದು ಕುಳಿತುಕೊಳ್ಳು ತಿಳಿಸಲಾಗುತ್ತದೆ. ಗಂಡಿನ ಕಡೆಯವರು ಹೆಂಗಸರು ಒಳಗೆ ಬಂದಾಗ ಹೆಣ್ಣನ್ನು ಒಮ್ಮೆ ಹೆಣ್ಣಿನ ಕಡೆಯವರು ತಂದ ಹೂ, ಸೀರೆ, ಚಿನ್ನವನ್ನು ತೆಗೆದಿಡಲು ತಾಯಿ ಒಂದು ಹರಿವಾಣವನ್ನು ನೀಡುತ್ತಾಳೆ.
ಹೆಣ್ಣಿನ ಸಿಂಗಾರ: ಹೆಣ್ಣಿಗೆ ಗಂಡಿನವರು ತಂದ ಅಲಂಕಾರವನ್ನು ತೊಡಿಸಲಾಗುತ್ತದೆ. ಮದುಮಗನ ಅಕ್ಕ ಹೂ, ಚಿನ್ನಾದಿಗಳನ್ನು ಮದುಮಗನ ಕೈಮುಟ್ಟಿಸಿ ತಂದು ತೊಡಿಸುತ್ತಾರೆ.
ಹೆಣ್ಣನ್ನು ಹೊರತರುವುದು: ಧಾರೆಯ ಸಂದರ್ಭದಲ್ಲಿ ಅಜ್ಜಿ ಮನೆಯ ಮಾವನು ಹೆಣ್ಣನ್ನು ಹೆಗಲಿಗೇರಿಸಿ ಮಂಟಪಕ್ಕೆ ತರುವುದು ಹಳೆಯ ಪದ್ಧತಿ. ಈ ಇತ್ತೀತ್ತಲಾಗಿ ಅವಳನ್ನೇ ಮಾವನು ನಡೆಸಿಕೊಂಡು ಮಂಟಪಕ್ಕೆ ಕರೆತರುತ್ತಾನೆ.
ಮಾಲೆ ಹಾಕುವುದು: ಹಳೆಯ ಪದ್ಧತಿಯಂತೆ ಇಲ್ಲಿ ಮಂತ್ರ, ಘೋಷಗಳಿರುವುದಿಲ್ಲ. ಗಂಡ ಹೆಣ್ಣಿನ ಕೈಗೆ ಸಿಂಗಾರವನ್ನು ಕತ್ತರಿಸಿ ಬಾಳಪಟ್ಟಿಯ ಮಾಲೆಯನ್ನು ಕೊಡಲಾಗುತ್ತದೆ. ಹೆಂಗಸರು ಹಾಡುತ್ತಿರುತ್ತಾರೆ. ಹೆಣ್ಣು ಮೊದಲು ಗಂಡಿಗೆ ಮಾಲೆ ಹಾಕುತ್ತಾಳೆ.
ಧಾರೆ ಎರೆಯುವುದು: ಮದುಮಕ್ಕಳು ಮಂಟಪದಲ್ಲಿಕುಳಿರುತ್ತಾರೆ. ವರನ ಬೊಗಸೆಯಲ್ಲಿ ವಧುನಿನ ಬೊಗಸೆಯಿಟ್ಟು ಅದರಲ್ಲಿ ಅದರ ಮೇಲೆ, ಜುಟ್ಟವಿರುವ ತೆಂಗಿನಕಾಯಿ ಹಾಗೂ ಎರಡು ಬಾಳೆಹಣ್ಣುಗಳನ್ನಿಟ್ಟು ಕೆಳಗಡೆ ಹರಿವಾಣವನ್ನಿಡಲಾಗುತ್ತದೆ.
ಹೆಣ್ಣಿನ ಅಪ್ಪನು ತಲೆಗೆ ರುಮಾಲು ಸುತ್ತಿ ಕೊರಳಿಗೆ ಬಂಗಾರದ ಸರ, ಬೆಳ್ಳಿ ಚಾವಗೆ ಹಾಕಿಕೊಂಡು ಮಂಟಪಕ್ಕೆ ಬರುತ್ತಾನೆ. ಹೆಂಗಸರು ಗಿಂಡಿಯಲ್ಲಿ ಹಾಲನ್ನು ತುಂಬಿಡುತ್ತಾರೆ. ಇದನ್ನೂ ಹಿರಿಯರು ಎತ್ತಿ ಅಪ್ಪನ ತಲೆಯ ಮೇಲಿಡುತ್ತಾರೆ. ಧಾರೆ ಗಿಂಡಿಯನ್ನು ಹೊತ್ತು ತನ್ನ ಸುತ್ತ ಪ್ರದಕ್ಷಿಣೆಯನ್ನು ತಿರುಗಿ ಹಾಲನ್ನು ವಧುವರರ ಕೈಬೊಗಸೆಯಲ್ಲಿ ಹನಿಸುತ್ತಾನೆ. ಹೀಗೆ ಐದು ಬಾರಿ ಮಾಡಲಾಗುತ್ತದೆ. ಪ್ರತಿಬಾರಿ ನೆರೆದವರು ಜಯಘೋಷ ಮಾಡುತ್ತಾರೆ. ಹೆಂಗಸರು ಹಾಡುತ್ತಾರೆ.
ಕುಲಕೆ ತುಂಬಿ ಹೊಂದು ಚಲಕೆ ಚೊಳಚಿ ಕದದ
ಕೆಂದೀಯ ಕರದಿ ನೊರಿ ಹಾಲು| ಗಿಂಡೀ ತುಂಬಿ
ಸುತ್ತಣ ದೇವರಿಗೂ ಸರಣಂದಿ| ಅಪ್ಪಯ್ಯ
ಹೊತ್ತನಿಯೇ ಹೊನ್ನಾ ಮುಡಿಮನೆ| ಹೊತ್ತಿಕಂಡೆ
ದಾರಿಮಂಟಪಕೆ ಬರುವನೆ | ಹೆಣ್ಣೀನಪ್ಪ
ಜಯ್ಯೆಂದೇ ದಾರಿ ಎರದಾನೆ
ಮನೆಯಲ್ಲಿ ಧಾರೆ ಎರೆಯುವಾಗ ಹಾಲನ್ನೇ ಬಳಸಲಾಗುತ್ತಿತ್ತು. ಆದರೆ ಈಗಿನ ವಧುಗಳು ಮೈನೆರೆದಿರುವ ಕಾರಣ ನೀರಿನಲ್ಲಿ ಧಾರೆಯೆರೆಯಬಹುದೆಂದು ಭಟ್ಟರ ತರ್ಕವಾಗಿದೆ. ಆದ್ದರಿಂದ ಈಗಿನ ಧಾರೆಗಿಂಡಿಯಲ್ಲಿ ಹಾಲಿನ ಬದಲು ಭಟ್ಟರು ನೀರನ್ನು ತುಂಬಿ ಹೆಣ್ಣಿನ ಅಪ್ಪನ ತಲೆಯ ಮೇಲಿಡುತ್ತಾರೆ.
ಕರಿಮಣಿ ಕಟ್ಟುವುದು: ಧಾರೆಯೆರೆದ ಬಳಿಕ ತಳಗಿ ಅಕ್ಕ ಧಾರೆಮಣೆಯನ್ನೂಕರಿಮಣಿಸಹಿತ ಸುತ್ತಲಿನ ಹಿರಿಯರಿಗೆ ಕೈಮುಟ್ಟಿಸಿ ಮದುಮಗನ ಕೈಗೆ ಕೊಡುತ್ತಾಳೆ. ಹಾಡುಗಳು ಮೊಳಗುತ್ತವೆ.
ಹರಿಯೋ ಹರನೋರು ಸರನಿಟ್ಟಿಗೆಯ್ದಾರೆ
ಸರಿಯೋ ಪಾರ್ವತಿ ಸುರದಾಳೆ
ಸಿರಿಯೋ ಪಾರ್ವತಿ ಸುರದಾ ದಾರಿಮಣಿಯ
ತಿರವಂತಿ ಕಟಟಿದನೆ ಮಡದೀಗೆ
ಒಳ್ಳೊಳ್ಳ ಜೋಡಿ ವಜ್ರದ ಮಣಿಜೋಡಿ
ಬುದವಂತರ ಜೋಡಿನೆರ‍್ದದೆ
ಬುದವಂತರ ಜೋಡಿ ನೆರ‍್ದಲ್ಲಿ | ದಾರಿಮಣಿಯ
ತಿರವಂದಿ ಕಟ್ಟಿದರೆ ಮಡದೀಗೆ
ಅಕ್ಕ ಭಾವನ ಪಾದ ತೊಳೆಯುವುದು:
ಇದಾದ ಬಳಿಕ ಮಂಟಪದಲ್ಲಿ ಕುಳಿತಿರುವ ಮದುಮಕ್ಕಳ ಪಾದವನ್ನು ಹರಿವಾಣದಲ್ಲಿಟ್ಟು ಹೆಣ್ಣಿನ ಸೋದರನು ತೊಳೆಯುತ್ತಾನೆ. ಮೊದಲು ಭಾವನ ಪಾದವನ್ನೂ ಬಳಿಕ ಅಕ್ಕನ ಪಾದವನ್ನೂ ತೊಳೆಯುವುದು ಪದ್ಧತಿ.
ಉಡುಗೊರೆ: ಮದುಮಗನ ಕಡೆಯಿಂದ ಹೆಣ್ಣಿನವರಿಗೆ ಉಡುಗೊರೆ ನಡೆಯುತ್ತದೆ. ಪಾದ ತೊಳೆದವನಿಗೆ, ಅತ್ತೆ ಮಾವನಿಗೆ ಹೆಣ್ಣಿನ ಸೋದರತ್ತೆ, ಮಾವನಿಗೆ ಅಜ್ಜಿಗೆ ಹೆಣ್ಣಿನ ತಳಗಿ ಹಿಡಿದವಳಿಗೆ ಮದುಮಗನ ಕೈಮುಟ್ಟಿಸಿ ಉಡುಗೊರೆ ನೀಡಲಾಗುತ್ತದೆ. ಈ ಉಡುಗೊರೆಗಳನ್ನು ಮದುಮಗನ ಅಪ್ಪ ಉಡುಗೊರೆ ಕೊಳ್ಳುವ ವ್ಯಕ್ತಿಗಳ ಬಲಬದಿಯ ಹೆಗಲ ಮೇಲೆ ಹಾಕುವುದು ಉಡುಗೊರೆ ನೀಡುವ ಪದ್ಧತಿಯಾಗಿದೆ. ಮದುಮಗನ ಅಪ್ಪ ಹೆಣ್ಣಿನ ಕಡೆಯ ಎಲ್ಲರನ್ನೂ ಗಮನಿಸಿದ್ದೇನೆ. ಮದುಮಗನು ಉಡುಗೊರೆ ಕೊಡುತ್ತಿದ್ದಾನೆ ಎಂದು ಆಗಾಗ ಘೋಷಿಸುತ್ತಿರುತ್ತಾನೆ. ಉಡುಗೊರೆ ಪಡೆಯಲು ಬಂದವರು ಹಾಗೂ ಇವರದು ವೀಳ್ಯದಲ್ಲಿ ಹಣವನ್ನು ಇಟ್ಟುಕೊಂಡು ಮದುಮಕ್ಕಳಿಗೆ ಮರುಉಡುಗೊರೆ ನೀಡುತ್ತಾರೆ.
ಇಲ್ಲಿಗೆ ಮದುವೆಯ ಒಂದುಹಂತ ಮುಗಿಯುತ್ತದೆ. ಹೊಸ ಪದ್ಧತಿಯಂತೆ ಮದುವೆಯ ಕೆಲವು ಭಾಗ ಮಾತ್ರ ದೇವಸ್ಥಾನ ಅಥವಾ ಕಲ್ಯಾಣಮಂಟಪದಲ್ಲಿ ನಡೆಯುತ್ತದೆ.
ಇಲ್ಲಿಗೆ ಬರುವಾಗ ಹೆಣ್ಣಿನ ಕಡೆಯವರು ಬ್ರಾಹ್ಮಣರಿಗೆ ಕೊಡುವುದಕ್ಕೆಂದು ಅಕ್ಕಿ, ಕಾಯಿ, ದಕ್ಷಿಣೆಗಳನ್ನು ತರುತ್ತಾರೆ.ಮದುಮಗಳನ್ನು ಒಂದುಕೊಣೆಯಲ್ಲಿ ಕೂಡ್ರಿಸುತ್ತಾರೆ. ಅಲ್ಲಿ ಹಸಗರವಾಗಲೀ, ದೀಪವಾಗಲೀಇರುವುದಿಲ್ಲ. ವಧು-ವರರನ್ನು ಮಂಟಪಕ್ಕೆ ಕರೆತರುವ ಚಡಂಗವನ್ನು ಜನಪದ ರೀತಿಯಲ್ಲಿ ನಡೆಸುತ್ತಾರೆ. ಪಾದ ತೊಳೆಯುವ, ಉಡುಗೊರೆ ಕೊಡುವ ಕಾರ್ಯಗಳೂ ಇಲ್ಲಿ ನಡೆಯುತ್ತವೆ. ಆದರೆ ಧಾರೆ ಎರೆಯುವಾಗ ಭಟ್ಟರ ಮಂತ್ರಗಳು ಹೆಂಗಳೆಯರ ಹಾಡನ್ನು ಹಿಂದಕ್ಕಟ್ಟಿವೆ. ಹೆಣ್ಣು ಮೈನರೆದಿರುವ ಕಾರಣವನ್ನು ನೀಡಿ ಭಟ್ಟರು ಇಲ್ಲಿಯೇ ಶೋಭನದ ಹೋಮವನ್ನು ಮುಗಿಸುತ್ತಾರೆ. ಸಪ್ತಪದಿ ತುಳಿಯುವ ಆಚರಣೆಯು ಹೊಸದಾಗಿಸೇರಿಕೊಂಡಿದೆ. ಭಟ್ಟರ ಸಮಕ್ಷಮ ಅವರ ಮುಂದಾಳತ್ವದಲ್ಲಿ ಮದುವೆ ಶೋಭನ ನಡೆಯುವುದು ಇತ್ತಿಚಿನ ಬದಲಾವಣೆಯಾಗಿದೆ.
ಈಗ ಅರವತ್ತು ವರ್ಷದವ್ಯಕ್ತೃ ಹನ್ಮಿಕ್ಷೇತ್ರು ಗೌಡ ಮೊಳ್ಕೋಡು ಇವಳಿಗೆ ಆರು ಜನ ಮಕ್ಕಳು. ಇವರಲ್ಲಿ ನಾಲ್ಕು ಜನರ ಮದುವೆ ಮನೆಯಲ್ಲಿಯೇ ನಡೆದಿತ್ತು. ಭಟ್ಟರು ಬಂದಿರಲಿಲ್ಲ. ನೆರೆದವರ ಸಮಕ್ಷಮದಲ್ಲಿ ಅಕ್ಷತೆ ಹಾಕಿ ಮದುವೆ ಮಾಡಲಾಗಿತ್ತು. ಐದನೆಯವನಾದ ಗೊಯ್ದನ ಮದುವೆ ಸುಮಾರು ಹತ್ತು ವರ್ಷದ ಹಿಂದೆ ನಡೆಯಿತು. ಆಗ ಭಟ್ಟರು ಅಳ್ಳಂಕಿಯಿಂದ ಮದುವೆ ಮನೆಗೆ ಬಂದು ಮದುವೆ ಮಾಡಿದ್ದರು. ಈಗ ಮನೆಗೆ ಭಟ್ಟರು ಬರುವ ಪದ್ಧತಿ ದೂರವಾಯಿತು. ಕೊನೆಯವನಾದ ವೆಂಕಟೇಶನ ಮದುವೆ ಎರಡು ವರ್ಷದ ಹಿಂದೆ ಭಟ್ಟರ ಕೇರಿ ಅಮ್ನೋರ ಮನೆಯಲ್ಲಿ ನಡೆಯಿತು. ಮೊಮ್ಮಕ್ಕಳ ಮದುವೆಯನ್ನು ದೇವಸ್ಥಾನಗಳಲ್ಲಿ ಮಾಡಲಾಗಿದೆ.
ಮದುವೆಯ ಪ್ರಮುಖ ಭಾಗವನ್ನು ಮನೆಯಿಂದ ಹೊರಗೆ ನಡೆಸಿಕೊಂಡು ಬಳಿಕ ಧಾರೆಯಾದ ಬಳಿಕ ಮದುಮಗಳನ್ನು ಗಂಡನ ಮನೆಯವರು ಕರೆದೊಯ್ಯುತ್ತಾರೆ. ಆದರೆ ಹಿಂದಿನ ಪದ್ಧತಿಯಂತೆ ಧಾರೆಯಾದ ದಿನ ಹೆಣ್ಣು ತವರು ಮನೆಯಲ್ಲಿಯೇ ಉಳಿದು ಮರುದಿನ ಮುಂಜಾನೆ ಗಂಡನ ಮನೆಗೆ ಹೊರಡುತ್ತಾಳೆ. ಹಳೆಯ ಪದ್ಧತಿಯಲ್ಲಿಯ ಅನೇಕ ಚಡಂಗಗಳು ಎರಡೂ ಮನೆಯವರ ಸಂಬಂಧವನ್ನು ಗಾಢಗೊಳಿಸುವಲ್ಲಿ ವಧುವರರಲ್ಲಿ ಪರಿಚಯ, ಸ್ನೇಹ ಬೆಳೆಯುವಲ್ಲಿ ಹೆಚ್ಚು ಸಹಾಯಕಾರಿಯಾಗಿರುತ್ತವೆ.
ಬಡಸೆಸೆ: ಧಾರೆ ಮುಗಿದ ಬಳಿಕ ಐದು ಜನ ಮಹಿಳೆಯರು. ವಧು-ವರರಿಗೆ ಅಕ್ಷತೆ ತಳಿಯುತ್ತಾರೆ. ಅಲ್ಲಿಂದ ವಧುವರರನ್ನು ಹಸಗರದ ಬಳಿ ಕುಳ್ಳಿರಿಸಿ ಮತ್ತೆ ಐದು/ಒಂಭತ್ತು ಜನರು ಸೆಸೆ (ಸೇಸೆ=ಅಕ್ಷತೆ) ತಳಿದು ಅವರನ್ನು ದೇವರ ಮುಂದೆ ಕುಳ್ಳಿರಿಸಿ ಬಾಸಿಂಗ ತೊಂಡಿಲ ಬಿಡಿಸಿ ಹಸಗರದ ಬಳಿಯ ಪೆಟ್ಟಿಗೆಯ ಹತ್ತಿರ ಇಡುತ್ತಾ ಸೊಂಟ್ಕೆ ಸಿಕ್ಕಿಸಿದ ಚಾಕು ಕೈಯಲ್ಲಿರುವ ವೀಳ್ಯ ತೆಂಗಿನಕಾಯಿಗಳನ್ನೂ ಅಲ್ಲಿ ತೆಗೆದಿಡುತ್ತಾರೆ.
ಊಟ: ಮದುಮಕ್ಕಳಿಗೆ ಕುಡಿಬಾಳೆಲೆಯಲ್ಲಿ ಊಟ ಬಡಿಸುತ್ತಾರೆ. ಮದುವೆಗೆ ಬಂದಿರುವವರೆಲ್ಲ ಈಗ ಊಟ ಮಾಡುತ್ತಾರೆ. ಹಿಂದಿ ಪದ್ಧತಿಯಿಂದ ಗೋಧೂಳಿಯ ಮದುವೆಯಾದ ಬಳಿಕ ಊಟ ಮಾಡಲು ಮಧ್ಯರಾತ್ರಿ ಕಳೆಯುತ್ತಿತ್ತು.
ನಿದ್ಧೆ: ಮದುವೆಯ ದಿನದ ರಾತ್ರಿಯನ್ನು ಮದುಮಗನ ಚಂಚಿಭಾವ (ಅಕ್ಕನ ಗಂಡ) ಹಾಗೂ ಇತರ ನಾಲ್ಕಾರು ಜನ ಗಂಡಸರು ಇವನ ಜೊತೆ ಮಂಟಪದಲ್ಲಿ ಹಸೆ ಹಾಕಿಕೊಂಡು ಮಲಗುತ್ತಾರೆ. ಮುಂಜಾನೆ ದಿಬ್ಬಣವು ವರನ ಊರಿಗೆ ಹೊರಡುತ್ತದೆ. ಈ ದಿನ ಕಾಯ್ಗುದ್ದುವುದು, ಗಂಧೀಳ್ಯ, ಹೂವಾಲಿ, ಹೊನ್ಗೆಂಟು ಮುಂತಾದ ಆಚರಣೆಗಳು ನಡೆಯುತ್ತವೆ.
ಕಾಯ್ಗುದ್ದುವುದು: ಇದೊಂದು ಶಕ್ತಿಪ್ರದರ್ಶನದ ಆಟ. ಇಲ್ಲಿ ಮನರಂಜನೆಗೂ ಅವಕಾಶವಿದೆ. ಇಲ್ಲಿ ಗಂಡಸರೇ ಪ್ರಧಾನ ಪಾತ್ರ.
ಹೆಣ್ಣಿನ ಕಡೆಯವರು ತೆಂಗಿನಕಾಯಿಯ ಸಿಪ್ಪೆಯಲ್ಲಿ ಒಂದು ಸುಲಿದ ತೆಂಗಿನ ಕಾಯಿಯನ್ನಿಟ್ಟು ಹಸಿಮಡಲು ಸೋಗೆಗಳ ಜೊತೆ ಹೊತ್ತುಕೊಂಡು ಬಂದು ಗಂಡಿನವರ ಮುಂದಿಡುತ್ತಾರೆ. ಆಹ್ವಾನವನ್ನು ಸ್ವೀಕರಿಸಿದ ಗಂಡಿನ ಕಡೆಯ ಶಕ್ತರು ಇದನ್ನು ಒಡೆಯುತ್ತಾರೆ. ಹಾಡು ಸಾಗುತ್ತದೆ.
ಸಾಲೆ ಹಚ್ಚಡದವರು, ಕೋಲು ನೆವಳದೋರು
ಗೊಂಡೆ ಮುಂಡಸದ ದೊರಗೋಳು| ಬಂದಯ್ದಾರೆ
ಗುದ್ದೀಗೊಂದ್ ಕಾಯಾ ಒಡ್ಡಾರೆ
ಹೂವಾಲೆಗೆ ಕರೆಯುವರು:
ಹೆಣ್ಣಿನ ತಾಯಿ ಬಾಗಿಲದಾಟಿ ಹೊರಗೆ ಹೋಗಿ ಅಲ್ಲಿರುವ ಗಂಡಿನ ಕಡೆಯ ಹೆಂಗಸರಿಗೆ ವೀಳ್ಯಕೊಟ್ಟು ಹೂವಾಲೆಗೆ ಬನ್ನಿ ಗಂದೀಳ್ಯಕ್ಕೆ ಬನ್ನಿ, ಎಂದು ಕರೆಯಬೇಕು.
ಹೂವಾಲೆಗೆ ಬಂದು ಹೆಣ್ಣು ಮಕ್ಕಳು ಮದುಮಗಳಿಗೆ ಎಣ್ಣೆ ಹಾಕಿ ಮಂಡೆಬಾಚಿ ತಾವು ಸಿಂಗಾರಗೊಳ್ಳುತ್ತಾರೆ. ಪಾನಕ ಕುಡಿಯುತ್ತಾರೆ.
ಇಲ್ಲಿ ಹಸಗರ ಬರೆದ ಅಂದ -ಚೆಂದದ ಹಾಡುಗಳನ್ನು ಕೂಡ್ರಲು ಕುಳಿತ ಹಸೆಯ ವರ್ಣನೆಯ ಹಾಡುಗಳು ಮೊಳಗುತ್ತವೆ.
ಇಪ್ಪತ್ತೊರಸವ ಚಿಕ್ಕ ಹೆಣ್ಮಕ್ಕಳ ಕಯ್ಲಿ
ಪಾದಾದಲ್ಹಾಸಾ ಸಮದೀದೊ
ಪಾದಾದಲ್ಹಾಸಾ ಸಮದಿ ಸುದ್ದಾದ್ಹಾಸಾ
ಆದೂಗಿ ತಂದೇ ಬಿಡಸೀದೊ ನೆಂಟಾರೆ
ಸೇರಾಡಿ ಕೂಡಿ ಹಸೆಯಲ್ಲಿ
ನಾರ‍್ಯೋರ‍್ ನೆಯ್ದಾರೆ ನಾಕು ಮಲ್ಲಿ ಹಸಿಯಾ
ನಾಕ್ ಮಲ್ಲಿಗೆ ನಾಕೂ ಕೊಳಕೀಯೇ| ಹಸಿಯ ಮೆನೆ
ಸೇರಾಡಿಕೂಡಿ ಜನರೆಲ್ಲ
ಹೂವಾಲಿ ಆಡುವುದು:
ಹೂವಾಲಾಡ್ವರ ಮಯ್ಯೆಲ್ಲಾ ಪರಿಮಳಾ
ಕಯ್ಯಲಿ ಕನ್ನಡಿಯ ತಡದಾರೆ| ಗಂಡಿಂಡಾರು
ಹೂವಾಲಾಡಿದರೆ ಬೆಳತನಕ
ಹೆಣ್ಣಿನ ಮನೆಗೆ ಬಂದು ಮದುಮಗನ ಕಡೆಯ ಪ್ರಮುಖ ಮಹಿಳಾ ಬಂಧುಗಳು ಆತಿಥ್ಯ ಪಡೆಯುವರು. ಹಸಗರದ ಬಳಿಯಲ್ಲಿ ಉಳಿದವರುಮಂಟಪದ ಬಳಿಯ ಚಪ್ಪರದಡಿಯಲ್ಲಿ ಮಡುವೆಯ, ಮನೆಯ ಚಪ್ಪರದಡಿಯ ಸುತ್ತಲಿನ ಅನೇಕ ಗೋಡೆಗಳು ಹತ್ತಾರು ಬಗೆಯ ಶೇಡಿ ಚಿತ್ತಾರದಿಂದ ಅಲಂಕೃತಗೊಂಡಿರುತ್ತವೆ. ಗಂಡಿನ ಕಡೆಯ ಹಾಗೂ ಹೆಣ್ಣಿನ ಕಡೆಯವ ಹೆಂಗಳೆಯರು ಈ ಚಿತ್ತಾರವನ್ನು ಕುರಿತು ಹಾಡುತ್ತಿರುತ್ತಾರೆ.
ಗೋಡೆಯ ಮೇಲಿನ ಶೇಡಿ ಕಾರಣಯೇನೆ
ತೇರ‍್ನ ಮೇಲಿನ ಗರೂಡಾನೇ
ತೇರ‍್ನ ಮೇಲಿರುವ ಗರುಡ ಸಿವನ ಮರಿಯಾ
ಯಾವಕ್ಕಾ ಜಾಣಿ ಬರದಾಳೆ
ಇದಕ್ಕೆ ಉತ್ತರ ನೀಡಲು ಅಲ್ಲಿಯೇ ಹೆಣ್ಣಿನ ಕಡೆಯ ಹಾಡುಗಾರ್ತಿಯರು ಹಾಜರಿರುತ್ತಾರೆ.
ಹಂದಿಮುಲ್ಲೆ ಹಳದಿ ದೇವರಗೆದ್ದಿ ಜಾಜೂ
ಬೆಳಿಮಕ್ಕಿಲಿರುವ ಬಿಳಿಶೇಡಿ| ತಂದಿನ್ನು
ಗೋಡೆಗೆ ಚಿತ್ತರವ ಬರದೀದೊ|ನೆಂಟರ
ಕಾನೀತೇ ಕೊಡಿ ಹಸಿಯಲ್ಲಿ
ಇದಕ್ಕೆ ಪ್ರತಿಯಾಗಿ ಹಾಡಿನಲ್ಲಿಯೇ ಜರೆಯತೊಡಗುತ್ತಾಳೆ.
ಕಬ್ಬೂ ಕಡಲೀಯ ಎಲ್ಲೋರು ನೆಡುವರು
ಎಲ್ಲರೂ ಬೆಲ್ಲಾ ಬೆಳುವಾರ| ನೆಂಟರ
ಕಾಣು ಕಾಣೆಂಬ ಬಗೆಯೇನು
ಹೀಗೆ ಹೆಣ್ಣಿನ ಮನೆಯಲ್ಲಿ ಹಾಡುಗಳ ಸ್ಪರ್ಧೆ ನಡೆದರೆ ಧಾರೆ ಮುಗಿದು ಹೆಣ್ಣೊಪ್ಪಿಸಿಕೊಂಡು ಗಂಡಿನ ಕಡೆಯವರು ತಮ್ಮ ಮನೆಗೆ ತೆರಳಿದಾಗ ಹೆಣ್ಣಿನ ಕಡೆಯ ಹಾಡುಗಾರ್ತಿಯರು ದಿಬ್ಬಣದ ಜೊತೆಗೆ ಅಲ್ಲಿಗೂ ಹೋಗಿ ಹೆಣ್ಣಿನ ಮನೆಯ ಹಸಗರ ಹಾಗೂ ಇತರ ಶೇಡಿಯನ್ನು ಒಪ್ಪಿ ಹೊಗಳುತ್ತ, ತೆಗಳಿ ಜರಿಯುತ್ತಾ ಹಾಡುತ್ತಾರೆ.
ಗೃಹಪ್ರವೇಶ: ಮದುವೆಯ ಮರುದಿನ ದಿಬ್ಬಣವು ಗಂಡಿನ ಮನೆಗೆ ಹೊರಡುತ್ತದೆ. ಅಲ್ಲಿ ವಧುವರರು ಓಕುಳಿಯಾಡುವರು. ಚಿಗುರೆಣ್ಣೆ ಸ್ನಾನ ಮಾಡಿ ಬಾಸಿಂಗ ತೊಂಡಿಲ ಧರಿಸಿ ಬಾವಿಪೂಜೆ ಮಾಡುವರು ಇವೆಲ್ಲ ಚಡಂಗಗಳು. ಬಾಗಿಲು ತಡೆಯುವುದು: ಮದುಮಗನ ಸಹೋದರಿಯು ಮದುಮಕ್ಕಳನ್ನು ಬಾಗಿಲಲ್ಲಿ ತಡೆದು ನಿಲ್ಲಿಸಿ ತನ್ನ ಮಗನಿಗೆ ಮುಂದೆ ಹುಟ್ಟಲಿರುವ ಮಗಳನ್ನು ಕೊಡುವ ವಚನವನ್ನು ಕೇಳುತ್ತಾಳೆ. ತಮ್ಮನು ಎಮ್ಮೆ, ಭೂಮಿ ಇತ್ಯಾದಿಗಳನ್ನು ಕೊಡುತ್ತೇನೆ, ಬಾಗಿಲ ತಡೆಯಬೇಡವೆಂದರೂ ಕೇಳದೇ ಅವನ ವಚನಕ್ಕಾಗಿ ಒತ್ತಾಯಿಸುತ್ತಾಳೆ. ಇದೀಗ ಮದುವೆಯಾಗಿ ಬಂದಿದ್ದಾನೆ. ತಮ್ಮ ಇನ್ನೂ ಮುಂದೆ ಎಂದೋ ಹುಟ್ಟಲಿರುವ ಮಗಳನ್ನು ಕೊಡುತ್ತೇನೆ ಎಂದು ವಚನ ಕೊಡುವಂತೆ ಒತ್ತಾಯಿಸುವ ಈ ಮಧುರ ಸಲ್ಲಾಪಗಳು ನೆರದವರಿಗೆ ಅಚ್ಚುಮೆಚ್ಚಾಗಿರುತ್ತವೆ.
ಬಾಗ್ಲ ತಡೆದಕ್ಕಗೆ ಕೀಲು ಕಡಗವ ಕೊಡುವೆ
ಬಾಲರೀಗ್ ಕೊಡುವೆ ಕರವೆಮ್ಮೆ
ತಡೆದ ಬಾಗಿಲವ ಬಿಡಬೇಕೆ ಎಂದು ತಮ್ಮ ವಿನಂತಿಸಿಕೊಂಡರೆ ಅಕ್ಕ “ನಿನ ಮಡದಿ ಪಡೆದಾ ಕುವರೀಯ ಕೊಡತೇನಂದ್ರೆ ತಡೆದ ಬಾಗಿಲವ ಬಿಡವೇನೋ” ಎಂದು ಪಟ್ಟು ಹಿಡಯುತ್ತಾಳೆ. ಕೊನೆಗೂ ತಮ್ಮ ಸೋತು ಅಕ್ಕನ ಮಗನಿಗೆ ತನ್ನ ಮಗಳನ್ನು ಕೊಡುತ್ತೇನೆಂದು ವಚನ ಕೊಡುತ್ತಾನೆ.
ಚಪ್ಪರ ಚಪ್ಪರ ಸಾಕ್ಷಿ ಚಪ್ಪರದ ಕಂಬೇ ಸಾಕ್ಷಿ
ಚಪ್ಪರದಲಿ ಕುಳಿತ ಜನ ಸಾಕ್ಷಿ
ಕಾಣ ಕಾವನ ಸಾಖ್ಷಿ ಕಾವಣಕ ಕಂಬೇ ಸಾಕ್ಷಿ
ಕಾವಣದಲ್ಲಿ ಕುಳಿತ ಜನಸಾಕ್ಷಿ ನನ್ನಲತಮ್ಮ
“ಕೊಡತೇನಂದನಿಯೇ ಕುವರೀಯ” ಎನ್ನುತ್ತ ಸಂತೋಷಗೊಳ್ಳುತ್ತಾಳೆ. ಆ ಬಳಿಕ ಬಾಸಿಂಗ ತೊಂಡಿಲ ಸಡಿಲಿಸಲಾಗುತ್ತದೆ. ಊಟೋಪಚಾರಗಳು ನಡೆಯುತ್ತವೆ.
ಜೀವನಾವರ್ತನಕ್ಕೆ ಸಂಬಂಧಪಟ್ಟ ಮದುವೆ ಆಚರಣೆಯಲ್ಲಿ ಇದರ ಎಲ್ಲ ಸಂದರ್ಭಗಳಲ್ಲಿ ಮಹಿಳೆಯರಿಗೆ ಪೂರ್ಣ ಅಧಿಕಾರ ಅವಕಾಶವಿರುವುದನ್ನು ಗಮನಿಸಬಹುದಾಗಿದೆ. ಜೀವನಾವರ್ತನಕ್ಕೆ ಸಂಬಂಧಪಟ್ಟಂತೆ ಮದುವೆಯ ಬಳಿಕ ನಡೆಸುವ “ದಿಂಡು” ಎಂಬ ಆಚರಣೆ ಈಗ ನಿಂತು ಹೋಗಿದೆ. ಮೈನೆರೆದ ಬಳಿಕ ಹೆಣ್ಣು ಮಕ್ಕಳ ಮದುವೆ ನಡೆಯುವ ಕಾರಣ ಪೂರ್ಣವಾಗಿ ಹೆಂಗಸರೇ ನಡೆಸಿಕೊಡುತ್ತಿದ್ದ ಈ ಆಚರಣೆ “ಹೋಮ” ಎಂಬ ಸುಧಾರಿತ ಹೆಸರಿನಲ್ಲಿ ಪುರೋಹಿತರ ಕೈ ಸೇರಿದೆ. ಇಲ್ಲಿ ಹೆಂಗಸರ ಜನಪದ ಕಾರ್ಯಗಳು ಮರೆಯಾಗಿವೆ.
ಬಸುರಿ ಬಾಳಂತಿಯರಿಗೆ ಸಂಬಂಧಪಟ್ಟ ಜನಪದ ಆಚರಣೆಗಳು ಪೂರ್ಣವಾಗಿ ನಶಿಸಿ ಹೋಗಿಲ್ಲ.ಇಲ್ಲಿ ಮಹಿಳೆಯರು ತಮ್ಮ ಸ್ಥಾನವನ್ನು ಉಳಿಸಿಕೊಂಡಿದ್ದಾರೆ.
ಚೊಚ್ಚಲು ಬಸರಿಗೆ ಬಯಕೆ ಊಟ ಹಾಕುವ ಸಂದರ್ಭದಲ್ಲಿ ಪೂರ್ಣವಾಗಿ ಮಹಿಳೆಯರು ಪಾಲ್ಗೊಳ್ಳುತ್ತಾರೆ. ಬಸುರಿಗೆ ಕಜ್ಜಾಯ ಮಾಡಿ ಬಡಿಸುತ್ತಾರೆ.
ಬಸುರಿಯರ ಹೆರಿಗೆ ಕಾರ್ಯವನ್ನು ಕೂಡ ಇಲ್ಲಿಯ ನುರಿತ ಮಹಿಳೆಯರು ಮಾಡಿಸುತ್ತಿದ್ದರು. ಆದರೆ ಈಗ ಈ ಪದ್ದತಿ ಉಳಿದಿದ್ದಲ. ಬಸುರಿಯರು ಹೆರಿಗೆಗಾಗಿ ಆಸ್ಪತ್ರೆಗೆ ಹೋಗುತ್ತಾರೆ. ಬಾಳಂತಿ ಹಾಗೂ ಮಗುವಿನ ಶುಶ್ರೂಷೆಯಲ್ಲಿಯ ಮಹಿಳೆಯರು ಬಲ್ಲ ಜನಪದ ವಿಧಾನಗಳು ಮೂಲೆ ಗುಂಪಾಗಿವೆ.
ಮಗುವಿನ ನಾಮಕರಣದ ಪೂರ್ಣ ಸೂತ್ರಧಾರತ್ವ ಇದುವರೆಗೆ ಹೆಂಗಸರ ಕೈಯಲ್ಲಿಯೇ ಇತ್ತು. ಆದರೆ ಇಲ್ಲಿಯೂ ಈಗ ಪುರೋಹಿತರ ಪ್ರವೇಶವಾಗಿದೆ.
ಬಾಳಂತಿ ಹಾಗೂ ಮಗುವಿಗೆ ಸಂಬಂಧಪಟ್ಟ ದೇವತೆ “ಅಮಿಯಜ್ಜಿ” ತಾಯಿಮಕ್ಕಳ ಹಾಗೂ ಸಂತಾನದ ಹಿತರಕ್ಷಣೆ ಮಾಡುವ ಇವಳು “ಹೆಣ್ಣು” ಎಂಬುದನ್ನು ಇಲ್ಲಿ ಗಮನಿಸಬೇಕು. ಅಮಿಯಜ್ಜಿಯ ಪೂಜೆ, ಭಾವಿಪೂಜೆಯಂತಹ ಕೆಲವು ಚಡಂಗಗಳಲ್ಲಿ ಮಹಿಳೆಯರು ತಮ್ಮ ಅಧಿಕಾರವನ್ನು ಉಳಿಸಿಕೊಂಡಿದ್ದಾರೆ.
ನಾಮಕರಣದಲ್ಲಿ ಹೋಮಾದಿ ಪುರಾಣೋಕ್ತ ವಿಧಿಗಳನ್ನು ಪುರೋಹಿತರು ಬಂದು ನಡೆಸಿಕೊಟ್ಟ ಮೇಲೆ ಶಿಶುವಿನ ಅಜ್ಜಿ ಇತರ ಮಹಿಳೆಯರ ಸಹಾಯದಿಂದ ತೊಟ್ಟಿಲನ್ನು ಜನಪದ ರೀತಿಯಲ್ಲಿ ಸಿಂಗರಿಸಿ, ಶಿಶುವಿಗೆ ಎಣ್ಣೆ ಉದ್ದಿ ಸ್ನಾನ ಮಾಡಿಸಿ ಕಾಡಿಗೆ ಹಚ್ಚಿ ಹೊಸಬಟ್ಟೆ ತೊಡಿಸುವಳು. ಶಿಶುವಿನ ಹೊಕ್ಕಳು ಬಳ್ಳಿಯನ್ನು ಹುಗಿದ ಹೊಂಡದಲ್ಲಿ ನೆಟ್ಟು ಬಾಳೆಗಿಡಕ್ಕೆ ಮೂರು ಅನ್ನದ ಮುದ್ದೆಯನ್ನು ಬಾಳಂತಿ ಪೂಜೆ ಮಾಡುತ್ತಾಳೆ.
ತೊಟ್ಟಿಲಿಗೆ ತೆಂಗಿನಕಾಯಿ ಒಡೆದು ಮೊದಲು ತೊಟ್ಟಿಲು ತೂಗುವವನು ತಂದೆ, ಆತ ಮಗುವಿನ ಬಳಿಯಿರುವ ಹರಿವಾಣಕ್ಕೆ ಹಣ ಹಾಕುತ್ತಾನೆ. ನೆಂಟರಿಷ್ಟರೂ ಹರಿವಾಣದಲ್ಲಿ ಹಣವಿಡುತ್ತಾರೆ.
ಚೊಳಂಗಿಯಲ್ಲಿ, ತಾಯಿಯ ಪ್ರತಿನಿಧಿಯಂತಿರುವ ಸೋದರ ಮಾವನಿಗೆ ಹೆಚ್ಚು ಅಧಿಕಾರವಿರುತ್ತದೆ. ಸೋದರ ಮಾವನು ಮಗುವನ್ನು ತನ್ನ ತೊಡೆಯ ಮೇಲೆ ಕೂಡ್ರಿಸಿಕೊಂಡು ಕೂದಲು ತೆಗೆಯುವ ಶಾಸ್ತ್ರದಲ್ಲಿ ಯಜಮಾನಿಕೆವಹಿಸುತ್ತಾನೆ.
ಮರಣೋತ್ತರ ಆಚರಣೆಯಲ್ಲಿಯೂ ಪ್ರಾರಂಭದ ಕೆಲವು ಕಾರ್ಯಗಳನ್ನು ಹೆಂಗಸರೇ ನಡೆಸುತ್ತಾರೆ. ಆದರೆ ವಿಧವಾಚರಣೆಗಳು ಹೆಣ ಸುಡುವ ಬೂದಿ ತೆಗೆಯುವ ಮುಂತಾದ ಶಿವಕಳದ ಕೆಲಸಗಳಲ್ಲಿ ಪೂರ್ಣವಾಗಿ ಗಂಡಸರು ಪಾಲ್ಗೊಳ್ಳುತ್ತಾರೆ. ಪುರಾಣೋತ್ತರ ಪದ್ಧತಿಯಲ್ಲಿರುವಷ್ಟು ಕಟ್ಟುನಿಟ್ಟಾಗಿಲ್ಲವಾದರೂ ಆ ದಿಕ್ಕಿನತ್ತ ಇವು ಹೊರಳುತ್ತಿವೆ, ಬ್ರಾಹ್ಮಣರೂ ಪಾಲ್ಗೊಳ್ಳುತ್ತಿದ್ದಾರೆ.
ವಾರ್ಷಿಕಾವರ್ತನಕ್ಕೆ ಸಂಬಂಧಪಟ್ಟಂತೆ ಬರುವ ಹಬ್ಬಗಳಲ್ಲಿ ಗಂಡಸರ ಹಾಗೂ ಹೆಂಗಸರ ಕಾರ್ಯ ಚಟುವಟಿಕೆಗಳಲ್ಲಿ ಪಾಲು ಪಡೆದಿದ್ದಾರೆ. ಮನೆ ಸಾರಿಸಿ ಶೇಡಿ ಬರೆದು, ಹಬ್ಬದ ವಿಶೇಷ ಅಡುಗೆ ಮಾಡುವುದು ಇತ್ಯಾದಿ ಹಲವಾರು ಚಟುವಟಿಕೆಗಳು ಮಹಿಳೆಯರವು. ಪೂಜೆ ಮಾತ್ರ ಗಂಡಸರ ಅಧೀನದಲ್ಲಿದೆ. ಜಾನಪದ ದೇವರುಗಳ್ಲಲಿ ಪುರಷ ಸ್ತ್ರೀದೇವರುಗಳಿವೆ. ಸ್ತ್ರೀ ದೇವರುಗಳಾದ ಅಮ್ಮ, ಮಾಸ್ತಿ, ಚವುಡಿ ಮುಂತಾದವುಗಳಲ್ಲಿ ಅಮ್ಮ ಮಾಸ್ತಿಯರು ಗಂಡು ದೇವರುಗಳಿಗಿಂತ ಹೆಚ್ಚು ಪ್ರಮುಖ ಸ್ಥಾನದಲ್ಲಿವೆ. ಈನ್ನೊಡಮ್ಮ, ಬೆಳಿಯಮ್ಮ, ಮಾರಿಯಮ್ಮ, ಬೋಳಜ್ಜಿ, ಅಮಿಯಜ್ಜಿಗಳ ಆರಾಧನೆಯಿದೆ. ಆದರೆ ಇವುಗಳ ಪೂಜಕರು ಗಂಡಸರಾಗಿದ್ದಾರೆ. ಗಂಡು ದೇವರುಗಳಾದ ಜಟಗ, ಈರಗಳು ಕೆಲವು ಕಡೆ ಪ್ರಾದೇಶಿಕ ವ್ಯಾಪ್ತಿಯ ಅಧಿಕಾರದಲ್ಲಿದ್ದರೆ ಮತ್ತೆ ಕೆಲವು ಕಡೆ ಅಮ್ಮನವರ ಅಂದರೆ ಗ್ರಾಮದೇವತೆಯ ಅಧಿನದಲ್ಲಿರುತ್ತದೆ.
ಗಾಮೊಕ್ಕಲು ಎಂಬ ಹೆಸರು ಬರಲು ಕಾರಣವಾದ “ಗಾಮ” ದೇವರು ಗಾಮೊಕ್ಕಲು ಕೈತಪ್ಪಿ ಊರವರೆಲ್ಲ ದೇವರಾಗಿ ಉಳಿದದ್ದು ಇದರ ಬಗ್ಗೆ ಹೆಚ್ಚಿನ ಸಂಶೋಧನೆಯ ಅಗತ್ಯವಿದೆ.
ಕೃಷಿಗೆ ಸಂಬಂಧಪಟ್ಟ ಬೆಚ್ಚನ ಸಂಕ್ರಾತಿ ಕದ್ರಹಸ್ತ ಹೊಸಕ್ಕೆ ಊಟ,ದೀಪಾವಳಿಗಳಲ್ಲಿಯೂ ಹೆಂಗಸರು ಹೆಚ್ಚು ಕಾರ್ಯ ಚಟುವಟಿಕೆಯಲ್ಲಿರುತ್ತಾರೆ. ಇಲ್ಲಿಯೂ ಪೂಜೆ ಗಂಡಸರ ಪಾಲಿಗೆ ಹೋಗಿದೆ. ತುಲಸಿ ಪೂಜೆ, ಕೃಷ್ಣಾಷ್ಟಮಿ ದೇವಕಾರ್ಯ ಸಂಕ್ರಾಂತಿ, ಗ್ರಾಮದೇವತೆಗಳ ಹಬ್ಬಗಳಲ್ಲಿ ಕೂಡ ಗಂಡಸರ ಕಾರ್ಯಗಳು ಎದ್ದು ಕಾಣುತ್ತವೆ. ಆದರೆ ಪೂಜೆಯ ತಯಾರಿ ಹೆಂಗಸರದ್ದಾಗಿದೆ.
ಜಾತಿಯ ನ್ಯಾಯ ನಿರ್ಣಯ, ಆಡಳಿತ ವ್ಯವಸ್ಥೆಯಲ್ಲಿಯೂ ಗಂಡಸರ ಪಾತ್ರವು ಹೆಚ್ಚಾಗಿರುವುದು ಕಂಡುಬರುತ್ತದೆ. ಇತ್ತೀಚೆಗೆ ಹೊಸ ಆಡಳಿತ ವ್ಯವಸ್ಥೆಯ್ಲಲಿ ಗಾಮೊಕ್ಕಲು ಹೆಂಗಸರೂ ಪಾಲ್ಗೊಳ್ಳುತ್ತಿದ್ದಾರೆ.
ಸಾಹಿತ್ಯ
ಗಾಮೊಕ್ಕಲು ನೆಲೆಗಳಲ್ಲಿಯ ಅಡಕೆ ಬೇಸಾಯ ಗದ್ದೆನೆಟ್ಟಿದೋಣಿ ಪ್ರವಾಸ ಹಾಗೂ ಅಮ್ಮನವರ ಪಲ್ಲಕ್ಕಿ ಬರುವುದು, ದೇವಕಾರ್ಯಮಾಡುವುದು ತಿರುಪತಿಗೆ ಹೋಗುವ ಆಚರಣೆಗಳ ಸಂದರ್ಭಗಳು ಇಲ್ಲಿಯ ಜನಪದ ಗೀತೆಗಳ ಹುಟ್ಟಿಗೆ ಹಾಗೂ ಈ ಸಾಹಿತ್ಯ ಇಂದಿನವರೆಗೂ ಉಳಿದುಕೊಳ್ಳುವುದಕ್ಕೆ ಪೋಷಕ ಅಂಶಗಳಾಗಿವೆ. ಶರಾವತಿ ಕೊಳ್ಳಪ್ರದೇಶದ ಅನೇಕ ಕುರುವೆಗಳು ಹಾಗೂ ದ್ವೀಪಕಲ್ಪಗಳು ಜನಪದ ಹಾಡುಗಳ ಗಣಿಗಳಾಗಿದ್ದು, ಇಲ್ಲಿಯ ನೂರಕ್ಕೂ ಹೆಚ್ಚು ಮಹಿಳೆಯರು ಇಂದಿಗೂ ಜನಪದ ಹಾಡುಗಳನ್ನು ಉಳಿಸಿಕೊಂಡಿದ್ದಾರೆ. ಸುಮಾರು ಅರವತ್ತು ವರ್ಷ ದಾಟಿದ ಈ ಕೆಳಗಿನ ಕೆಲವು ಮಹಿಳೆಯರಲ್ಲದೆ ಇನ್ನೂ ಅನೇಕರು ಇಲ್ಲಿದ್ದಾರೆ. ಇವರಲ್ಲದೆ ಅರವತ್ತರೊಳಗಿನ ನೂರಾರು ಮಹಿಳೆಯರು ಜನಪದ ಗೀತೆಗಳ ಗಣಿಗಳಾಗಿರುತ್ತಾರೆ.
ಅರವತ್ತು ದಾಟಿದ ಕೆಲವು ಮಹಿಳೆಯರ ಹೆಸರುಗಳು ಇಂತಿವೆ:
ಕೇಸಿ ಗೋವಿಂದ ಗೌಡ ಕಾವೂರು, ಲಕ್ಷ್ಮಿನಾರಾಯಣ ಗೌಡ ಕೂಡ್ಲು, ದೇವಿ ನಾಗಪ್ಪಗೌಡ ಕೊಡಾಣಿ, ಕನ್ನೆ ಹನ್ಮಂತಗೌಡ ಕೆಳಗಿನ ಇಡಗುಂಜಿ, ಸಂಚಿ ಕೆಸಗೌಡ ಹಡಿನಬಾಳ, ಹನ್ಮಿಕ್ಷೇತ್ರಗೌಡ ಮಾಳ್ಕೊಡು.
ಮಹಾಭಾರತ ಖಂಡಕಾವ್ಯ:
ಈ ಪ್ರದೇಶದಲ್ಲಿ ಮಹಾಭಾರತ ವಿಷಯ ವಸ್ತುವನ್ನುಳ್ಳ ನಾಲ್ಕು ಖಂಡಕಾವ್ಯಗಳು ದೊರಕುತ್ತವೆ. ಈ ಕಾವ್ಯಗಳನ್ನು ಮಹಿಳೆಯರು ಬಹುಕಾಲದಿಂದ ಹಾಡುತ್ತಿದ್ದಾರೆ. ಇವು ಇವರ ಸ್ವಂತ ಸೃಜನಕೃತಿಗಳಾಗಿವೆ. ಇವುಗಳಲ್ಲಿ ಮಹಿಳೆಯರ ಸಂಸ್ಕೃತಿಯ ದರ್ಶನವಾಗುತ್ತದೆ. ಅಭಿಮನ್ಯು, ಕನಕಾಂಗಿ ಕಲ್ಯಾಣ, ಧರ್ಮರು, ಗೀಜಗ, ಸುಭದ್ರೆ, ಲಕ್ಷ್ಮಣ, ಅರ್ಜುನ, ಕುಸುಮಾಲಿ ನಾಲ್ವರು ಹೆಂಡಿರು, ಸೇಮಂತ್ರಿ ನಾರಾಯಣದೇವ, ರುಕ್ಮಿಣಿ, ಸತ್ತಪ್ಪನ ಹಾಡು, ಅತ್ತಗ್ ಮಯ್ದಿನಿ ಈ ಹಾಡುಗಳನ್ನೆಲ್ಲವನ್ನು ಹದಮಿ ಕ್ಷೇತ್ರುಗೌಡ ಮೊಳ್ಕೊಡು. (ತಾಹೊನ್ನಾವರ) ಇವಳೊಬ್ಬಳೇ ಹಾಡಬಲ್ಲಳು.
ಈ ಹಾಡುಗಳನ್ನು ಹಾಡಿನ ಎರಡನೆ ಸಾಲಿನಲ್ಲಿ ತಿರುಗಿ ಹೇಳಿ ಆ ಸಾಲಿಗೆ ಕೊನೆಯಲ್ಲಿ ಒಂದು ಶಬ್ದವನ್ನು ಜೋಡಿಸಿಕೊಂಡು ಮೂರನೆ ಸಾಲನ್ನು ಹೇಳುತ್ತಾಳೆ.
ಉದಾ:
ಇಂದೀಗ್ಹೇಳಿದ ಹಾಡು ಎಂದೀಗೆ ತೀರಿಗೇ
ತಿಂಗಳ್ಳೇ ಭೂಮಿ ಮಣಿ ಇರಿಸಿ
ತಿಂಗಳ್ಳೇ ಭೂಮಿ ಮಣಿ ಇರಿಸಿ ಕರದಾರೇ
ಪಂಚಪಾಂಡವ್ರ ಕತೆ ಹಾಡೆ|
ಈ ನಾಲ್ಕು ಸಾಲುಗಳನ್ನು ಈ ಕೆಳಗಿನಂತೆ ತ್ರಿಪದಿ ರೂಪದಿಂದ ಮುದ್ರಣಕ್ಕೆ ಅಳವಡಿಸಬಹುದಾಗಿದೆ.
ತಿಂಗಳ್ಳೇ ಭೂಮಿ ಮಣಿ ಇರಿಸಿ
ತಿಂಗಳ್ಳೇ ಭೂಮಿ ಮಣಿ ಇರಿಸಿ ಕರದಾರೇ
ಪಂಚಪಾಂಡವ್ರ ಕತೆ ಹಾಡೆ|
ಈ ಬಗೆಯಾಗಿ ಸಂಕ್ಷಿಪ್ತಗೊಳಿಸಿದಾಗ ಈ ಎಲ್ಲ ಮಹಾಭಾರತದ ಹಾಡುಗಳು ಸುಮಾರು ಮೂರು ಸಾವಿರ ತ್ರಿಪದಿಗಳಾಗುತ್ತವೆ. ಇತರ ಹಾಡುಗಳು ಸುಮಾರು ಎರಡು ಸಾವಿರ ತ್ರಿಪದಿಗಳಾಗಬಹುದು. ಹೀಗೆ ಗಾಮೊಕ್ಕಲ ಮಹಿಳೆಯರನೇಕರು ಸುಮಾರು ಒಂದು ಸಾವಿರದಿಂದ ಐದಾರು ಸಾವಿರ ತ್ರಿಪದಿಗಳಷ್ಟು ಹಾಡನ್ನು ಹೇಳಲು ಶಕ್ತರಾಗಿದ್ದಾರೆ. ಇಂತಹ ಮಹಿಳೆಯರಲ್ಲಿ ಹನ್ಮಿಕ್ಷೇತ್ರು ಗೌಡ ಮುಖ್ಯಳು.
ಮೊಳ್ಕೊಡನ ಇವರ ಮನೆಗೆ ದೇವಿಯ ಪಲ್ಲಕ್ಕಿ ಬಂದಾಗ ಇವರು ಪ್ರತಿವರ್ಷ ಮಹಾಭಾರತದ ಹಾಡು ದೇವಿಯ ಹಾಡುಗಳನ್ನು ಹಾಡುತ್ತಾರೆ. ದೇವಕಾರ್ಯದ ಸಮಯದಲ್ಲಿ ಆಮಂತ್ರಣ ನೀಡಿದವರ ಮನೆಗೆ ಹೋಗಿ ದೇವಕಾರ್ಯದ ಹಾಡುಗಳನ್ನು ಹೇಳುತ್ತಾರೆ. ಶೇಡಿಕಲೆ, ಒಪ್ಪಳಿ ಕಲೆಗಳಲ್ಲಿ ಇವರು ನಿಸ್ಸೀಮರು. ಜಾನಪದಶ್ರೀ ಪ್ರಶಸ್ತಿಗೆ ಅರ್ಹಳಾದ ಇವರನ್ನು ಕರ್ನಾಟಕ ಜಾನಪದ ಮತ್ತು ಯಕ್ಷಗಾನ ಅಕಾಡೆಮಿ ಗಮನಿಸಿದೆಯಾದರೂ ಅವಳ ಪ್ರತಿಭೆಗೆ ಅರ್ಹವಾದ ಜಾನಪದಶ್ರೀ ಪ್ರಶಸ್ತಿಯೂ ದೊರೆಯಬೇಕಾದದ್ದು ಯೋಗ್ಯವಾಗಿದೆಯೆಂದು ನನ್ನ ಜಾನಪದ ಕ್ಷೇತ್ರ ಕಾರ್ಯದ ನಲವತ್ತು ವರ್ಷಗಳ ಅನುಭವದಿಂದ ಹೇಳುತ್ತಿದ್ದೇನೆ.
ದೇವಕಾರ್ಯದ ಪೂಜೆಯ ಹಾಡು (ಪ್ರತಿ ಎರಡು ಸಾಲಿನ ಕೊನೆಯಲ್ಲಿ ಸೋಬಾನೆ ಎನ್ನಬೇಕು)
೧)        ದೇವಾರ ನೆನದಾರೆ ತಾ ಬಂದವೆ ಸೊಬಾನಾ
ಜ್ಞಾನದ ಮೊಳಿಯಾಗಿ ಕರದಾರೆ| ತಿರುಪತಿಯಾ
ದೇವಾರಾ ಮೊದಲೇ ನೆನವಾನೇ
೨)         ದೇವಾರ ನೆನದಾರೆ ತಾ ಬಂದಾವೆ ಸೊಬಾನಾ
ಕೆಂಡದ ಮೊಳಿಯಾಗಿ ಕರದಾರೆ ಧರ್ಮಸ್ಥಳದ
ಲಿಂಗಾನಾ ಮೊದಲೇ ನೆನವಾನೆ
೩)         ಲಿಂಗನ ನೆನವಾನೆ ಲಿಂಗ್ ಮಾರುತಿ ನೆನವಾನೇ
ಸಂಕಚಕ್ರದ ಒಡೆಯಾನ| ಗಿರಿಯಪ್ಪನಾ
ಸಂಕ ದಿನಿಗೇ ನೆನವಾನೆ
೪)        ಲಿಂಗನ ನೆನವಾನೆ ಲಿಂಗ್ ಮೂರುತಿ ನೆನವಾನೆ
ಚಿನ್ನದ ತ್ರಿಶೂಲದೊಡಿಯ(ನಾ) ಮಂಜುನಾಥದೇವ್ರಾ
ದೆವೂಟ ದಿನಿಗೇ ನೆನವಾನೇ
೫)        ದೇವ್ರ ನೆನವಾನೇ ದೇವಿಯೋರ ನೆನವಾನೇ
ದೇವರ ಹಿರಿಯಾ ಮಡದೀ(ಯಾ) ಮಾಲಕ್ಷ್ಮಿಯಾ
ನೆನದೊಮ್ಮೆ ತೊಡಗುವೇ
೬)        ದೆವ್ರ ನೆನವಾನೇ ದೇವಿಯರ ನೆನವಾನೇ
ದೆವರಾ ಕಿರಿಯ ಮಡದೀಯಾ| ಪದ್ಮಾವತಿಯಾ
ನೆನದೊಮ್ಮೆ ಹಾಡಾ ತೊಡಗಾವೊ
೭)         ಉದಿಯಲ್ ನೆನವಾನೇ ಮದನ ಮುರಹರಿಯಾ
ಕದಳಿಯ ಬನದ ಬಡಿಯನ್ನ ತಿಮ್ಮಪ್ಪದೇವ್ರ
ಉದಿಯಲ್ಲೇ ನಾವು ನೆನೆಯೂವೊ
ಉದಿಯಲ್ಲೇ ನಾವು ನೆನದದ್ದುಂಟಾದಾರೆ
ಯಾವತ್ತಿನ ದೋಸಾ ಪರಿಹಾರ
೮)        ಸಂಜೀಲ್ ನೆನವಾನೇ ಮಂದೀ ಮುರಾರಿಯ
ರಂಗೋಟ ಬನದಾ ಒಡೆಯನ ಮಂಜುನಾಥ ಒಡೆಯನ
ಸಂಜ್ಯಲೇ ನಾವು ನೆನವನೇ
ಸಂಜ್ಯಲೇ ನಾವು ನೆನದದ್ದುಂಟಾದರ
ಹೊಂದಿರುವ ದೋಸಾ ಪರಿಹಾರ
೯)         ಒಪ್ಪತ್ ನೆನವನೆ ಇಪ್ಪತ್ತು ಗಾರರಾ
ಒಪ್ಪತ್ತುವಳು ಜಡೆಯೊರಾ| ಗೋವಿಂದರಾಯರ
ಒಪ್ಪತ್ತೇ ನಾವು ನೆನವನಿ
೧೦)      ಒಪ್ಪತ್ ನೆನವನೆ ಇಪ್ಪತ್ತುಗಾರರ
ಇಪ್ಪತ್ತು ಏಳು ಜಡೆಯೋರಾ| ಮಂಜುನಾಥೊಡೀನಾ
ಇವತ್ತೇ ನಾವು ನೆನವನಿ
೧೧)      ಎದ್ದೊಮ್‌ ನೆನವನೆ ಸಿದ್ಧಿ ಸಿರಿರಾಮರ
ವಜ್ರ ತೊಂಡಲದ ಒಡೆಯನ್ನ| ತಿಮ್ಮಪ್ಪದೇವ್ರು
ಎದ್ದೊಮ್ಮೆ ನಾವು ನೆನವನಿ
೧೨)      ಎದ್ದೊಮ್ಮೆ ನಾವು ನೆನವನಿ
ಹೊದ್ದಿರುವ ದೋಸಾ ಪರಿಹಾರ
೧೩)     ಎದ್ದೊಮ್ಮೆ ನೆನವನೆ ಸಿದ್ದಿ ಸಿರಿರಾಮರ
ವಜ್ರತೊಂಡಿಲದ ಒಡೆಯರ| ಮಂಜುನಾಥೋಡೀನಾ
ಎದ್ದೊಮ್ಮೆ ನಾವು ನೆನವಾನೇ ನೆನದದ್ದುಂಟಾದರೆ
ಹೊದ್ದಿರುವ ದೋಷ ಪರಿಹಾರ
೧೪)      ಚಿನ್ನದ ಬಟ್ಟಿಟ್ಟಿ ಪುಣ್ಣುಳ್ಳರ ನೆನವಾನೇ
ಚಿನ್ನದ ಗೋಪುರದ ಒಡಿಯಾನಾ| ಮಾಗಣಪತಿಯಾ
ಚಿನ್ನದ ಬಟ್ಟಿಟ್ಟಿ ನೆನವಾನೇ
ಗಾಮೊಕ್ಕಲು ಮಹಿಳಾ ಸಂಸ್ಕೃತಿ
ತೆಳ್ಳವು–ಕಾಯ್ಹಾಲು:
ನಾಲ್ಕು ಲೋಟ ಬೆಣ್ತಕ್ಕಿಯನ್ನು ನಾಲ್ಕಾರು ತಾಸು ನೆನೆಯಿಸಿ. ಅರ್ಧ ಸವಟು ಕಾಯಿ ಸುಳಿ ಅಥವಾ ೨ ಚ. ನೆನೆದ ಉದ್ದಿನ ಬೇಳೆ ಕೂಡಿಸಿ. ಗಂಧವಾಗಿ ಅರೆಯಬೇಕು. ೨. ಉಪ್ಪು ಸೇರಿಸಿ. ನಾಲ್ಕು ಕಪ್ಪು ನೀರು ಕೂಡಿಸಿ ತೆಳ್ಳಗೆ ಮಾಡಿ ತೆಳ್ಳಗೆ ಬಂಡಿಯ ಮೇಲೆ ಎರೆಯಿರಿ. ಒಂದು ಬದಿಯನ್ನು ಬೇಯಿಸಿದರೆ ಸಾಕು.
ಒಂದು ತೆಂಗಿನ ಕಾಯನ್ನು ಕೆರೆದು ಎರಡು ಯಾಲಕ್ಕಿಗಳ ಬೀಜ ಸೇರಿಸಿ ಗಂಧವಾಗಿ ಅರೆಯಬೇಕು. ನೀರು ಸೇರಿಸಿ ಹಾಲಿನಷ್ಟು ತೆಳ್ಳಗೆ ಮಾಡಿ, ೧ ಚ. ಉಪ್ಪು, ಒಂದು ಕಪ್ಪು ಸಕ್ಕರೆ ಅಥವಾ ಬೆಲ್ಲ ಸೇರಿಸಿ. ಕಾಯ್ಹಾಲು ತೆಳ್ಳವನ್ನು ಇದರಲ್ಲಿ ಕಿವುಚಿ ತಿನ್ನುವರು.
ದೋಸೆ: ನಾಲ್ಕು ಸಿದ್ದೆ ಅಕ್ಕಿ, ಉದ್ದಿನ ಬೇಳೆಯನ್ನು ನೆನೆಯಿಸಿದ ಸಿದ್ದೆ ಉದ್ದಿನ ಕಾಳನ್ನು ಬೀಸುವ ಕಲ್ಲಿನಲ್ಲಿ ಒಡೆದು ನೆನೆಯಿಸುತ್ತಾರೆ. ಇಡೀ ಕಾಳನ್ನು ನೆನೆಯಿಸಿ ದೋಸೆ ಮಾಡಿದರೆ ದೋಸೆಗೆ ಹಸಿರು ಬಣ್ಣ ಬಂದು ತಿನ್ನಲು ರುಚಿ. ಆರೋಗ್ಯಕ್ಕೂ ಉತ್ತಮ. ಒಡೆದು ನೆನೆಯಿಸಿದರೆ ತೊಳೆಯುವಾಗ ತುಸು ಹುರಬಲು ಹೊರಗೆ ಹೋಗುತ್ತದೆ.
ಆಚರಣೆಗಳು:
ಕುಟುಂಬದಲ್ಲಿ ನಡೆಯುವ ಜೀವನಾವರ್ತನ ಹಾಗೂ ಸೀರ್ಷಿಕಾವರ್ತನಕ್ಕೆ ಸಂಬಂಧಪಟ್ಟ ಆಚರಣೆಗಳು ಕುಟುಂಬದಲ್ಲಿ ಹೆಣ್ಣಿಗಿರುವ ಸ್ಥಾನಮಾನಗಳ ಸಮರ್ಪಕವಾದ ಕಲ್ಪನೆಯನ್ನು ಮಾಡಿಕೊಡುತ್ತವೆ.
ಮದುವೆ, ದಿಂಡು, ಬಸುರಿ, ಬಾಳಂತಿ ಮುಂತಾದ ಹೆಣ್ಣಿನ ಜೀವನಾವರ್ತನಗಳ ಸಂದರ್ಭದಲ್ಲಿ ಹಾಗೂ ದೀಪಾವಳಿ, ಚವತಿ, ತುಳಸಿ ಪೂಜೆ ಇತ್ಯಾದಿ ಅನೇಕ ಪರ್ವದಿನಗಳ ಸಂದರ್ಭದಲ್ಲಿ ಹೆಣ್ಣು ಕುಟುಂದಲ್ಲಿ ಕುಟುಂಬದ ಇತರ ಸದಸ್ಯರ ಜೊತೆ ನಡೆಸುವ ಆಚರಣೆಗಳನ್ನು ಇಲ್ಲಿ ವಿವರಿಸಲಾಗಿದೆ.
ಮದುವೆ: ಗಂಡಿನ ಕಡೆಯವರು ತಮ್ಮ ಮಗನಿಗೆ ಹೆಣ್ಣನ್ನು ಹುಡುಕಿ ಕೇಳಿ ಮದುವೆ ಮಾಡಿಕೊಳ್ಳುವುದು ಪರಂಪರಾಗತ ಪದ್ಧತಿಯಾಗಿದ್ದು, ಇತ್ತೀಚೆಗೆ ಜಾತಿಯಲ್ಲಿ ಹೆಣ್ಣುಗಳ ಸಂಕ್ಯೆ ಹೆಚ್ಚಿದ್ದು, ಹೆಣ್ಣಿನ ತಂದೆ ಗಂಡಿನವರಿಗೆ ತಮ್ಮ ಮಗಳನ್ನು ಮದುವೆ ಮಾಡಿಕೊಳ್ಳುವಂತೆ ಪರೋಕ್ಷವಾಗಿ ಸೂಚನೆ ಕಳಿಸುವುದುಂಟು. ಆದರೆ ಹೆಣ್ಣಿನವರು ನೇರವಾಗಿ ಗಂಡಿನ ಮನೆಗೆ ಹೋಗಿ ಹೆಣ್ಣು ಕೊಡುತ್ತೇವೆ ಎಂದು ಹೇಳುವುದನ್ನು ಇವರು ಆದಷ್ಟು ದೂರವಿಡುತ್ತಾರೆ. ಆದರೆ ಗಂಡಿನ ಕಡೆಯವರು ನೇರವಾಗಿ ಹೆಣ್ಣು ಕೇಳಲು ಹೋಗುವುದು ತಪ್ಪಲ್ಲವೆಂದು ತಿಳಿಯುತ್ತಾರೆ. ಈ ಜನಜಾತಿಯಲ್ಲಿಯೂ ವರದಕ್ಷಿಣೆ ಪದ್ಧತಿ ಜಾರಿಗೆ ಬರುತ್ತಿದ್ದು, ಹೆಣ್ಣುಗಳಿಗೆ ಸುಲಭದಲ್ಲಿ ಗಂಡು ಸಿಗುತ್ತಿಲ್ಲ.
ಹೆಣ್ಣನ್ನು ಕೇಳಲು ಹೋಗುವ ಮೊದಲು ಅಥವಾ ಅಲ್ಲಿಗೆ ಸೂಚನೆ ಕಳಿಸುವ ಮೊದಲು ತಮ್ಮ ಇಷ್ಟದೇವರಲ್ಲಿ ಪುಡವಿ, ಪ್ರಸಾದ ಕೇಳುತ್ತಾರೆ.
ಪ್ರಸಾದ ಕೇಳುವುದು: ಮದುವೆ ಮಾಡುವ ಮಾಡಿಕೊಂಡು ಮನೆತುಂಬಿಸಿ ಕೊಳ್ಳಬಹುದಾದ ಒಂದು ಹೆಣ್ಣನ್ನು ಮನಸ್ಸಿನಲ್ಲಿ ನಿಶ್ಚಯಿಸಿಕೊಂಡು ತಮ್ಮ ನಂಬುಗೆಯ ದೇವರ ಬಳಿ ’ಪುಡವಿ ಪ್ರಸಾದ’ ಕೇಳುತ್ತಾರೆ. ಈ ಆಚರಣೆಯಲ್ಲಿ ಪ್ರಾದೇಶಿಕ ವೈವಿಧ್ಯವಿದೆ. ದೇವರ ಪೂಜೆ ಮುಗಿದ ಬಳಿಕ ಮನಸ್ಸಿನಲ್ಲಿಯೇ ತಮ್ಮ ವಿಚಾರವನ್ನು ದೇವರಿಗೆ ನಿವೇದಿಸಿಕೊಳ್ಳುತ್ತಾರೆ. ಅಥವಾ ಪೂಜಾರಿಗೆ ತಮ್ಮ ವಿಚಾರವನ್ನು ತಿಳಿಸುತ್ತಾರೆ. ಆದರೆ ಪೂಜಾರಿಯ ಬಳಿ ಯಾವ ಹೆಣ್ಣು ಎಂಬುದನ್ನು ಬಾಯಿ ಬಿಟ್ಟು ಹೇಳುವುದಿಲ್ಲ. ಇದನ್ನು ಗುಪ್ತ ರೀತಿಯಲ್ಲಿ ತಿಳಿಸುತ್ತಾರೆ. ಇಂತಹ ದಿಕ್ಕಿನಲ್ಲಿರುವ ಮನೆಯ ಹೆಣ್ಣು, ಹೊಳೆಯಾಚೆಯ ಹೆಣ್ಣು ಹೀಗೆ ಸೂಕ್ಷ್ಮವಾದ ಒಂದೆರಡು ಎಳೆಯನ್ನು ಮಾತ್ರ ಹೇಳಿ ಆ ಹೆಣ್ಣನ್ನು ತಮ್ಮ ಮಗನಿಗೆ ತಂದುಕೊಳ್ಳಬಹುದೇ ಎಂದು ಕೇಳಿಕೊಳ್ಳುತ್ತಾರೆ. ಬಳಿಕ ಇವರ ಅಭಿಪ್ರಾಯವನ್ನು ಪೂಜಾರಿ ದೇವರ ಬಳಿ ಹೇಳಿ ದೇವರ ಹತ್ತಿರ ಪ್ರಸಾದ ಕೇಳುತ್ತಾನೆ. ಸ್ವತಃ ಹಿರಿಯರಾಗಲೀ ಪೂಜಾರಿಯಾಗಲೀ ಪ್ರಸಾದವನ್ನು ಕೇಳಿದ ಬಳಿಕ ತುಸು ಹೊತ್ತು ಕಾಯುತ್ತಾರೆ. ಆಗ ದೇವರ ಮೈಮೇಲೆ ತೊಡಿಸಿದ ಹೂ ಎಡದಿಂದಲೋ ಬಲದಿಂದಲೋ ಕೆಳಗೆ ಉದುರುತ್ತದೆ. ಈ ಕ್ರಿಯೆ ಇವರು ಕೇಳಿದ ರೀತಿಯಲ್ಲಿ ಅದೇ ದಿಕ್ಕಿನಿಂದ ಬಿದ್ದರೆ ದೇವರು ಒಪ್ಪಿಗೆ ಕೊಟ್ಟಿತೆಂದು ಭಾವಿಸುತ್ತಾರೆ. ಕೇಳಿದ ದಿಕ್ಕಿಗಿಂತ ಬೇರೆಯಾದ ಬದಿಯಿಂದ ಹು ಬಿದ್ದರೆ ಇನ್ನಷ್ಟು ವೇಳೆ ಕಾದು ಮತ್ತೊಮ್ಮೆ ವಿನಂತಿಸುತ್ತಾರೆ. ಕೊನೆಗೂ ತಾವು ಕೇಳಿದ ದಿಕ್ಕಿನಿಂದ ಹೂ (ಪ್ರಸಾದ) ಬೀಳುವವರೆಗೂ ಕಾಯುವುದುಂಟು.
ಪುಡವಿ ಕೇಳುವುದು: ಬಳಿ ಹಾಗೂ ಕೆಲವು ಬಣ್ಣದ ಆರೆಂಟು ಹೂವಿನೆಸಳುಗಳನ್ನು ಬಾಳೆ ಎಲೆಯ ಸಣ್ಣ ತುಂಡಿನಲ್ಲಿ ಪ್ರತ್ಯೇಕವಾಗಿ ಸುತ್ತಿ ದಾರವನ್ನು ಕಟ್ಟುತ್ತಾರೆ. ಇದಕ್ಕೆ ಪುಡವಿ ಎನ್ನುತ್ತಾರೆ. ಇವನ್ನು ದೇವರ ತೀರ್ಥದ ನೀರಿರುವ ತಂಬಿಗೆಯಲ್ಲಿಡುತ್ತಾರೆ. ಹಿರಿಯರು ಅಥವಾ ಪೂಜಾರಿಯು ದೇವರಿಗೆ ಈ ಹೆಣ್ಣು ಒಪ್ಪಗೆಯೇ? ಎಂದು ಕೇಳಿದಾಗ ಪೂಜಾರಿಯು ನೀರಿನ ತಂಬಿಗೆಯಿಂದ ಒಂದು ಪುಡವಿಯನ್ನು ಹೊರತೆಗೆಯುತ್ತಾನೆ. ಇದು ಹಿರಿಯರು ಅಥವಾ ಪೂಜಾರಿಯು ಕೇಳಿದ ಬಣ್ಣದ ಪುಡವಿಯಾಗಿದ್ದರೆ ದೇವರಿಂದ ಈ ಮದುವೆಗೆ ಒಪ್ಪಿಗೆ ಸಿಕ್ಕಿತೆಂದು ಭಾವಿಸುತ್ತಾರೆ. ಬೇರೆ ಬಣ್ಣದ ಪುಡವಿ ಬಂದಲ್ಲಿ ಮತ್ತೆ ಮತ್ತೆ ದೇವರನ್ನು ಕೇಳುತ್ತಾರೆ. ಕೊನೆಗೂ ದೇವರಿಂದ ಒಪ್ಪಿಗೆ ಪಡೆಯುತ್ತಾರೆ. ಆದರೆ ಕೆಲವು ಬಾರಿ ದೇವರಿಂದ ಒಪ್ಪಿಗೆ ದೊರೆಯದಿರುವುದುಂಟು. ಇದೇ ರೀತಿ ಹೆಣ್ಣಿನವರು ಕೂಡ ಇಂತಹದೊಂದು ಗಂಡಿನವರು ತಮ್ಮ ಹೆಣ್ಣಿಗಾಗಿ ಕೇಳಿಕೆ ಮಾಡಿದ್ದಾರೆ. ಇದನ್ನು ತಾವು ಒಪ್ಪಬಹುದೇ ಎಂದು ತಮ್ಮ ದೇವರಲ್ಲಿ ಪ್ರಸಾದ, ಪುಡವಿ ಕೇಳುವ ಮೂಲಕ ತಿಳಿದುಕೊಳ್ಳುತ್ತಾರೆ.
ಇತ್ತೀಚೆಗೆ ಬ್ರಾಹ್ಮಣ ಪೂಜಾರಿಗಳ ಬಳಿ ಹೋಗಿ ಜಾತಕ ನೋಡುವ ಪದ್ಧತಿಯು ಹೆಚ್ಚಾಗುತ್ತಿದೆ.
ದೇವರಲ್ಲಿ ಪ್ರಸಾದ, ಪುಡವಿ ಕೇಳುವುದು ಮದುವೆಯ ಸಂದರ್ಭಕ್ಕಷ್ಟೆ ಮೀಸಲಾದುದಲ್ಲ. ಕೌಟುಂಬಿಕವಾಗಿ ಇತರ ಅನೇಕ ಸಮಸ್ಯೆಗಳಾದ ರೋಗರುಜಿನ, ಬೆಳೆ, ಬೇಸಾಯ, ಮಕ್ಕಳಾಗದಿರುವುದ, ಗಂಡ-ಹೆಂಡಿರ ವೈಮನಸ್ಸು ಇತ್ಯಾದಿ ಸಂದರ್ಭಗಳಲ್ಲಿ ಇವರು ದೇವರ ಪ್ರಸಾದ ಹಾಗೂ ಪುಡವಿಯ ಮೊರೆ ಹೋಗುತ್ತಾರೆ.
ಮದುವೆಯ ಸಂದರ್ಭದಲ್ಲಿ ಹೆಣ್ಣಿನ ಕುಲಗೋತ್ರಾದಿಗಳಿಗೆ ಸಂಬಂಧಿಸಿರುವ ಬಳಿ-ಬುಡಗಳನ್ನು ಇಲ್ಲಿ ಪ್ರಮುಖವಾಗಿ ಗಣನೆಗೆ ತೆಗೆದುಕೊಳ್ಳಲಾಗುತ್ತದೆ. ಸಾಮಾನ್ಯವಾಗಿ ದಕ್ಷಿಣ ಕರ್ನಾಟಕದ ಬುಡಕಟ್ಟುಗಳಲ್ಲಿ ಹಾಗೂ ಆರ್ಯೇತರ ಜನಜಾತಿಗಳಲ್ಲಿ “ಗೋತ್ರ” ಪದ್ಧತಿಯಿರುವುದಿಲ್ಲ. ಇಲ್ಲಿ ಬಳಿ, ಬುಡಗಳು ಗೋತ್ರಗಳ ಪಾತ್ರವಹಿಸುತ್ತವೆ.
ಬಳಿ ಪದ್ಧತಿ
ಇದು ಹೆಣ್ಣಿನ ಮೂಲಕ ಮುಂದುವರಿಯು ಒಂದು ಕುಲಪದ್ಧತಿಯಾಗಿದೆ. ಮಾತೃಮೂಲಿಯವಂಶಪದ್ಧತಿಯೆಂದು ಇದನ್ನು ವಿವರಿಸಬಹುದು.
ಬಳಿ ಪದ್ಧತಿಯ ಕರ್ನಾಟಕದ ಪಶ್ಚಿಮ ಕರಾವಳಿಗುಂಟ ಪ್ರಾಚೀನಕಾಲದಿಂದ ನೆಲೆಸಿರುವ ಅನೇಕ ಬುಡಕಟ್ಟುಗಳಲ್ಲಿ ಪ್ರಚಲಿತವಾಗಿತ್ತೆಂದು ತಿಳಿಯಬಹುದಾಗಿದೆ.
ಈ ಪದ್ಧತಿಯಂತೆ ತಾಯಿಯೊಬ್ಬಳ ಗಂಡು ಹೆಣ್ಣು ಮಕ್ಕಳೆಲ್ಲರೂ ತನ್ನ ತಾಯಿಯ ಬಳಿಯವರಾಗುತ್ತಾರೆ. ಆದರೆ ಇದು ಮುಂದಿನ ತಲೆಮಾರಿನಲ್ಲಿ ಹೆಣ್ಣಿನ ಮೂಲಕ ಮುಂದುವರಿದರೆ ಗಂಡಿನ ಸಂದರ್ಭದಲ್ಲಿ ಅದು ಅವನ ಮಕ್ಕಳ ಬಳಿಯಾಗಿರುವುದಿಲ್ಲ. ಏಕೆಂದರೆ ಒಬ್ಬ ತಾಯಿಯ ಗಂಡುಮಕ್ಕಳಿಗೆ ಹುಟ್ಟಿದ ಗಂಡು, ಹೆಣ್ಣು ಮಕ್ಕಳೆಲ್ಲರೂ ಅವಳ ಮಗನ ಹೆಂಡತಿಯ ಬಳಿಯನ್ನು ಪಡೆಯುತ್ತಾರೆ. ಅಂದರೆ ಆ ತಾಯಿಯ ಬಳಿಯು ಅವಳ ಗಂಡು ಮಗನವರೆಗೆ ಸಾಗಿ ನಿಂತುಬಿಡುತ್ತದೆ. ಆದರೆ ಇದು ಇವಳ ಹೆಣ್ಣಿನ ಮೂಲಕ ಮುಂದುವರಿಯುತ್ತದೆ. ಮಗಳ ಮಕ್ಕಳಲ್ಲಿ ಅದು ಮುಂದುವರಿದು ಗಂಡು ಮೊಮ್ಮಕ್ಕಳವರೆಗೆ ಸಾಗುತ್ತದೆ. ಹೆಣ್ಣು ಮೊಮ್ಮಕ್ಕಳ ಮೂಲಕ ಮುಂದಿನ ತಲೆಮಾರಿಗೆ ಬಳಿಯು ಸಾಗುತ್ತದೆ. ಇಲ್ಲಿ ಯಾವುದೇ ತಲೆಮಾರಿನ ಹೆಣ್ಣು ಮಕ್ಕಳಾಗಲೀ ಗಂಡುಮಕ್ಕಳಾಗಲೀ ತಮ್ಮ ತಂದೆಯ ಬಳಿಯನ್ನು ಪಡೆಯುವುದಿಲ್ಲ.
ಗಾಮೊಕ್ಕಲ ಬಳಿ ಪದ್ಧತಿಯಲ್ಲಿ ತುಸು ಗೊಂದಲವಿದೆ. ಇವರ ಗಂಡು ಮಕ್ಕಳಿಗೆ ಅಪ್ಪನ ಬಳಿ ಬರುತ್ತದೆ. ಹೆಣ್ಣು ಮಕ್ಕಳಿಗೆ ತಾಯಿಯ ಬಳಿ ಬರುತ್ತದೆಯೆನ್ನುತ್ತಾರೆ. ಇದು ಇವರ ಪುರೋಹಿತರಾಗಿ ಹಾಗೂ ಇವರು ಕೆಲಸ ಮಾಡುವ ತೋಟಗಳ ಒಡೆಯರಾಗಿ ಇತರ ಸಂಸ್ಕೃತಿಯ ಸಾಮೀಪ್ಯವನ್ನು ಹೊಂದಿರುವ ಸ್ಥಳೀಯ ಹವ್ಯಕ ಜನಜಾತಿಯ ಪ್ರಭಾವವದಿಂದಾಗಿ ಈ ಬಗೆಯ ಗೊಂದಲ ಉಂಟಾಗಿರಬಹುದು. ಹವ್ಯಕರಲ್ಲಿಯೂ ಬಹು ಹಿಂದೆ ಬಳಿ ಪದ್ಧತಿಯಿತ್ತೆಂದೂ ವೈದಿಕ ಸಂಸ್ಕೃತಿಯ ದಟ್ಟ ಪ್ರಭಾವದಿಂದಾಗಿ ಇವರು ಇದನ್ನು ಪೂರ್ಣವಾಗಿ ಬಿಟ್ಟು ಗೋತ್ರ ಪದ್ಧತಿಯನ್ನು ಅನುಸರಿಸಿರುವುದಾಗಿಯೂ ತಿಳಿದು ಬರುತ್ತದೆ. ಇಲ್ಲಿ ಪುರಷ ಪ್ರಧಾನ ಸಂಸ್ಕೃತಿಯಿದ್ದು, ಇದು ಗಾಮೊಕ್ಕಲ ಬಳಿ ಪದ್ಧತಿಯ ಮೇಲೆ ಪ್ರಭಾವವನ್ನು ಬೀರಿದೆ.
ಮದುವೆಯ ಸಂದರ್ಭದಲ್ಲಿ ಹೆಣ್ಣು ಗಂಡು ಬಳಿಯನ್ನು ಕಂಡುಕೊಳ್ಳುವುದು ಅನಿವಾರ್ಯವಾಗಿತ್ತು. ಏಕೆಂದರೆ ಒಂದೇ ಬಳಿಯ ಗಂಡು ಹೆಣ್ಣುಗಳ ಮದುವೆಯು ಬಳಿಪದ್ಧತಿಯನ್ನು ಅನುಸರಿಸುತ್ತಿರುವ ಬುಡಕಟ್ಟುಗಳ ಹಾಗೂ ವೈದಿಕ ಸಂಪ್ರಾದಯವನ್ನು ಅನುಸರಿಸದ ಅನೇಕ ಜನಜಾತಿಗಳಲ್ಲಿ ನಿಷ್ಟಿದ್ಧವಾಗಿತ್ತು. ಆದರೆ ಮದುವೆಗಳಲ್ಲಿ ಹವ್ಯಕ ಬ್ರಾಹ್ಮಣ ಪೌರೋಹಿತ್ಯದ ಕೈವಾಡವು ಹೆಚ್ಚಾದಂತೆ ಬಳಿ ಪದ್ಧತಿಯ ಮಹತ್ವವು ಕಡಿಮೆಯಾಯಿತು. ಜಾತಕ ಪದ್ಧತಿ ಬೆಳೆಯಿತು. ಬುಡಕಟ್ಟುಗಳು “ಜಾತಕ” ಪದ್ಧತಿಯನ್ನು ರೂಢಿಸಿಕೊಂಡವು.
ಗಾಮೊಕ್ಕಲಲ್ಲಿ ಬಳಿ ಪದ್ಧತಿಯಿದ್ದ ಬಗ್ಗೆ ಹಾಗೂ ಅವುಗಳಿಗೆ ಈ ಕೆಳಗಿನ ಹೆಸರುಗಳಿದ್ದ ಬಗ್ಗೆ ಎಂಥೋವನ್ The Tribes and Castes of Bombay ಎಂಬ ಗ್ರಂಥದಲ್ಲಿ ದಾಖಲಿಸಿದ್ದಾರೆ. ಎಂಥೋವನ್ ಅಲ್ಲಿ ಈ ಕೆಳಗಿನ ಬಳಿಗಳ ಪ್ರಸ್ತಾಪ ಮಾಡುತ್ತಾರೆ.
ಅಜ್ಜನ ಬಳಿ, ಅರಸಿನ ಬಳಿ, ಆನೆಬಳಿ, ಕಡಿವಬಳಿ, ಹೊನ್ನೆಬಳಿ, ಜಿಂಡಿ(ಕೆಂಪು) ಬಳಿ, ನೇರಲಬಳಿ, ಹೀನೆಬಳಿ, ಶೆಟ್ಟಿಬಳಿ, ಶಿರಿನಬಳಿ, ಸಿಂಗೆಬಳಿ, ದೇವಸೇರಬಳಿ, ಶೀರೆ(ಸೀಗೆ) ಬಳಿ, ಇತ್ಯಾದಿ.
ಬಳಿ ಪದ್ಧತಿ ಪೂರ್ಣ ಕಾಣೆ
ಕರಾವಳಿ ಕರ್ನಾಟಕದ ಅನೇಕ ಬುಡಕಟ್ಟು ಹಾಗೂ ಇತರ ಜನಜಾತಿಗಳಲ್ಲಿರುವ ಬಳಿಗಳ ಹೆಸರುಗಳಲ್ಲಿ ಸಾಮ್ಯಾಂಶಗಳು ಕಂಡುಬರುತ್ತವೆ. ಈ ಬಗೆಯ ಸಾಮ್ಯಾಂಶಕ್ಕೆ ಕಾರಣವೇನು? ಬಳಿಗಳ ಹೆಸರುಗಳು ಎಷ್ಟು ಪ್ರಾಚೀನ? ಬಳಿ ಪದ್ಧತಿಯನ್ನು ಅನುಸರಿಸುತ್ತಿರುವ ಬುಡಕಟ್ಟುಗಳು ಹಾಗೂ ಇತರ ಜನಜಾತಿಗಳು ಒಂದೇ ಪ್ರದೇಶದಿಂದ ವಲಸೆ ಬಂದವುಗಳೆ? ಅಥವಾ ವಲಸೆ  ಬಂದ ಬಳಿಕ ಇವು ಸ್ಥಳೀಯರ ಪ್ರಭಾವದಿಂದ ಬಳಿಪದ್ಧತಿಯನ್ನು ಅನುಸರಿಸಿದವೆ? ಇತ್ಯಾದಿ. ಪ್ರಶ್ನೆಗಳಿಗೆ ಸದ್ಯ ಉತ್ತರ ಕಾಣದು.
ಗಾಮೊಕ್ಕಲಲ್ಲಿ ಬಳಿಪದ್ಧತಿಯಿದ್ದ ಬಗ್ಗೆ ಅವರ ಮದುವೆ ಹಾಡಿನಲ್ಲಿ ದಾಖಲೆಗಳಿವೆ. ಬಾಸಿಂಗಕ್ಕೆ ಸೆಸೆ ತುಂಬುವಾಗ ಹೇಳುವ ಹಾಡಿನಲ್ಲಿ “ಚಂದ್ರ ಬಳಿಯವನ ಹಿರಿಯಕ್ಕೆ ಈರಾ” ಬಳಿಯವನ ಹಿರಿಯಕ್ಕ ಎಂಬ ಸಾಲುಗಳಿವೆ.
ಬುಡಗಳು. ಹೆಸರುಗಳು ಸ್ಥಳೀಯ ಜನಪದ ದೇವರ ಹೆಸರುಗಳಾಗಿವೆ. ಉದಾ: ಕಾವೂರಮ್ಮನ ಬುಡ, ಜಟಗನ ಬುಡ, ಓರೆಮಣೆ ಬುಡ ಇತ್ಯಾದಿ.
ಈ ಪದ್ಧತಿಯಲ್ಲಿ ಹೆಣ್ಣು ಮಕ್ಕಳು ತಮ್ಮ ತಾಯಿಯು ಯಾವ ಬುಡಕ್ಕೆ ಹೂ ಕೊಡುತ್ತಾಳೋ ಅದೇ ಬುಡಕ್ಕೆ ಹೂ ಕೊಡುತ್ತಾರೆ. ಹೂ ಕೊಡುವುದು ಎಂದರೆ ಬಾಳೆಹಣ್ಣು.  ತೆಂಗಿನ ಕಾಯಿ, ದೇವರಿಗೆ ಸಲ್ಲುವ ಯಾವುದಾದರೂ ಹೂ ಹೂದಂಡೆಗಳನ್ನು ದೇವರಿಗೆ ಅರ್ಪಿಸುವುದು. ಈ ಪ್ರಕ್ರಿಯೆಯನ್ನು ಪೂಜೆ ಸಲ್ಲಿಸುವುದು ಎಂದು ಕೂಡಾ ಹೇಳುತ್ತಾರೆ. ಇದಕ್ಕೆ ನಡೆದುಕೊಳ್ಳುವುದು ಎಂಬ ಶಬ್ದವೂ ರೂಢಿಯಲ್ಲಿದೆ.
ತಾಯಿಯು ಮಾಸ್ತಿ ಬುಡಕ್ಕೆ ಪೂಜೆ ಸಲ್ಲಿಸುವ ಪದ್ಧತಿಯನ್ನು ನಡೆಸಿಕೊಂಡು ಬರುತ್ತಿದ್ದರೆ ಮಗಳು, ಮೊಮ್ಮಗಳು ಹೀಗೆ ಅವಳ ಹೆಣ್ಣು ಪೀಳಿಗೆಯವರು ಮಾಸ್ತಿ ಬುಡಕ್ಕೆ ಹೂ ಕೊಡಬೇಕು. ಅಂದರೆ ಪೂಜೆ ಸಲ್ಲಿಸಬೇಕು. ತನ್ನ ಬುಡಕ್ಕೆ ಪೂಜೆ ಸಲ್ಲಿಸಿದ ಹೆಣ್ಣು ದೇವರ ಪೂಜಾ ಪ್ರಸಾದಗಳನ್ನು ಮೊದಲು ತನ್ನ ತವರು ಮನೆಯ ಹೆಣ್ಣು ಮಕ್ಕಳಿಗೆ ನೀಡುತ್ತಾಳೆ. ಆದರೆ ಇದನ್ನು ತನ್ನ ತವರು ಮನೆಯ ಮುತ್ತೈದೆಯರಿಗಾಗಲೀ, ಮಕ್ಕಳಿಗಾಗಲಿ ನೀಡುತ್ತಾಳೆ. ಆದರೆ ಇದನ್ನು ತನ್ನ ತವರು ಮನೆಯ ಮುತ್ತೈದೆಯರಿಗಾಗಲೀ, ಮಕ್ಕಳಿಗಾಗಲೀ ನೀಡಬಾರದೆಂಬ ಕಟ್ಟಳೆಯಿದೆ.
ಗಂಡಿನ ಬುಡವೂ ಕೂಡ ಅವನ ತಾಯಿಯ ಬುಡವೇ ಆಗಿರುತ್ತದೆ. ಈ ಬುಡ ಪದ್ಧತಿಯು ಕೂಡ ಮಾತೃ ಪ್ರಧಾನ ಸಂಸ್ಕೃತಿಯ ದ್ಯೋತಕವಾಗಿದೆ. ಹೆಣ್ಣಿನ ಮೂಲ ಬುಡಗಳಿಗೆ ಸಲ್ಲುವ ಮಾನ್ಯತೆಯು ಈ “ಬುಡ” ಸಂಸ್ಕೃತಿಯಲ್ಲಿ ವಿಶೇಷ ರೀತಿಯದ್ದಾಗಿದೆ.
ಬುಡಗಳು ಪ್ರಮುಖವಾಗಿ ಜನಪದ ದೇವರಿಗೆ. ಮರಬಳ್ಳಿಗಳಿಗೆ ಸಂಬಂಧಿಸಿವೆ.
ಮದುವೆಯ ಮೊದಲು ಹೆಣ್ಣು-ಗಂಡುಗಳ ಬಳಿಯನ್ನು ನೋಡುವುದು ಅವಶ್ಯ ಆಚರಣೆಯಾಗಿತ್ತು. ಆ ಬಳಿಕ ಅವರ ಬುಡ ಯಾವುದೆಂದು ತಿಳಿದು ಬಳಿಕ ಮದುವೆಯ ಮಾತುಕತೆಗೆ ತೊಡಗುತ್ತಿದ್ದರು. ಯಾಕೆಂದರೆ ಒಂದೇ ಬುಡದ ಹೆಣ್ಣು ಗಂಡುಗಳು ಮದುವೆಯಾಗಕೂಡದೆಂಬ ನಿಯಮಗಳು ಇವರ ಸಮಾಜದಲ್ಲಿ ಜಾರಿಯಲ್ಲಿವೆ. ಅಮ್ನೋರ ಬುಡದವರು ಮಾಸ್ತಿ ದೇವರಿಗೆ ನಡೆದುಕೊಳ್ಳುವುದಿಲ್ಲ. ಅಮ್ನೋರು ಪ್ರಧಾನ ದೇವರು,  ಮಾಸ್ತಿ ಅಧೀನ ದೇವರು ಎಂಬುದು ಇದಕ್ಕೆ ಕಾರಣವಾಗಿರಬಹುದು.
ಸೋದರ ಸಂಬಂಧ:
ಕರಾವಳಿಯ ಅನೇಕ ಬುಡಕಟ್ಟು ಹಾಗೂ ಜನಜಾತಿಗಳಲ್ಲಿರುವಂತೆ ಗಾಮೊಕ್ಕಲು ಮದುವೆಯಲ್ಲಿ ಸೋದರ ಸಂಬಂಧದ ಹೆಣ್ಣನ್ನು ತರಲು ಪ್ರಥಮ ಪ್ರಾಶಸ್ತ್ಯವಿದೆ. ಗಾಮೊಕ್ಕಲ ಮಹಿಳೆ ತನ್ನ ಮಗನಿಗೆ ತವರು ಮನೆಯಲ್ಲಿಯ ಹೆಣ್ಣನ್ನು ಅಂದರೆ ತನ್ನ ಅಣ್ಣ ಅಥವಾ ತಮ್ಮನ ಮಗಳನ್ನು ಆಯ್ಕೆ ಮಾಡಿಕೊಳ್ಳುತ್ತಾಳೆ. ಇದರಿಂದಾಗಿ ಹೆಣ್ಣಿಗೆ ತವರು ಮನೆಯ ಸಂಬಂಧ ಇನ್ನಷ್ಟು ಭದ್ರವಾಗುತ್ತದೆಯೆಂದು ತಿಳಿಯಲಾಗುತ್ತದೆ. ಹೀಗೆ ತನ್ನ ತವರು ಮನೆಯಲ್ಲಿರುವ ಅಣ್ಣ ಅಥವಾ ತಮ್ಮನ ಮಗಳನ್ನು ತನ್ನ ಮಗನಿಗೆ ತರುವುದು ತನ್ನ ಕೌಟುಂಬಿಕ ಹಕ್ಕೆಂದು ತಾಯಿ ಭಾವಿಸುತ್ತಾಳೆ. ಇದಕ್ಕೆ ಸಾಮಾಜಿಕ ಅನುಮತಿಯೂ ಇರುತ್ತದೆ.
ತವರು ಮನೆಯಿಂದ ಹೆಣ್ಣನ್ನು ತರುವುದಷ್ಟೆ ಅಲ್ಲ ತವರುಮನೆಗೆ ಅಂದರೆ ತನ್ನ ಅಣ್ಣ ಅಥವಾ ತಮ್ಮನ ಮಗಳಿಗೆ ತನ್ನ ಮಗನನ್ನು ಕೊಡುವುದು ತನ್ನ ಕರ್ತವ್ಯವೆಂದು ತಾಯಿ ಭಾವಿಸುತ್ತಾಳೆ. ತನ್ನ ಸೋದರತ್ತೆಯ ಮನೆಯ ಹೆಣ್ಣನ್ನು ಪಡೆಯುವುದು ತನ್ನ ಹಕ್ಕೆಂದು ಸೋದರಳಿಯನು ಭಾವಿಸುತ್ತಾನೆ.
ಅತ್ತೆ, ಮಾವ, ಅಳಿಯ, ಸೊಸೆ ಎಂಬ ಶಬ್ದಗಳು ಮದುವೆಯಿಂದ ಏರ್ಪಡುವ ಸಂಬಂಧವಾಚಕ ಶಬ್ದಗಳಾಗಿವೆ. ಆದರೆ ಕರಾವಳಿಯ ಅನೇಕ ಜನಜಾತಿಗಳಲ್ಲಿರುವಂತೆ ಸೋದರ ಸಂಬಂಧದಲ್ಲಿ ಮದುವೆಯ ಪೂರ್ವದಲ್ಲಿ ರಕ್ತಸಂಬಂಧದಿಂದಲೇ ಈ ಶಬ್ದಗಳು ದೊರೆಯುತ್ತವೆ. ಅಂದರೆ ಈ ಸಂಬಂಧವು ಸೋದರ ಸಂಬಂಧಿಗಳ ಹುಟ್ಟಿನಿಂದಲೇ ದೊರೆಯುತ್ತವೆ. ತಂದೆಯ ಅಕ್ಕ ಅಥವಾ ತಂಗಿಯು ಸೋದರತ್ತೆಯಾಗಿದ್ದು, ಸೋದರತ್ತೆಯ ಮಕ್ಕಳು ವರ ಅಥವಾ ವಧುವಾಗಲು ಹುಟ್ಟಿನಿಂದಲೇ ಅರ್ಹತೆಯನ್ನು ಪಡೆಯುತ್ತಾರೆ. ಅದ್ದರಿಂದ ಸೋದರ ಸೋದರಿಯರು ತಮ್ಮ ಗಂಡು ಹೆಣ್ಣು ಮಕ್ಕಳಲ್ಲಿ ಒಬ್ಬಿಬ್ಬರನ್ನಾದರೂ ಸೋದರ ಸಂಬಂಧಕ್ಕೆ ಕೊಟ್ಟು ಅಥವಾ ಅಲ್ಲಿಂದ ತಂದು ಮದುವೆ ಮಾಡುತ್ತಾ.ರೆ
ಇಲ್ಲಿ ತವರಿನಿಂದ ಹೆಣ್ಣನ್ನು ತರುವ ಕ್ರಿಯೆಗಿಂತ ಹೆಣ್ಣನ್ನು ಕೊಡುವ ಕ್ರಿಯೆಗೆ ಹೆಚ್ಚು ಒತ್ತು ಇರುತ್ತದೆ. ಏಕೆಂದರೆ ತಾಯಿಯು ತಾನು ಬಿಟ್ಟು ಬಂದ ಮನೆಯ ತನ್ನ ಸ್ಥಾನವನ್ನು ತುಂಬಲು ತನ್ನ ಮಗಳನ್ನು ತನ್ನ ಸೋದರ ಸಂಬಂಧಕ್ಕೆ ಕೊಡುವುದು ತನ್ನ ಕರ್ತವ್ಯವೆಂದು ಭಾವಿಸುತ್ತಾಳೆ. ಇದೇ ರೀತಿ ಇವಳ ತವರಿನಲ್ಲಿರುವ ಇವಳ ಸೋದರನ ಹೆಂಡತಿಯು ತನ್ನ ತವರಿಗೆ ಹೆಣ್ಣನ್ನು ಕೊಡಲು ಇಷ್ಟಪಡುತ್ತಾಳೆ. ಆದರೆ ಕೆಲವು ಸಂದರ್ಭಗಳಲ್ಲಿ ಈ ಇಬ್ಬರು ಹೆಣ್ಣುಗಳ “ಇಷ್ಟ”ದ ನಡುವೆ ಸ್ಪಧೆ ಏರ್ಪಡುವುದುಂಟು. ಈ ಸಂದರ್ಭದಲ್ಲಿ ಹೆಣ್ಣನ್ನು ಕೊಡುವವರ ಇಷ್ಟಕ್ಕಿಂತ ಹೆಣ್ಣನ್ನು ಪಡೆಯುವವರ ಇಷ್ಟದ ಕೈ ಮೇಲಾಗುವುದುಂಟು. ಹೀಗೇ ಹೆಣ್ಣನ್ನು ಪಡೆಯುವವರ ಇಷ್ಟದ ಕೈ ಮೇಲಾದದ್ದನ್ನು ಗಾಮೊಕ್ಕಲ ಮಹಿಳೆಯರು ಹಾಡು “ಅಭಿಮನ್ಯು” ಎಂಬ ಖಂಡಕಾವ್ಯದಲ್ಲಿ ಗುರುತಿಸಬಹುದು.
ಸೋದರತ್ತೆಯ ಗಂಡನು ಮಾವ ಎಂಬ ಸಂಬಂಧಕವಾಚಕ ಶಬ್ದದೊಂದಿಗೆ ಸಂಬೋಧಿಸಲ್ಪಡುತ್ತಾನೆ. ಇಲ್ಲಿ ಮದುವೆ ಏರ್ಪಟ್ಟರೆ ತನ್ನ ಗಂಡ ಅಥವಾ ಹೆಂಡತಿಯ ತಂದೆಯಾದ್ದರಿಂದ ಇವನು ಇನ್ನಷ್ಟು ಸಂಬಂಧವನ್ನು ಹೊಂದಿ “ಮಾವ”ನಾಗುತ್ತಾನೆ. ಇವನನ್ನು ಈಗ ಮನೆಯ “ಮಾವ” ಎಂಬ ವಿಶೇಷಣದೊಂದಿಗೆ ಗುರುತಿಸುವುದಂಟು.
ಈ ಹಾಡಿನಲ್ಲಿ ಬಲರಾಮನ ತಂಗಿ ಸುಭದ್ರೆ ತನ್ನ ಅಣ್ಣ ಬಲರಾಮನ ಮನೆಗೆ ಹೋಗಿ ತನ್ನ ಮಗ ಅಭಿಮನ್ಯುವಿಗೆ ಹೆಣ್ಣನ್ನು ಕೇಳುತ್ತಾಳೆ. ಆದರೆ ಬಲರಾಮನ ಹೆಂಡತಿ, ಸುಭದ್ರೆಯ ಮಗನಿಗೆ ಹೆಣ್ಣನ್ನು ಕೊಡಲು ಒಪ್ಪುವುದಿಲ್ಲ. ತನ್ನ ಅಣ್ಣನ ಮಗನಿಗೆ ಹೆಣ್ಣು ಕೊಡುವುದು ಅವಳ ಆಸೆ. ಆದರೆ ಇಲ್ಲಿ ಬಲರಾಮನ ಹೆಂಡತಿಯ ಆಸೆ ಪರಂಪರಾಗತ ಆಚರಣೆಗೆ ಬದ್ಧವಾಗಿರುತ್ತದೆ. ಅಭಿಮನ್ಯು ತನ್ನ ಮಾವನ ಮಗಳನ್ನು ವರಿಸುತ್ತಾನೆ. ಇಲ್ಲಿ ಅಭಿಮನ್ಯುವಿನ ಪರಾಕ್ರಮದ ಕೈ ಮೇಲಾಗುತ್ತದೆ.
ಅಜ್ಜಮನೆ: ತಾಯಿಯ ತಾಯಿಯು ಅಜ್ಜಿ, ತಂದೆಯ ತಾಯಿಯೂ ಅಜ್ಜಿ ಎಂಬ ಸಂಬಂಧವಾಚಕ ಶಬ್ದದಿಂದ ಸಂಬೊಧಿಸಲ್ಪಡುತ್ತಾರೆ. ತಾಯಿಯ ತಾಯಿಯು ಮಾತೃಮೂಲಿಯ ವಂಶಪದ್ಧತಿಯ ಹಿರಿಯಳಾಗಿ ಮದುವೆಯಲ್ಲಿ ಹೆಚ್ಚಿನ ಸ್ಥಾನ ಪಡೆದಿರುತ್ತಾಳೆ. ಇವಳು ವಾಸ್ತವ್ಯ ಮಾಡುವ ಮನೆಯನ್ನು “ಅಜ್ಜಿಮನೆ” ಯೆಂದು ಹೆಚ್ಚು ಆತ್ಮೀಯತೆಯಿಂದ ಗುರುತಿಸಲಾಗುತ್ತದೆ. ಮದುವೆಯು ನಿಶ್ಚಯವಾದ ಬಳಿಕ ಮದುಮಕ್ಕಳು ತಂತಮ್ಮ ಅಜ್ಜಿಮನೆಗೆ ಭೇಟಿ ಕೊಡುತ್ತಾರೆ.
ಅಕ್ಕ–ಭಾವ: ಮದುವೆಯ ಪ್ರಾರಂಭದಲ್ಲಿ ಹೆಣ್ಣು ಕೇಳುವ ಚಡಂಗವೊಂದು ಜಾರಿಯಲ್ಲಿದ್ದು, ಆದಿನ ಅಕ್ಕ -ಭಾವ ಜೊತೆಯಾಗಿರುತ್ತಾರೆ. ಅಕ್ಕ ತನ್ನ ತಾಯಿಯ ಪ್ರತಿನಿಧಿಯಾಗಿ ಮದುವೆಯ ಕೂಸಿನ (ವಧುವಿನ) ಮನೆಗೆ ಹೋಗುತ್ತಾಳೆ. ತನ್ನ ತಾಯಿಯ ತವರಿನಲ್ಲಿಲ್ಲದೆ ಬೇರೆಡೆ ಹೋಗಿ ಹೆಣ್ಣನ್ನು ಕೇಳುವ ಸಂದರ್ಭ ಬಂದಾಗ ಅಲ್ಲಿಯ ಅಕ್ಕನ ಪಾತ್ರ ಪ್ರಮುಖವಾಗಿರುತ್ತದೆ. ಬೇರೆಡೆ ಹೆಣ್ಣನ್ನು ಕೇಳುವ ಸಂದರ್ಭ ಬಂದಾಗ ತಾಯಿಯ ಸೋದರನು ತನ್ನ ಸೋದರಿಯ ಪ್ರತಿನಿಧಿಯಾಗಿ ಪಾಲ್ಗೊಳ್ಳುತ್ತಾನೆ. ಸೋದರಿಯ ಮಕ್ಕಳ ಮದುವೆಯಲ್ಲಿ ಹಾಗೂ ಇತರ ಅನೇಕ ಸಂದರ್ಭಗಳಲ್ಲಿ ಸೋದರನಿಗೆ ಇರುವ ಹಕ್ಕು-ಬಾದ್ಯತೆಗಳನ್ನು ಗಮನಿಸಿ, ತಾಯಿ ಸತ್ತರೂ ಸೋದರ ಮಾವ ಇರಬೇಕು ಎಂಬ ಗಾದೆಮಾತು ರೂಢಿಯಲ್ಲಿದೆ.
ಹೆಣ್ಣನ್ನು ನಿಶ್ಚಿಯಿಸುವುದು: ಸಾಂಪ್ರದಾಯಿಕ ಪದ್ಧತಿಯಂತೆ ಹಿರಿಯರು ಹೆಣ್ಣನ್ನು ನೀಡಿದ ಬಳಿಕ ವರನು ಜಾತ್ರೆಯಲ್ಲೋ ದೇವಸ್ಥಾನದಲ್ಲಿಯೋ ಕಂಡುಬರುವುದಿತ್ತು. ಹೆಚ್ಚಾಗಿ ಹೆಣ್ಣು ಊರು ಕೇರಿಯವಳೇ ಆಗಿರುತ್ತಿದ್ದ ಕಾರಣ ಅವಳನ್ನು ಇಲ್ಲಿ ಅನೇಕ ಬಾರಿ ಕಂಡಿರುತ್ತಿದ್ದ ಕಾರಣ ಮತ್ತೆ ಪ್ರತ್ಯೇಕವಾಗಿ ನೋಡುವ ಅವಶ್ಯಕತೆಯಿರುತ್ತಿರಲಿಲ್ಲ. ಆದರೆ ಈಗ ಹೆಣ್ಣು-ಗಂಡುಗಳಿರುವ ಪ್ರದೇಶ ದೂರದೂರವಾಗಿರುವುದುಂಟು. ಈ ಸಂದರ್ಭದಲ್ಲಿ ಗಂಡು ಹಿರಿಯರೊಂದಿಗೆ ಹೆಣ್ಣಿನ ಮನೆಗೆ ಹೋಗಿ ಹೆಣ್ಣನ್ನು ನೋಡುವ ಅವಶ್ಯಕತೆ ಹೆಚ್ಚಾಗಿದೆ. ಇದು ಆಧೂನಿಕತೆಯು “ಕುರುಹು” ಎಂಬುದಾಗಿಯೂ ಭಾವಿಸಿಕೊಂಡಿದ್ದಾರೆ. ಹೆಣ್ಣಿನ ಮನೆಗೆ ಹಿರಿಯರು ಹೋಗಿ “ಕಾಯಿಸುಳಿ ಬೆಲ್ಲ” ತಿಂದು ಅಥವಾ ಸಕ್ರೆ ಬಾಳೆಹಣ್ಣು ಹಂಚಿ ಹೆಣ್ಣು ನಿಶ್ಚಯದ ಕೆಲಸವನ್ನು ಪೂರೈಸುತ್ತಿದ್ದರು. ಈ ಸಂಪ್ರದಾಯವನ್ನು ಸಿಹಿ ತಿನ್ನುವುದು ಎನ್ನುತ್ತಾರೆ.
ಇತ್ತೀಚೆಗೆ ಈ ಕಾರ್ಯಕ್ರಮವೂ ಹೆಚ್ಚು ವೈಭವದಿಂದ ನಡೆಯುತ್ತದೆ.
ಅಕ್ಕನ ಕಡೆಯವರು “ಕೊಟ್ಟ ಹೆಣ್ಣು ಕುಲಕ್ಕೆ ಹೊರಗು” ಎಂಬ ಗಾದೆಯು ಪುರುಷಪ್ರಧಾನ ಸಂಸ್ಕೃತಿಯ ಉತ್ಪನ್ನವಾಗಿದ್ದು, ಮಾತೃಮೂಲಿಯ ಸಂಸ್ಕೃತಿಯಲ್ಲಿ ಇದು ಪ್ರಧಾನ ಅಂಶವಾಗಿರುವುದಿಲ್ಲ. ಮದುವೆಯು ಗೊತ್ತಾದ ಕೂಡಲೇ ಸ್ವತಃ ಮದುಮಗನೇ ಅಕ್ಕನ ಮನೆಗೆ ಹೋಗಿ ಅವಳನ್ನು ಕರೆತರುತ್ತಾನೆ. ಇಬ್ಬರಿಗೂ ಮದುವೆಯಲ್ಲಿ ಮಹತ್ವದ ಕೆಲಸಗಳಿರುತ್ತವೆ
ಮನೆ ಹಬ್ಬ: ಮದುವೆಯ ಮುನ್ನಾದಿನವನ್ನು “ಮನೆ ಹಬ್ಬ” ವೆಂದು ಕರೆಯುತ್ತಾರೆ. ಈ ದಿನ ಈ ಕೆಳಗಿ ವಿವರಿಸಿದ ಅನೇಕ ಚಡುಗಳು ಚಪ್ಪರ ಹಾಕುವುದು, ಮದುಮಕ್ಕಳ ಮನೆಯ ಅಂಗಳದಲ್ಲಿ ಚಪ್ಪರ ಹಾಕುವ ಕಾರ್ಯಕ್ರಮವು ಮದುವೆಯ ಮುನ್ನಾದಿನ ನಡೆಯುತ್ತದೆ. ಈ ಕಾರ್ಯಕ್ರಮದಲ್ಲಿ ಮದುವೆಗೆಂದು ಮುನ್ನಾ ದಿನವೇ ಬಂದಿರುವ ಸಮೀಪದ ನೆಂಟರಿಷ್ಟರು ಹಾಗೂ ನೆರೆಯೊರೆಯವರು ಪಾಲ್ಗೊಳ್ಳುತ್ತಾರೆ. ಮದುಮಕ್ಕಳ ಮನೆಯವರು ಮದುವೆಗಾಗಿ ಈ ಮೊದಲೇ ಮನೆಹಬ್ಬಗಳು ಬಳಿಕ ಕಂಬಗಳನ್ನು ಬೆಟ್ಟದಿಂದ ತಂದು ಅಥವಾ ಹಣ ಕೊಟ್ಟುಕೊಂಡು ಸಂಗ್ರಹಿಸುತ್ತಾರೆ. ಚಪ್ಪರ ಕಟ್ಟಲು ಕಾಸರನ ಮರವನ್ನು ಬಳಸುವುದಿಲ್ಲ.
ಚಪ್ಪರಕ್ಕೆ ಮಾವಿನ ತುದಿಟೊಂಗೆಗಳನ್ನು ತೆಂಗಿನ ಕತ್ತದ ನಾರಿನಿಂದ ಮಾಡಿ “ಹುರಿಬಳ್ಳಿ”ಗೆ ಸಿಕ್ಕಿಸಿದ ತೋರಣವನ್ನು ಹಾಕುತ್ತಾರೆ. ಹೂಮಾಲೆ ಬೀರುತ್ತಾರೆ. ಕೊನೆ ಬಂದಿರುವ ಬಾಳೆಗಳನ್ನು ಮಂಟಪದ ಬಾಗಿಲ ಬಳಿ ನಿಲ್ಲಿಸುತ್ತಾರೆ. ಮಂಟಪದ ಮೇಲುಗಡೆ ಕೆಂಪು ರುಮಾಲನ್ನು ಪಸರಿಸಿ “ಮೇಲ್ಗಟ್ಟು” ಕಟ್ಟುತ್ತಾರೆ.
ಮೇಲ್ಗಟ್ಟು ಕಟ್ಟುವಾಗ ಮಡಿವಾಳನು ಹಾಜರಿದ್ದು, ಮೇಲ್ಗಟ್ಟಿನ ಬಟ್ಟೆಯನ್ನು ತರುತ್ತಾನೆ. ಈ ಕಾರ್ಯವು ಗಂಡು ಹೆಣ್ಣು ಇಬ್ಬರ ಮನೆಯಲ್ಲಿಯೂ ನಡೆಯುತ್ತದೆ.
ಮೂರ್ತ ತರುವುದು: ಈ ದಿನ ಇತ್ತ ಚಪ್ಪರ ಕಟ್ಟುತ್ತಿರುವಾಗ ಊರಿನ ಭಟ್ಟರ ಮನೆಗೆ ಹೋಗಿ ಮೂರ್ತ ತರುವ ಚಡಂಗವು ನಡೆಯುತ್ತದೆ. ಇದು ಗಾಮೊಕ್ಕಲು ಬ್ರಾಹ್ಮಣ ಪುರೋಹಿತರ ಮದುವೆ ಶಾಸ್ತ್ರ ಪದ್ಧತಿಗೆ ಒಳಗಾಗುತ್ತಿರುವ ಪ್ರಕ್ರಿಯೆಯಾಗಿದೆ. ಯಾಕೆಂದರೆ ಹಿಂದಿನಿಂದ ನಡೆದುಕೊಂಡು ಬಂದ ಪದ್ಧತಿಯಂತೆ “ಗೋಧೂಳಿ” ಮುಹೂರ್ತವನ್ನು ಇವರು ಒಪ್ಪಿಕೊಂಡಿದ್ದರು. ಗಂಡಿನಮನೆಯ ಕೂಡುವಳಿದಾರರು ಗಂಡಿನ ಮನೆಯವರ ಪರವಾಗಿ ಹರಿವಾಣದಲ್ಲಿ ಸಿದ್ಧೆ, ಅಕ್ಕಿ, ಕಾಯಿ, ಸಿಂಗಾರ, ಐದು ರೂಪಾಯಿ ತುಂಬಿಕೊಂಡು ಹೆಣ್ಣಿನ ಮನೆಯವರು ನೀಡಿ ಅಕ್ಕಿ ಕಾಯಿ, ಸಿಂಗಾರ, ಐದು ರೂಪಾಯಿ ಕೊಡಿಸಿಟ್ಟ ಹರಿವಾಣವನ್ನು ಎತ್ತಿಕೊಂಡು ಭಟ್ಟರ ಮನೆಗೆ ಹೋಗುತ್ತಾರೆ. ಊರಭಟ್ಟರ ಮನೆಯವರು ಇವರ ಹರಿವಾಣಗಳಲ್ಲಿಯ ಸಾಮಾನನ್ನು ಪಡೆದು ಅದರಲ್ಲಿ ತಮ್ಮ ಮನೆಯ ಅಕ್ಕಿ, ಕಾಯಿ, ಸಿಂಗಾರ ಅಥವಾ ಹೂ ಹಾಕಿ ಹರಿವಾಣಗಳನ್ನು ಅವರಿಗೆ ನೀಡಿ ಮದುವೆಗೆ ಪ್ರಶಸ್ತವಾದ ಮುಹೂರ್ತವನ್ನು ತಿಳಿಸುತ್ತಾರೆ. ಹಿಂತಿರುಗಿಸುವಾಗ ಹರಿವಾಣಗಳಲ್ಲಿ ಭಟ್ಟರು ಯಾವುದೇ ಹಣವನ್ನುನಿಡುವುದಿಲ್ಲ.
ಎದುರುಗೊಳ್ಳುವುದು: ಮುಹೂರ್ತವನ್ನು ತಂದಿರುವ ಆಯಾ ಕೂಡುವಳಿದಾರರು ಗಂಡಿನ ಮನೆಗೂ ಹೆಣ್ಣಿನ ಮನೆಗೂ ಹೋಗುತ್ತಾರೆ. ಅಲ್ಲಿ ಆಯಾ ಮನೆಯ ವಧು-ವರರ ತಾಯಿಯು ಅಕ್ಷತೆಯನ್ನು ಸಿದ್ಧಪಡಿಸಿಕೊಂಡು ತನ್ನ ಜೊತೆ ನಾಲ್ಕು ಜನ ಹೆಂಗಸರನ್ನು ಕರೆದುಕೊಂಡು ತಂಬಿಗೆಯಲ್ಲಿ ತುಂಬಿದ ನೀರು ಹಾಗೂ ಒಂದು ಕುಡಿಬಾಳೆಲೆಯನ್ನು ಒಯ್ಯುತ್ತಾಳೆ, ಇವುಗಳನ್ನು ಜೊತೆಗೆ ಹೋದ ಹೆಂಗಸರು ಹಿಡಿದಿರುವುದುಂಟು.
ಮುಹೂರ್ತ ತಂದು ಭಾಗಿಲಬಳಿ ನಿಂತಿರುವ ಕೂಡುವಳಿದಾರನ ಮುಂದೆ ಬಾಳೆಲೆಯನ್ನು ಹಾಸಲಾಗುತ್ತದೆ. ಕೂಡುವಳಿದಾರನು ಈ ಬಾಳೆಲೆಯ ಮೇಲೆ ನಿಲ್ಲುತ್ತಾನೆ. ತಾಯಿ ಅವನ ಕಾಲಿಗೆ ನೀರು ಹಾಕಿ ಅಕ್ಷತೆಯಿಡುತ್ತಾಳೆ. ಕೂಡುವಳಿದಾರನು ದೇವರ ಬಳಿ(ತುಳಸಿಮನೆ) ಮುಹೂರ್ತದ ಬಟ್ಟಲನ್ನಿಟ್ಟು ಭಟ್ಟರು ಬಳಸಿದಿ ಮುಹೂರ್ತವನ್ನು ಜಾಹೀರುಪಡಿಸುತ್ತಾನೆ. ಮಹಿಳೆಯರು ಈ ಮುಹೂರ್ತದ ಬಟ್ಟಲನ್ನು ಒಳಗೊಯ್ದು ಹಸಗರದ ಬಳಿಯಿಡುತ್ತಾರೆ. ಪ್ರತಿಕಾರ್ಯಕ್ಕೆ ಮಹಿಳೆಯ ಹಾಡುಗಳು ಚಪ್ಪರ ತುಂಬುತ್ತವೆ. (ಕೂಡುವಳಿದಾರರು ಎರಡೂ ಕಡೆಯವರಿಗೆ ಒಪ್ಪಿತವಾದವರು)
ಬಟ್ಟರ ಮನೆಯಾ ಎಳೆಯಳ ಮೂರುತವಾ
ಮಾರಾಯರ‍್ಹೋಗಿ ತಡದಂದಿ
ಮಾರಾಯರ‍್ಹೋಗಿ ತಡದಂತ ಮೂರುತನ
ಮೂಡಣ ದೊಡ್ಡೊಳಗ ಮಡಗೊವ್ಗೆ
ಸೋಮಾರ ದಿನದಲ್ಲಿ ರಾಮಾಯಣದ ಗಳಗ್ಯಲ್ಲಿ
ಹಾರುವರ ಮನೆಯಾ ಸಕಣಾವೇ
ಹಾರುವರ ಮನೆಯಾ ಸಕಣದ ಮೂರುತವ
ನಾರಿಯರ‍್ಹೋಗಿ ಎದ್ರಗೊಂಡಿ
ನಾರಿಯರ‍್ಹೋಗಿ ಎದ್ರಗೊಂಡ ಮೂರುತವ
ಮೂಡಣ ದೊಡ್ಡೊಳಗೆ ಮಡಗಾರೆ
(ಬ್ರಾಹ್ಮಣ ಪುರೋಹಿತರಲ್ಲಿಗೆ ಹೋಗಿ ಮುಹೂರ್ತ ತರುವ ಆಚರಣೆಗಿಂತ ಮೊದಲು ಗೋಧೂಳಿಯ ಮುಹೂರ್ತ ನಡೆಯುತ್ತಿತ್ತು.)
ಅಕ್ಕಿಗೇರುವುದು: ಇದು ಮದುವೆಯ ಅಡುಗೆಯ ಸಾಮಗ್ರಿಗಳ ತಯಾರಿಯನ್ನು ಸೂಚಿಸುತ್ತದೆ. ಮದುವೆಯ ಅಡುಗೆಗಾಗಿ ಎಲ್ಲ ಬಗೆಯ ಸಾಮಗ್ರಿಗಳನ್ನು ಕೂಡಿಸಿಕೊಂಡಿದ್ದರೂ ಸಾಂಪ್ರದಾಯಿಕ ಆಚರಣೆಯಾಗಿ ನಾಲ್ಕಾರು ಹೆಂಗಸರು ಮನೆಯೊಳಗಿನ ಅಕ್ಕಿಯನ್ನು ತಂದು ಗೇರುತ್ತಾರೆ. ಹಸನು ಮಾಡುತ್ತಾರೆ. ಈ ಚಡಂಗದ ಹಾಡುಗಳು ಇಂಪಾಗಿ ತೇಲಿಬಂದು ಚಪ್ಪರವನ್ನುತುಂಬುತ್ತವೆ
ಚಪ್ಪರ ಹಾಕುವುದು:
ತಳಗಿ ಹಿಂದೆ ಹೆಣ್ಣಿನ ಮನೆಯಲ್ಲಿ ತೆಗಳಿಯನ್ನು ತಯಾರಿಸಿಕೊಳ್ಳುವ ಪದ್ಧತಿಯಿರಲಿಲ್ಲ. ಈಗ ಹೆಣ್ಣಿನ ಮದುವೆಗಾಗಿ ದೇವಸ್ಥಾನಕ್ಕೆ ಕರೆದೊಯ್ಯುವ ಕಾರಣ ಹೆಣ್ಣಿನ ಸಹೋದರಿಯು ಕೂಡ ತಳಿಗೆಯನ್ನು ಹಿಡಿದು ಮದುಮಗಳ ಮುಂದೆ ನಡೆಯುತ್ತಾಳೆ.
ತಳಿಗೆ ತಯಾರಿ: ಒಂದು ಗುಂಡಿ ಹರಿವಾಣದಲ್ಲಿ ಕುಡಿಬಾಳೆಯೆಲೆ ಅರ್ಧದಷ್ಟು ಮೂರು ಬಾಳೆಕಾಯಿ, ಎರಡು ತೊಂಡೆಕಾಯಿ, ವೀಳ್ಯಪಟ್ಟಿ ಚಿಕ್ಕ ಒಂದು ಕನ್ನಡಿ ಕುಂಕುಮ, ಅರಿಶಿನ, ಹೊತ್ತಿಸಿದ ದೀಪ, ಸುಲಿದ ತೆಂಗಿನಕಾಯಿ, ಹೊತ್ತಿಸಿದ ಊದಬತ್ತಿ ಇವುಗಳನ್ನು ಹೊತ್ತು ಮಾಡುವಾಗ ಮದುವೆಯ ದಿನ ತಯಾರಿಸುತ್ತಾರೆ. ಚಪ್ಪರ ಹಾಕಲು ಕೂಡುವರು. ಅಕ್ಕಿಗೇರಲು ಬಂದವರು ಈ ದಿನ ಆಯಾ ಮನೆಯಲ್ಲಿ ಮನೆಯ ಜನರೊಡನೆ ಪಾಯಸದೂಟ ಮಾಡುತ್ತಾರೆ.
ಕಳಸಮೊಗೆ: ತುಳಸಿಯ ಮುಂದೆ ಕುಳಿತು ಒಂದು ಚಿಕ್ಕ ಮಣ್ಣಿನ ಮೊಗೆಯಲ್ಲಿ ಸಣ್ಣ ಕಂದ್ಲ(ಲೋಟ), ನೀರು ಸಿಂಗಾರದ ಹುಸಿ(ತುಂಡು) ಹಾಕಿ, ಅದಕ್ಕೆ ಮಾವಿನ ತುಮಕೆ (ಚಿಗುರ ಕುಡಿ) ಇಟ್ಟು ಹಸರಗದ ಬಳಿ ತಂದಿಡುತ್ತಾರೆ.
ತೆಂಗಿನ ಕಾಯಿ ಕೊಯ್ಯುವುದು: ಮದುವೆಯ ಮಹತ್ವದ ಚಡಂಗಗಳಿಗೆ ಬಳಸಲಾಗುವ ತೆಂಗಿನ ಕಾಯನ್ನು ನೆಲಕ್ಕೆ ಬೀಳಸದೆ ಕೈ ಇಡೀ ಹಿಂಡಿಗೆಯನ್ನು ಹಿಡಿದು ಇಳಿಯುತ್ತಾರೆ. ಅದನ್ನು ದೇವರ ಬಳಿಯಿಟ್ಟು ಬಳಿಕ ಬಳಸುತ್ತಾರೆ.
ಅಡಿಯಕ್ಕಿ: ಮದುವೆಯ ದಿನ (ಮುಂಜಾನೆ ಹೊತ್ತು ಮಾಡುವ ಮುಂಚೆ) ಸೊಪ್ಪುಗೂಡಿನ ಎರಡು ತೆಂಗಿನ ಕಾಯಿಗೆ ಪೂರ್ಣ ಶೇಡಿ ಹಚ್ಚಿ ಒಂದು ಕುಡಿಬಾಳೆಲೆಯ ಮೇಲಿಟ್ಟು ಅದರ ಜೊತೆ ಮೂರು ಬಾಳೆಲೆಯ ಎರಡು ತೊಂಡೆಯನ್ನು ಇಟ್ಟು ಅದನ್ನು ತುಳಸಿಯ ಬಳಿಯಿಡುತ್ತಾರೆ. ಇದು ಮದುವೆಯ ಕಾರ್ಯವು ಪೂರ್ಣಗೊಳ್ಳುವವರೆಗೆ ಅಲ್ಲಿರುತ್ತದೆ.
ಮದುವೆಯ ಶೇಡಿ:
ಮದುವೆಯ ಹಲವಾರು ಚಡಂಗಗಳನ್ನು ನಡೆಸುವಾಗ ಮದುಮಕ್ಕಳನ್ನು ಮನೆಯೊಳಗಿನ ಒಂದು ನಿರ್ದಿಷ್ಟ ಸ್ಥಳದಲ್ಲಿ ಕುಳ್ಳಿರಿಸುತ್ತಾರೆ. ಸಾಮಾನ್ಯ ನಡುಮನೆಯಲ್ಲಿಯ ಪೂರ್ವಾಭಿಮುಖವಾಗಿರುವ ಗೋಡೆಯ ಬಳಿ ಈ ಸ್ಥಳವಿರುತ್ತದೆ. ಈ ಸ್ಥಳವನ್ನು “ಹಸಗರ” ವೆಂದು ಕರೆಯುತ್ತಾರೆ.
ತಮ್ಮ ಮಕ್ಕಳ ಮದುವೆಯ ಸಂದರ್ಭದಲ್ಲಿ ಮದುವೆಮನೆಗೆ ಮೊಟ್ಟಮೊದಲು ಶೇಡಿ ಬರೆಯುವವಳು ತಾಯಿ, ಹೆಣ್ಣಿನ ಮನೆಯಲ್ಲಿ ಮದುಮಗಳ ತಾಯಿ ಕಳಸದ ಚಿತ್ರವನ್ನೂ ಗಂಡಿನ ಮನೆಯಲ್ಲಿ ಮದುಮಗನ ತಾಯಿಯೂ ಐಮೂಲೆ ಚಿತ್ರವನ್ನು ಹಸಗರದ ನೆಲಕ್ಕೆ ಬರೆದು “ಮದುವೆಯ ಶೇಡಿ” ಕಾರ್ಯಕ್ಕೆ ಚಾಲನೆ ನೀಡುತ್ತಾಳೆ.
ಸಗಣೀಯ ಸಾರೀಸೇ ಶೇಡೀಯ ಹಲಿಹೊಯ್ಯೆ
ತಾಯೇ ತಂದಿರಸೇ ತಳಗೀಯಾ| ತೆಂಗೀನಾ
ಕಾಯಾ ತಂದಿರಿಸೇ ತಲದುಪ್ತ
ಹಾಡುಗಾರ್ತಿಯರು ಸೂಚಿಸಿದಂತೆ ತಾಯಿಯು ಮದುಮಗನು ಕುಳಿಕೊಳ್ಳುವ ಸ್ಥಳದಲ್ಲಿ ಸೆಗಣಿಯನ್ನು ಸಾರಿಸಿ ಅಲ್ಲಿ ಅಂಕಣ ಐದು ಸೇಡಿಯನ್ನು ಬರೆಯುತ್ತಾಳೆ.
ಕೆಂದೀಯ ಸಗಣೀಯ ಅಂಗೈಲಿ ತಡಕಂಡಿ
ಅಂದಚೆಂದದಲಿ ನೆಲನುದ್ದಿ|
ಅಂದಚೆಂದದಲಿ ನೆಲನುದ್ದಿ ತಾಯವ್ವ
ಅಂಕಣದಶೇಡಿ ಬರದಾಳೆ
ಮದುವೆಯ ಶೇಡಿ ಬರೆಯುವ ಕಾರ್ಯವು ಮೌಖಿಕ ಹಾಡಿನಲ್ಲಿರುವ ಮದುವೆ ಶಾಸ್ತ್ರದಂತೆ ಹಾಗೂಬಲ್ಲ ಮಹಿಳೆಯ ಆಚರಣಾ ಜ್ಞಾನದ ನೆಲೆಯಲ್ಲಿ ನಡೆಯುತ್ತದೆ. ಈ ಹಾಡಿನ ರೂಪದಲ್ಲಿರುವ ಈಶಾಸ್ತ್ರವನ್ನೇ ಆಯಾ ಸಂದರ್ಭದಲ್ಲಿ ಹಾಡುಗಾರ್ತಿಯರು ಹಾಡುಗಳನ್ನೊರೆಯುತ್ತ ಶಾಸತ್ರವನ್ನು ಆಚರಣೆಯ ರೂಪರೇಷೆಗಳನ್ನು ಸಂಬಂಧಪಟ್ಟವರಿಗೆ ಮುಟ್ಟಿಸುತ್ತಾರೆ.
ಸೇಡಿ ಬಟ್ಲಾನಾ ರೂಢಿಯಲಿ ತಡಕಂಡೇ
ಮೂಡಣ ದೊಡ್ಡೊಳಗೇ ನೆಡದಾಳೇ
ಮೂಡಣ ದೊಡ್ಡೊಳಗೇ ನೆಡದಾಳೆ ತಾಯವ್ವ
ಮೂಡಣ ಗೋಡಿ ಸೂಸ್ತ್ರಾ ತಡದಾಳೇ
ಮೂಡಣಕ್ಕೆ ಮುಖವಾಗಿರುವ ಗೋಡೆಯ ಮೇಲೆ ಚೌಕ ಅಥವಾ ಆಯತಾಕಾರದ ಕ್ಷೇತ್ರವನ್ನು ಆಯ್ದುಕೊಂಡ ಬಳಿಕ ಅಲ್ಲಿ ನಕ್ಷೆ ತುಂಬುವ ಕೆಲಸ ನಡೆಯುತ್ತದೆ. ಇದನ್ನು ತಾಯಿಯೊಬ್ಬಳೇ ಮಾಡಬೇಕಾಗಿಲ್ಲ. ಕೇದಿಯ ನುರಿತ ಹೆಂಗಸರು ತಾಯಿಯ ಬದಲಿಗೆ ಹಸಗರ ಗೋಡೆಯ ಶೇಡಿಯ ರಚನೆಗೆ ತೊಡಗುತ್ತಾರೆ. ಹಸಗರ ಗೋಡೆಯನ್ನು ಬರೆಯಲು ಬಲ್ಲ ನುರಿತ ಹೆಂಗಸನ್ನು ಮದುವೆ ಮನೆಯ ಯಜಮಾನತಿ ವೀಳ್ಯಕೊಟ್ಟು ಕರೆತರುತ್ತಾಳೆ. ಇವರ ಕಾರ್ಯದಲ್ಲಿ ಮದುವೆ ಮನೆಯಲ್ಲಿಯ ಸೊಸೆಯಂದಿರು ಹೆಣ್ಣುಮಕ್ಕಳು ನೆರವಾಗುತ್ತಾರೆ. ಇವರನ್ನು ಶೇಡಿ ಬರೆಯಲು ಬರುವಂತೆ ಹಾಡುಗಾರ್ತಿಯರು ಹಾಡಿನಲ್ಲಿಯೇ ಕರೆ ನೀಡುತ್ತಾರೆ.
ಇದೇ ಹೊತ್ತಿಗೆ ಮದುಮಗಳ ಮನೆಯಲ್ಲಿ ತಾಯಿಯು ಕಳಸದ ಸೇಡಿ ಬರೆಯುತ್ತಾಳೆ. ಇದಕ್ಕೆ ಮೊದಲು ತಾಯಿಯು ಅಮ್ಮನ ಕಾಯಿತೆ ವೀಳ್ಯವಿಟ್ಟು ಕೈಮುಗಿದು ತನ್ನ “ಶೇಡಿ” ಕೆಲಸಕ್ಕೆ ತೊಡಗುತ್ತಾಳೆ.
ಮದುವೆ ಮನೆಯಲ್ಲಿಯ ಹಸಗರ ಶೇಡಿಗಳು ಬಹುದೊಡ್ಡವು. ಸಾಮಾನ್ಯವಾಗಿ ಚೌಕಾಕಾರದ ಅಥವಾ ಅಡ್ಡ ಆಯತಾಕಾರದ ಒಂದರಿಂದ ಒಂದೂವರೆ ಮಾರುದ್ದದ ಚೌಕಟ್ಟನ್ನು (ಫ್ರೇಮ್)ಗೋಣಿಯ ದಾರ ಹಾಗು ಬಿಳಿಶೇಡಿ ಪುಡಿ ಸಹಾಯದಿಂದ ಇವರು ತಯಾರಿಸಿಕೊಳ್ಳುತ್ತಾರೆ.
ಒಂದು ಬಟ್ಟೆಯ ತುಂಡಿನ ಸಹಾಯದಿಂದ ಕೆಂಪು ಬಣ್ಣವನ್ನು ಗೋಡೆಗೆ ಬಳಿದು ಬಳಿದ ಗೋಣಿ ದಾರವನ್ನು ಶೇಡಿಯ ಪುಡಿಯಲ್ಲಿ ಹೊರಳಾಡಿಸಿ ಅದರ ಎರಡೂ ತುದಿಗಳನ್ನು ಇಬ್ಬರು ಹಿಡಿದಾಗ ಇನ್ನೊಬ್ಬರು ದಾರವನ್ನು ಬಿಲ್ಲಿನ ಹೆದೆಯನ್ನು ಎಳೆಯುವಂತೆ ಎಳೆದುಬಿಡುತ್ತಾರೆ. ಆಗ ಗೋಡೆಯ ಮೇಲೆ ಬಿಳಿಬಣ್ಣದ ರೇಖೆಯು ಮೂಡುತ್ತದೆ. ಇದೇ ರೀತಿ ತಮಗೆ ಬೇಕಾದಷ್ಟು ಚೌಕಗಳನ್ನು ನಿರ್ಮಿಸಿಕೊಳ್ಳುತ್ತಾರೆ. ಇಲ್ಲಿಯ ಪ್ರಥಮ ಗೆರೆಯನ್ನು ಎಳೆಯುವಾಗ ಮದುಮಕ್ಕಳು ತಂತಮ್ಮ ಮನೆಯಲ್ಲಿ ಹಸಗರ ಭಾಗವಹಿಸುತ್ತದೆ. ಶೇಡಿ ಬರೆಯುವರು ಒಬ್ಬಿಬ್ಬರಿಂದ ಬೇಗ ಮುಗಿಯುವ ಕೆಲಸವಲ್ಲ. ಆದ್ದರಿಂದ ಹಾಡುಗಾರ್ತಿಯರು ಮನೆಯ ಸೊಸೆಯರನ್ನು ಹೆಣ್ಣುಮಕ್ಕಳನ್ನು ಹಸಗರದ ಶೇಡಿ ಬರೆಯಲು ಕರೆಯುತ್ತಾರೆ.
ಹಸಗರ ಬರುವಕೆ ಸೊಸೆದೀರ ಬರವೇಳಿ
ಇಸಳುಮೂಗುತಿಯ ಮೊಕದೋರು| ತಾಯವ್ವೆಯಾ
ಸೊಸೆದೀರ ಬೇಗೇ ಬರುವೇಳಿ
ಹಸಗರ ಬರುವಕೆ ಮಗಳದೀರ ಬರುವೇಳಿ
ಒಪ್ಪು ಚಿಂತಕದ ಕೊರಳೋಳು| ತಾಯವ್ವೀಯ
ಮಗಳದೀರಾ ಬೇಗೆ ಬರವೇಳಿ
ಹಸಗರ ಅಲಂಕಾರಕ್ಕೆ ಬೇಕಾಗುವ ಚಿಕ್ಕಪುಟ್ಟ ಕೆಲಸವನ್ನು ಸೊಸೆಯಂದಿರು ಹೆಣ್ಣುಮಕ್ಕಳು, ನೆರೆಹೊರೆಯವರು ಪೂರೈಸುತ್ತಾರೆ.
ಚವಕನ ತುಂಬಿ ಮಲಕೀನಾ ಕೊರಳೋರೆ
ಸೊಲಿಹಲ್ಲು ಸೊಗೊ ನೆರಿಯೋರೆ| ಕಾಜೀನಾ
ಬಳಿಯೋರೆ ತುಂಬಿ ಚವುಕವ
ಮುತ್ತಿನ ಸಗರವ ಕುಶಲದಿ ಬರೆವರೆ
ಸುತ್ತೇ ಸೂಲ್ಯಮ್ಮನಾ ಪವಳೀಯೇ|
ಸುತ್ತೇ ಸೂಲ್ಯಮ್ಮನಾ ಪವಳಿ ಮಂಟಪಸಾಲೆ
ಕುಸಲದ್ಹಸಗರವ ಬರದಾಕಿ
“ರಂಗೋಲಿ”ಯೆಂದು ಕರ್ನಾಟಕದಲ್ಲಿ ಗುರುತಿಸಲ್ಪಡುವ ಜನಪದ ಚಿತ್ರಕಲೆಯನ್ನು ಗಾಮೊಕ್ಕಲ ಮಹಿಳೆಯರು ವ್ಯವಹಾರದಲ್ಲಿ ಶೇಡಿ ಬರೆಯುವುದು ಎಂದು ಹೆಸರಿಸುತ್ತಾರೆಯಾದರೂ ಹಾಡಿನಲ್ಲಿ ಹಸೆ, ಕಾರಣೆ, ಚಿತ್ತರ ಎಂಬ ಶಬ್ದಗಳನ್ನು ಶೇಡಿಗೆ ಪರ್ಯಾಯವಾಗಿ ಬಳಸುವುದೂ ಕಂಡುಬರುತ್ತದೆ.
ಮದುವೆ ಮನೆಯ ಶೇಡಿಗಳು:
ಗಾಮೊಕ್ಕಲು ಮದುವೆಯ ಮನೆಯಲ್ಲಿ ಚಿತ್ರಿಸುವ ಹದಿನಾಲ್ಕು ಬಗೆಯ ಚಿತ್ರಗಳನ್ನು ಇದುವರೆಗೆ ಒಬ್ಬಳೇ ಮಹಿಳೆ ಹನಮಿ ಕ್ಷೇತ್ರ ಗೌಡ ಇವಳಿಂದ ದಾಖಲಿಸಿಕೊಳ್ಳಲಾಗಿದೆ.
ಈ ಪ್ರತಿಯೊಂದು ಶೇಡಿಗಳಲ್ಲಿಯ ಅಲಂಕಾರಗಳು ತಮಗಿಷ್ಟವಾದ ರೀತಿಯಲ್ಲಿ ಬದಲಾಗಬಹುದು. ಹಾಗೂ ಈ ಶೇಡಿಗಳ ವಿಸ್ತಾರವನ್ನು ಚಿಕ್ಕದು, ದೊಡ್ಡದು ಮಾಡಲು ಇವರು ಸ್ವತಂತ್ರರು. ಆದರೆ ಪ್ರತಿಯೊಂದು ಶೇಡಿಯು ತನ್ನದೇ ಆದ ವಿಶಿಷ್ಟ ಲಕ್ಷಣಗಳಿಂದ ಅನನ್ಯತೆಯನ್ನು ಹೊಂದಿರುತ್ತದೆ. ಒಂದು ಹೆಸರಿನ ಶೇಡಿಯನ್ನು ನಾಲ್ಕು ಜನ ಬರೆದರೂ ಅದರ ಅಲಂಕಾರದಲ್ಲಿ ವೈವಿಧ್ಯ ಕಂಡುಬರಬಹುದು. ಆದರೆ ಆ ಹೆಸರಿನ ಆ ಶೇಡಿಯು ತನ್ನ ಕೆಲವು ವಿಶಿಷ್ಟ ಲಕ್ಷಣಗಳಿಂದ ಅದು ಆಯಾ ಹೆಸರಿನ ಶೇಡಿಯೆಂದು ತನ್ನ ಕೆಲವು ವಿಶಿಷ್ಟ ಲಕ್ಷಣಗಳಿಂದ ಅದು ಆಯಾ ಹೆಸರಿನ ಶೇಡಿಯೆಂದು ಪ್ರತ್ಯೇಕವಾಗಿ ಗುರುತಿಸಲ್ಪಡುತ್ತದೆ. ಈ ಅಂಶವನ್ನು ಈ ಕೆಳಗೆ ಸ್ಪಷ್ಟಪಡಿಸಲಾಗಿದೆ.
ಪೆಟಗಿ ಶೇಡಿ: ಇದನ್ನು ಹೆಣ್ಣಿನ ಮನೆಯಲ್ಲಿ ಗಂಡಿನ ಮನೆಯವರು ತರುವ ಪೆಟ್ಟಿಗೆಯನ್ನಿರಿಸುವ ಸ್ಥಳದಲ್ಲಿ ಬರೆಯಲಾಗುತ್ತದೆ.
ಈ ಶೇಡಿಯನ್ನು ಬೆರಳಿನಿಂದ ಸುತ್ತ ಬೊಟ್ಟುಗಳನ್ನಿಟ್ಟು ಅಲಂಕರಿಸಲಾಗಿದೆ. ಬೊಟ್ಟುಗಳಿಂದ ಅಲಂಕೃತವಾದ ಈ ಶೇಡಿಯ ನಕ್ಷೆಯನ್ನು ಮಲ್ಲಿಗೆ ದಂಡೆಯೆಂದು ಕರೆಯಲಾಗುತ್ತದೆ. ಮಲ್ಲಿಗೆ ದಂಡೆಯ ಸ್ಥಳದಲ್ಲಿ ಜಾಜಿ ಮೊಗ್ಗೆಯನ್ನೋ ರಚಿಸಬಹುದಾಗಿದೆ. ಗೊಂಬೆ ಚಿತ್ರವನ್ನೂ ರಚಿಸಬಹುದಾಗಿದೆ.
ತಳಕಿನ ಶೇಡಿ: ಇದು ಐದಾರಡಿ ಉದ್ದಗಲವಿರುತ್ತದೆ. ಮದುವೆಯ ಮನೆಯ ಗೋಡಯ ಮೇಲೆ ಎಲ್ಲೆಂದರಲ್ಲಿ ಎದ್ದು ಕಾಣುವ ಬಹು ದೊಡ್ಡ ಶೇಡಿಯಿದು. ಇದು ಗೋಡೆಯ ಅಲಂಕಾರವನ್ನು ಹೆಚ್ಚಿಸಲು ರಚಿತವಾಗುವ ಶೇಡಿಯಾಗಿದೆ. ಇದರ ನಕ್ಷೆಗಳು ಅಲ್ಲಿಂದಿಲ್ಲಿಗೆ ತುಳುಕಿದಂತೆ ಕಾಣುವುದರಿಂದ ಈ ಹೆಸರಿದೆ, ಈ ಶೇಡಿಯಲ್ಲಲಿ ನಾಲ್ಕು ಮೂಲೆಗಳಿಗೆ ನಾಲ್ಕು ತಿರುಗಣಿ ಶೇಡಿಗಳಿವೆ. ಒಲಗಿನ ಅಂಚು, ಹಸೆಶೇಡಿಯಾಗಿದೆ. ಇದರೊಲಗೆ ಸರಫಲಿಶೇಡಿಯಿದೆ. ರಾಗಿಯ ಮಸಿಯಿಂದ ಮಾಡಿದ ಕಪ್ಪು ಬಣ್ಣದಿಂದ ಇಲ್ಲಿಯ ಚೌಕಗಳನ್ನು ತುಂಬುತ್ತಾರೆ.
ಚಕ್ರಪಡಿಶೇಡಿ: ಮದುವೆ ಮನೆಯ ಹೊರಗೋಡೆಯ ಮೇಲೆ ಎಲ್ಲೆಂದರಲ್ಲಿ ಬರೆಯಬಹುದು.
ಬಿಡಿ ಚಿತ್ರಗಳು: ಇವುಗಳನ್ನು ಅಲಂಕಾರಕ್ಕಾಗಿ ದೊಡ್ಡ ಶೇಡಿಗೆ ಜೋಡಿಸಲಾಗುತ್ತದೆ.
ಹಲಗೆಶೇಡಿ: ಇದನ್ನು ಮದುಮಗನು ಕುಳಿತುಕೊಳ್ಳುವಲ್ಲಿ ಗೋಡೆಯ ಮೇಲೆ, ನೆಲದ ಕೆಳಗೆ ಎರಡೂ ಕಡೆಗೆ ಬರೆಯುತ್ತಾರೆ.
ಎಂಟು ಮೂಲೆ ಶೇಡಿ: ಇದನ್ನು ಮದುಮಕ್ಕಳ ಪನ್ನೆ ಮಾಡಲು ಬರುವ ಕೆಲಶಿಯು ಕುಳಿತುಕೊಳ್ಳುವಲ್ಲಿಯ ಶೇಡಿಯಾಗಿದೆ.
ಕಳಸರಶೇಡಿ: ಹೆಣ್ಣಿನವರು ಹಾಗೂ ಗಂಡಿನವರು ಕಳಸವನ್ನಿಡುವ ಸ್ಥಳದಲ್ಲಿ ಶೇಡಿಯಾಗಿದೆ.
ಗಂಡಿನ ಹಸಗರದ ಶೇಡಿ: ಇದರಲ್ಲಿ ನಡುವೆ ಬಾಸಿಂಗ ತೊಂಡಿಲುಗಳಿರುತ್ತವೆ.
ಹೆಣ್ಣಿನ ಹಸಗರದ ಶೇಡಿ: ಇದರಲ್ಲಿ ಒಯ್ಯಣಿಗೆ(ಚೀರಣಿಗೆ) ಬಾಚಣಿಗೆ ಹಾಗೂ ಪೆಟಗಿ ಶೇಡಿಯನ್ನು ಬರೆಯುತ್ತಾರೆ.
ಕಡಕಶೇಡಿ: ಮನೆಯ ಅಂಗಳದಲ್ಲಿ ಈ ಶೇಡಿ ಇರುತ್ತದೆ. ಇದನ್ನು ಯಾವುದೇ ಶನಿವಾರ ದಿನ ಕೂಡ ಬರೆಯಬಹುದು. ಕೊನೆಯಲ್ಲಿ ದುಂಡುಮಲ್ಲಿಗೆ ದಂಡೆ, ಸೂಜಮಲ್ಲಿಗೆ ದಂಡೆ ಸರಪಳಿಚೌಕುಗಳು ಕಡಕಿಯ ಅಂಚು, ಸಿಂಗಾರ, ಕಳಸ, ತಿಗಣಿಗಳಿಂದ ಸಿಂಗರಿಸಲಾಗುತ್ತದೆ.
ಕೋಡಿಶೇಡಿ: ಇದು ಕೊಡೆಯನ್ನು ಶೇಡಿಯ ಮೂಲಕ ತೋರಿಸುವ ಚಿತ್ರ. ಬಾಗಿಲುತೋರಣ, ಮಲ್ಲಿಗೆ ದಂಡೆ, ಸಿಂಗಾರ, ಮೊಗೆಕಾಯಿಬಾಗ ಹಾಗೂ ರಂಗೋಲಿ ಹೆಸರಿನ ಕೆಲವು ನಕ್ಷೆಗಳನ್ನು ಬಾಗಿಲ ತೋರಣದಲ್ಲಿ ಸೇರಿಸಲಾಗುತ್ತದೆ.
ಮದು ಮಕ್ಕಳ ಸಿಂಗಾರ: ಮದುವೆಯ ದಿನ ಮುಂಜಾನೆಯಿಂದ ಮದುಮಕ್ಕಳ ಸಿಂಗಾರ ಕಾರ್ಯಗಳು ನಡೆಯುತ್ತವೆ. ಕೂದಲು, ಉಗುರುಗಳನ್ನು ಕತ್ತರಿಸುವುದು, ಮಂಗಲದ್ರವ್ಯಗಳಿಂದ ಸ್ನಾನ ಮಾಡಿಸುವುದು, ವಧುವಿಗೆ ತೊಂಡಿಲ ಹಾಗೂವರನಿಗೆ ಬಾಸಿಂಗ ಕಟ್ಟುವುದು ಇತ್ಯಾದಿಗಳು ನಡೆಯುತ್ತವೆ. ಮಹಿಳೆಯರ ಹಾಡುಗಳು ವಾದ್ಯಗಳು ಮೊಳಗುತ್ತವೆ
ಬಿನ್ನಾಣಿ: ಈತ ಮದುಮಕ್ಕಳ ಪನ್ನೆಗೆಯ್ಯಲು ಬರುವ ಕ್ಷೌರಿಕ. ಈತನ ಮದುಮಗಳ ಮನೆಯಲ್ಲಿ ಅವಳ ಸಮೀಪದ ಸಂಬಂಧಿಗಳ ಕೂದಲು ಕತ್ತರಿಸಿ ಓರಣಗೊಳಿಸುವುದು, ಮದುಮಗಳ ಉಗುರು ಕತ್ತರಿಸುವುದು, ಹುಬ್ಬು ತಿದ್ದುವುದು ಮುಂತಾದ ಕೆಲಸಗಳನ್ನು ಮಾಡುತ್ತಾನೆ. ಮದುಮಗನ ಮನೆಯಲ್ಲಿಯ ಬಿನ್ನಾಣಿ ಮದುಮಗನ ಹಾಗು ಅವನ ಸಮೀಪದ ಸಂಬಂಧಿಗಳಕೂದಲು, ಉಗುರು, ಹುಬ್ಬುಗಳ ಸಿಂಗಾರ ಕಾರ್ಯ ನಡೆಸುತ್ತಾನೆ. ಬಿನ್ನಾಣಿಯ ಈ ಕೆಲಸವನ್ನು ಪನ್ನೆ ಮಾಡುವುದು ಎಂದು ಕರೆಯುತ್ತಾರೆ.
ಮೇಲ್ಕಟ್ಟನಡಿಯಲ್ಲಿರುವ ಮಂಟಪದ ಒಂದು ಕಡೆ ನೆಲವನ್ನು ಸಾರಿಸಿ ಕಳಸದ ಐದು ಶೇಡಿಗಳನ್ನು ಬರೆಯಲಾಗುತ್ತದೆ. ಇಲ್ಲಿ ಪನ್ನೆ ಮಾಡಿಕೊಳ್ಳುವ ಮದುಮಕ್ಕಳು ಕುಳಿತಿರುತ್ತಾರೆ. ಇವರ ಬದಿಯಲ್ಲಿ ಬಿನ್ನಾಣಿಯು ಪನ್ನೆ ಕೆಲಸಕ್ಕಾಗಿ ಕುಳಿತುಕೊಳ್ಳುತ್ತಾಣೆ. ಮೊದಲು ಮದುಮಕ್ಕಳ ಪನ್ನೆ ಕೆಲಸ ನಡೆಯುತ್ತದೆ. ಬಳಿಕ ಐದು ಜನ ಗಂಡಸರ ಪನ್ನೆ ನಡೆಯುತ್ತದೆ.
ಚಿಗುರೆಣ್ಣೆ:
ಪನ್ನೆ ಕೆಲಸ ಮುಗಿದ ಬಳಿಕ ಮದುಮಕ್ಕಳಿಗೆ ಅವರವರ ತಾಯಿಯು ಅವರವರ ಮನೆಯಲ್ಲಿ ಅಕ್ಷತೆ ಹಚ್ಚುತ್ತಾಳೆ. ಬಳಿಕ ನೆರೆದ ಮಹಿಳೆಯರಲ್ಲಿ ಸಮೀಪದ ಸಂಬಂಧಿಕರಾದ ಐದು ಜನರು ಅಕ್ಷತೆ ಹಚ್ಚಿ ಚಿಗುರೆಣ್ಣೆ ಉದ್ದುತ್ತಾರೆ.
ಚಿಗುರೆಣ್ಣೆಯು ಸ್ನಾನಪೂರ್ವದಲ್ಲಿ ಬಳಸುವ ಒಂದು ಪ್ರಸಾಧನ ಸಾಮಗ್ರಿ ಮಲ್ಲಿಗೆ ಬಳ್ಳಿಯ ಎಳೆಯ ಎಲೆಗಳನ್ನು ಅರಿಶಿನದ ಜೊತೆ ಕಲ್ಲಿನಲ್ಲಿ ಅರೆದು ಅಕದ್ಕೆ ಕೊಬ್ಬರಿ ಎಣ್ಣೆ ಕೂಡಿಸಿದರೆ ಚಿಗುರೆಣ್ಣೆಯು ಸಿದ್ಧವಾಗುತ್ತದೆ. ಚಿಗುರೆಣ್ಣೆಯನ್ನು ಉದ್ದಿದ ಬಳಿಕ ಸ್ನಾನಕ್ಕೆ ಸಿದ್ಧತೆ ನಡೆಯುತ್ತದೆ. ಈ ಚಡಂಗಡವನ್ನು ಕಳಸನೀರು ಮೀಯುವುದು ಎನ್ನುತ್ತಾರೆ.
ಹಾಲಿಸೆಸಿ ನೆಡುವುದು: ಮುಂಚಿನ ದಿನವೇ ದೂರದಿಂದ ತಂದಿರುವ ಹಾಲಿಮರದ ಸಣ್ಣಗಿಡವನ್ನು ಮನೆಯ ಬಳಿಯ ಚಿಕ್ಕ ಕೆರೆನೀರಿನಲ್ಲಿಟ್ಟಿರುತ್ತಾರೆ. ಇದನ್ನು ಕಳಸನೀರು ಮೀಯುವ ಸ್ಥಳದಲ್ಲಿ ನೆಡಲಾಗುತ್ತದೆ. ಅದರ ಬಳಿ ಕೂಡುಬಳಿ, ನೆಂಟ, ಭಾವ ಹಾಗೂ ಸಮೀಪದ ಸಂಬಂಧಿಕರಾದ ಇಬ್ಬರು ಗಂಡಸರು ಕೂಡಿ ಕುಂಬಾರನು ತಂದಿಟ್ಟಿರುವ ಎರಡು ಕಂಭಗಳನ್ನು ವಾದ್ಯದೊಂದಿಗೆ ತಂದಿಡುತ್ತಾರೆ. ಇದರಲ್ಲಿ ಮದುಮಕ್ಕಳ ತಾಯಿ ಒಂದೊಂದು ಬೊಗಸೆ ಅಕ್ಕಿಯನ್ನು ಹಾಕುತ್ತಾಳೆ
ಕಳಸನೀರು ತರುವುದು: ಮದುವೆಯ ಕಾರ್ಯದಲ್ಲಿ ಹೆಂಗಸರು ಎಲ್ಲ ಚಡಂಗಗಳಲ್ಲಿಯೂ ಪ್ರಧಾನ ಪಾತ್ರವಹಿಸುತ್ತಾರೆ. ತಾಯಿಯೇ ಪ್ರತಿಚಡಂಗದ ಸೂತ್ರಧಾರಳು. ಕಳಸನೀರು ತರುವಾಗ ಕೂಡ ತಾಯಿ ಕುಂಭಗಳಿಗೆ ಅಕ್ಕಿಯನ್ನು ಹಾಕಿದ ಬಳಿಕ ಐವರು ಗಂಡಸರು ಕೊಡ ಹಿಡಿದು ಕಳಸ ನೀರನ್ನು ತರಲು ಕೆರೆಗೆ ಹೋಗುತ್ತಾರೆ. ಹಾಡುಗಾರ್ತಿಯರು ಆಯಾ ಕಾರ್ಯವನ್ನು ವರ್ಣಿಸಿ ಹಾಡುವುದರಲ್ಲಿ ತಲ್ಲೀನರಾಗಿರುತ್ತಾರೆ.
ಆಯ್ವರು ಬಾವಾದೀರು ತಾಳಿಬಂದಿಯನಿಟ್ಟ
ಜೋಡಿಲಿ ಕೊಡಪನನ ತಡದಾರೆ| ಬಾವಾದಿರು
ಮೂಡಣ್ಹೆಗಗೆರೆಗೆ ನಡದಾರೆ| ಬಾವಾದೀರು
ಹೆಗ್ಗೆರೆ ತಡಿಯಲ್ಲೆ ನಿಲೂವಾಕಿ
ಈ ಗಂಸರು ಇಲ್ಲಿ ಕೆರೆಯ ಪೂಜೆ ಮಾಡುತ್ತಾರೆ. ಸಿಂಗಾರ ಹೂವಿನ ಹುಸಿ(ತುಂಡು) ವೀಳ್ಯದ ಪಟ್ಟಿಯನ್ನು ಗಂಗೆಗೆ ಅರ್ಪಿಸಿ ಹಾಸಿಸಸಿಗಾಗಿನೀರನ್ನು ಕೊಡು ಎಂದು ಕೇಳಿಕೊಳ್ಳುತ್ತಾರೆ.
ಹಳ್ಳದ ತಡಿಯಲ್ಲಿ ಮೂಡಿರುವಾ ಗಂಗೆ
ವಾಲೀಯ ಕೆಮಿಯಾ ಸಿವಗಂಗೆ| ನೀಕೇಳೇ
ತುಂಬಿ ಕೊಡೇ ಚಂಬೂ ಕೊಡಪಾನಾ| ತುಂಬೂವೋ
ನಾವ್ ನಮ್ಮಾ ಕೇಲೂ ಕಳಸಾಕೆ| ಮಿಕ್ಕಿದ ನೀರಾ
ಹಾಲೀಸಸಿಗೊಯ್ದು ಸಲಗೂವೋ
ಮದುವೆಯ ಸಂದರ್ಭದಲ್ಲಿ ಹಾಲಿಸಸಿಯನ್ನು ನೆಟ್ಟು ಅದಕ್ಕೆ ನೀರೆರೆಯುವ ಚಡಂಗ ಕವಿಪದ ಸ್ನೇಹಿಯಾದದ್ದು. ಗಂಡಸರು ಕೆರೆಯಿಂದ ತಂದ ನೀರನ್ನು ಹೆಂಗಸರು ಕಳಸಕ್ಕೆ ತುಂಬಿ ಹಾಲಿಸಸಿಗೆ ಹೊಯ್ಯುತ್ತಾರೆ. ಹಾಲಿಸಸಿಗೆ ನೂಲನ್ನು ಸುತ್ತುತ್ತಾರೆ.
ಬಳದುನೀರು ಮೀಯುವುದು: ಈ ಆಚರಣೆಯಲ್ಲಿ ಹೆಣ್ಣಿನ ಐದು ತಲೆಮಾರಿಗೆ ಮಹಿಳೆಯರಿಗೆ ಗೌರವ ಸ್ಥಾನ ನೀಡಲಾಗಿದೆ. ಬಳದು ಅಂದರೆ ಹಾದು ಎಂದರ್ಥ. ತಾಯಿ, ಅಜ್ಜಿ, ಅಜ್ಜಿಯ ತಾಯಿ ಹಾಗೂ ಅಜ್ಜಿಯ ಅಜ್ಜಿ ಹೀಗೆ ಐದು ಜನ ಒಬ್ಬ ಹಿಂದೊಬ್ಬರು ಬಗ್ಗಿ ನಿಂತು ಕೊನೆಯವಳ ಮೈಮೇಲೆ ಹೊಯ್ದು ನೀರು ಉಳಿದವರ ಮೈಮೇಲಿನಿಂದ ಕೊನೆಯಲ್ಲಿರುವ ಮದುಮಗಳು ಅಥವಾ ಮದುಮಗನ ಮೈಮೇಲೆ ಬಳಿದು ಬಂದು ಬೀಳುವಂತೆ ಇಳಿಜಾರು ಭಂಗಿಯಲ್ಲಿ ನಿಲ್ಲುತ್ತಾರೆ. ಐದನೆಯವರು ಬದುಕಿಲ್ಲದಿದ್ದರೆ ಹಿರಯರೊಬ್ಬರನ್ನು ಅವಳ ಸ್ಥಾನದಲ್ಲಿ ನಿಲ್ಲಿಸಲಾಗುತ್ತದೆ. ಇವರ ಮೈಮೇಲೆ ಐದು ಜನ ಮುತ್ತೈದೆಯರು ಬಾವಿಯಿಂದ ಹೊಸನೀರನ್ನು ತಂದು ಹೊಯ್ಯುತ್ತಾರೆ. ಈ ಆಚರಣೆಯು ಈಗ ವಿರಳವಾಗಿದೆ. ಇದಾದ ಬಳಿಕ ಬೀಜ ಹಾಗೂ ಹಿಟ್ಟು ಕೂಡಿಸಿದ ಹಿಟ್ಟಿನ ಮುದ್ದೆಯುಳ್ಳ ಆರತಿ ಮಾಡುತ್ತಾರೆ.
ವಿಧವೆಯರ ಸ್ಥಾನ:
ಮದುವೆಯ ಚಡಂಗಗಳಲ್ಲಿ ಮುತ್ತೈದೆಯರು ಹಚ್ಚಿಗೆ ಭಾಗವಹಿಸುತ್ತಾರೆ. ಯಾದರೂ ಇಲ್ಲಿ ವಿಧವೆಯರ ಬಗ್ಗೆ ತೀರ ನಿರ್ಲಕ್ಷ್ಯವೇನಿಲ್ಲ. ಹಿರಿಯ ಮಹಿಳೆ ವಿಧವೆಯಾಗಿದ್ದರೂ ಅವಳ ಹಿರಿತನಕ್ಕೆ ಇಲ್ಲಿ ಸ್ಥಾನವಿದೆ. ಬಳದುಮೀಯುವ ಆಚರಣೆಯಲ್ಲಿ ಭಾಗವಹಿಸುವ ಎಲ್ಲರೂ ಮುತ್ತಯದೆಯರಾಗಿರುವುದಿಲ್ಲವೆಂಬುದನ್ನು ಇಲ್ಲಿ ಗಮನಿಸಬೇಕು. ಉಡುಗೊರೆ ನೀಡುವಾಗ ತಾಯಿಯ ಪಾತ್ರವನ್ನು ವಹಿಸಿಕೊಳ್ಳುವಾಗ ವಿಧವೆಯೆಂಬ ಕಾರಣಕ್ಕೆ ಅವಳನ್ನು ದೂರವಿಡುವುದಿಲ್ಲ. ಆದರೆ ಬ್ರಾಹ್ಮಣ ಸಮಾಜ ಪದ್ಧತಿಗಳು ಇವರನ್ನು ವಿಧವೆಯರನ್ನು ದೂರವಿಡುವಂತೆ ಪ್ರೇರಿಸುತ್ತಿವೆ.

